
ምስ ተጋዳላይ ጸሃየ ዮውሃንስ ምስ ተጋዳላይ ጸሃየ ዮውሃንስ 
(ወዲ-ሃንስ)(ወዲ-ሃንስ) “ኣብ ዘይንቡር ኩነታት፡ ልዕሊ “ኣብ ዘይንቡር ኩነታት፡ ልዕሊ 

ንቡር ዝሰርሕንቡር ዝሰርሕ
ኒሕ ኣሎና!”ኒሕ ኣሎና!”

ጽውጽዋይን ሓቂን ቁጠባዊ ጽውጽዋይን ሓቂን ቁጠባዊ 
ግሎባውነትግሎባውነት

‘ስክሪን’ ዘዘውትሩ ቈልዑ፡ ‘ስክሪን’ ዘዘውትሩ ቈልዑ፡ 
ኣቓልቦኦም ይጐድልኣቓልቦኦም ይጐድል ቢኒያም፡ ካልኣይ ኣትዩቢኒያም፡ ካልኣይ ኣትዩ

ደቡብ - ኣብ ከባቢ ዲጋታት ዝርከብ ማይ-ኩዖታት ክፍወስ ተሓቲቱደቡብ - ኣብ ከባቢ ዲጋታት ዝርከብ ማይ-ኩዖታት ክፍወስ ተሓቲቱ

ኣብ ዞባ ደቡብ ዝርከባ ዲጋታት 
ራህያታትን፡ መብዛሕትአን ልዕሊ 90 
ሚእታዊት ካብ ዓቕመን ማይ ኣዋህሊለን 
ከምዘለዋ፡ ይኹን’ምበር ውሑዳት ዘይኰና 
ካብኣተን ድበት መሊአን ስለዘለዋ - እቲ 
ዝቕልበን ማይ-ኩዖታት ብኮማዊ ተሳትፎ 
ክፍወስ፡ ክፍሊ ሕርሻን መሬትን ዞባ 
ደቡብ ጸዊዑ።
ብ18 ጥሪ ኣብ መንደፈራ ኣብ 

ዝተኻየደ ናይ 2023 ገምጋም፡ ዋና 
ዳይሬክተር ናይ’ቲ ክፍሊ ኣቶ የማነ ኣባይ፡ 
ንኣስታት ሓደ ወርሒ ዝሃረመ ጸያቕ 
ማዕጺድ ዝናብ፡ ኣብ ዘራእቲ ኣሉታዊ 
ጽልዋ ከምዝገበረ፡ ገለ ሓረስቶት ግን - 
ግራውቶም ዳግማይ ጥረታት ክዘርእዎ 
ከምዝኸኣሉ ገሊጹ።
ምቅይያር ኣዝርእትን ጥሙር ሕርሻን 

ኣብ ንኡሳን ዞባታት ዓዲ-ዃላን እምኒ-

ሓይልን ጽቡቕ እቶት 
ኣብ ርእሲ ምሃቡ፡ ጻህያይ 
“ሓዊ ዓይና” ንምክልኻል 
ኣኽኢሉ ስለዘሎ፡ ካልኦት 
ንኡሳን ዞባታት’ውን 
ክስዕባኦ ኣተሓሳሲቡ። 
ከሚካላት ብምውጋድ 

ኮምፖስት ንምጥቃም 
ብዝለዓለ ክድፋኣሉ፣ 
ከምኡ’ውን  ብሓመድ ኣልቦ ኣገባብ 
ዝበቊል ቀጠልያ መግቢ እንስሳ ብዕቱብ 
ክስራሓሉ ኣዘኻኺሩ።
ኣመሓዳሪ ዞባ ደቡብ ኣቶ ሃብተኣብ 

ተስፋጽዮን፡ ጉልሒንጣ ኣብ’ተን መሸላ 
ዘፍርያ ንኡሳን ዞባታት ጸሮና፡ ማይ-ምነ፡ 
ዓረዛን ማይ-ዓይኒን ብብዝሒ ይርአ 
ምህላዉ ብምዝኽኻር - ንምፍዋሱ 
ብዕቱብ ክስራሕ ተላብዩ።

ሃ.ማ.ሓ.ስ.ኲ.ኤ፡ ናይ ገንዘብ ሓገዝ ረኺቡሃ.ማ.ሓ.ስ.ኲ.ኤ፡ ናይ ገንዘብ ሓገዝ ረኺቡ
ሃገራዊ ማሕበር ሓርበኛታት ስንኩላን 

ኲናት ኤርትራ (ሃ.ማ.ሓ.ስ.ኲ.ኤ)፡ ካብ ኣባላት 
‘ማሕበር ኤሪ ሓበን’ ነበርቲ ሰሜን ኣሜሪካን 
ካናዳን፡ 26,950 ዶላር ሓገዝ ረኺቡ።
ብ17 ጥሪ ኣብ ዝተኻየደ ስነ-ስርዓት 

ምርኽኻብ፡ ኣብ ሃገራዊ ማሕበር ሓርበኛታት 
ስንኩላን ኲናት ኤርትራ ሓላፊ ክፍሊ 

ባጽዕ - ኣብ ኣገዳስነት ወለንታዊ ልግሲ ደም ተዘትዩባጽዕ - ኣብ ኣገዳስነት ወለንታዊ ልግሲ ደም ተዘትዩ
ሃገራዊ ማሕበር ወለንታውያን ለገስቲ 

ደም ጨንፈር ዞባ ሰሜናዊ ቀይሕ ባሕሪ፡ 
ንቕሓት ሕብረተ-ሰብ ኣብ ወለንታዊ 
ልግሲ ደም ብምዕባይ ቀረብ እኹልን 
ውሑስን ደም ንምርግጋጽ - ኣብ 2023 
ዘካየዶ ጐስጓሳት፡ እወታዊ ውጽኢት 

ከምዝረኸበሉ ገሊጹ።
ኣቦ-መንበር’ቲ ጨንፈር ኣቶ ኣሕመድ 

ጃዕፈር ብ17 ጥሪ ኣብ ባጽዕ ኣብ 
ዝተኻየደ ኣኼባ ኣብ ዘቕረቦ ጸብጻብ፡ 
ኣብ’ቲ ዓመት - ካብ ሰራሕተኛታት 
መንግስትን ተመሃሮን 1036 ከረጺት ደም 

ከምእተለገሰ ሓቢሩ።
ዋና ዳይረክተር ክፍሊ ማሕበራዊ 

ኣገልግሎት ኣቶ ረዘነ ፍስሃ፡ እቲ ማሕበር 
ኣብ ርሑቕ ከባቢታት ንኡሳን ዞባታት 
ናቕፋ፡ ኣፍዓበት፡ ፎሮ፡ ገልዓሎን ቅሮራን 
ከይተረፈ ንጥፈታቱ የካይድ ምህላዉ 

ብምምጓስ፡ ኣፍልጦ ህዝቢ ኣብ’ቲ 
ጉዳይ ንምዕማቚ ከይተሓለለ ክሰርሕ 
ኣዘኻኺሩ።
ኣመሓዳሪት ዞባ ሰሜናዊ ቀይሕ ባሕሪ 

ወ/ሮ ኣስመረት ኣብርሃ ብወገና፡ ክሳብ 
ሕጂ ንዝተሰላሰለ ስራሓት ድሕሪ ምንኣድ፡ 

ማሕበር - ኣብ ውጽኢት ገምጋማቱ 
ተመርኲሱ መደባቱ ክሰርዕ ኣዘኻኺራ።
ተሳተፍቲ ኣብ መወዳእታ፡ መጐሳጐሲ 

ጽሑፋት ክሳብ ንኡሳን ዞባታት ክዝርጋሕ 
ኣተሓሳሲቦም።

ውዳበን ሓበሬታን ኣቶ መሓመድኑር 
እድሪስ፡ ኣባላት ‘ማሕበር ኤሪ ሓበን’ 
ኣቐዲሞም እውን ንሓርበኛታት ስንኩላን 
ዘገልግል ናውቲ ሕክምናን መድሃኒትን 
ከምዘበርከቱ ብምሕባር - ምስጋናኡ 
ኣመሓላሊፉ።
ነቲ ሓገዝ ዘረከቡ ኣባላት ናይ’ዚ ኣብ 2023 

ዝተመስረተ ‘ማሕበር ኤሪ ሓበን’ ነበርቲ 
ሰሜን ኣሜሪካን ካናዳን ብወገኖም፡ ኣብ 
ውሽጢ ሃገር ኣብ ዝርከባ ዓበይቲ ትካላት 
ጥዕና ዑደት ብምግባርን ምስ ሚኒስትሪ 
ጥዕና ብምትሕብባርን፡ ሕጽረታተን 
ንምምላእ ክሰርሑ ምዃኖም ገሊጾም።
ኣብ’ቲ ዕለት፡ ብዘይካ’ቲ ገንዘባዊ ሓገዝ፡ 

ናይ መድሃኒትን ናውቲ ጥዕናን ደገፍ 
እውን ተገይሩ።

ብዘይካ ሰኑይ መዓልታዊ እትሕተም ጋዜጣብዘይካ ሰኑይ መዓልታዊ እትሕተም ጋዜጣ
ዋና ኣሰናዳኢ

ኣስፍሃ ተኽለማርያም

ምክትል ኣሰናዳኢ
  ብርሃነ ምሕረትኣብ

ቍ.ስ 116266 / 201820 (256)

ቦርድ ምስንዳእ

ዮሴፍ ሃይለማርያም
ምሉእብርሃን ሃብተገብርኤል

ተስፋኣለም የማነ
ተስፋልደት መብራህቱ

ቤተልሄም ታደሰ

ቍ.ስ 201820 (250) 
ፋክስ. 127749 - ቍ.ሳ.ጶ. 247

ምዝርጋሕ ጋዜጣ 
ቍ.ስ.200454-07121322

ምልክታ 
ቍ.ስ. 125013 - ቍ.ሳ.ጶ. 1284

ለይ-ኣውት
ፍርቱና ኤፍሬም 

ትንሱእ ፍስሃየ

ሳምራዊት ሃብተ

ምስ ተጋዳላይ ጸሃየ ዮውሃንስ (ወዲ-ሃንስ)
ህላወ ናይ’ዛ ስእሊ - ዋላ እውን ህላወ ናይ’ዛ ስእሊ - ዋላ እውን 

ከምዝተሰኣልካ ከመይ ፈሊጥካ?ከምዝተሰኣልካ ከመይ ፈሊጥካ?
=እዛ ስእሊ ኣብ ሻድሻይ ወራር 1982 - 

ንስኻ ባዕልኻ (ፍጹም ገብራይ) ዝሰኣልካኒ 
እያ። ኣብ 1984 ኣብ ሰላሕታ ወራር 
ተወጊአ ኣብ ሕክምና እንከለኹ፡ ሓደ ሰብ 
ነዛ ስእሊ ኣብ ኣርካይቭስ ጨንፈር ስእሊ 
ከም ዝረኣያ ይነግረኒ። 
ምርኩሰይ ኣልዒለ ናብ ጨንፈር ስእሊ 

ይኸይድ እሞ - እታ ስእሊ ክህቡኒ 
እሓቶም። ከምዘይክኣል ይነግሩኒ። “ካብ 
ኣበኹም፡ ብሓይሊ ነተን ነጋቲቭ ፊልም 
ቆሪጸ ሒዘየን ክኸይድ እየ” እብሎም። 
ይዋዘ ከምዘለኹ እኳ ይርድኦም እንተነበረ፡ 
እታ ስእሊ ተሓቲማ ክትወሃበኒ ምዃና 
ሽዓኡ እዩ ተወሲኑ። ክሳብ’ታ ኣብ እንዳ 
ስእሊ ምህላዋ ዝሕበረኒ ግን፡ ብዛዕባ ህላወኣ 
ዝፈልጦ ኣይነበረንን። 
መብረቕ እዝ ብወገን ሓማላይት 

ገይሩ ምስ መጽአ - ንሕና ብርጌድ 23፣  
ቦጦሎኒና 3ይቲ ቦጦሎኒ ኣብ ሓማላይት 
ኢና ነይርና። ካብኡ ቁሩብ ንድሕሪት 
ምልስ ኢልና ኣብ ከባቢ ኣፍ-ኩር ምስ 
ዓስከርና፡ ጸላኢ ሓማላይት ሒዝዋ። 
ኣብ ከባቢ ከርከበት ኮይንና ስለያ ጸላኢ 
ናባና ከይመጽእ ብቐረባ ንከታተሎ። 
ኣብ ቅድሚት ሰብ እናኣሕለፍና እውን 
ምንቅስቓሳቱ እናተኸታተልና ወተሃደራት 
ጸላኢ ንቐትል ነይርና።
ቀንዲ ዕላማ ናይ ጸላኢ፡ 6ይ ወራር 

ንምጅማር እዩ ነይሩ ኣብ’ቲ ግዜ እቲ። 
ኣብ ጥሪ 1982 ዕለት 12 ምዃኑ እዝክር 
- ጸላኢ ብኩሉ ኩርንዓት ተዅሲ ጀሚሩ 
ስለዝነበረ፣ ነቲ ንሕና ንመከላኸሊ ሒዝናዮ 
ዝነበርና ሓለግንዋይ ዝብሃል ቦታ - ዳርጋ 

ቃለ-መሕትት  

ካብ’ታ ዝነበርናያ ቦታ ናይ ሰለስተ ሰዓት 
ኣቢሉ እዩ ዝኸውን፡ ክፈልጦ የብሉን 
ዝብል ወተሃደራዊ ሜላ ነይሩ። ጐድኒ-
ጐድኒ እቲ ኩሉ ኣቐዲምና እንገብሮ 
ዝነበርና ምትዕንቓፋት፡ ስለያ ሰራዊት 
ጸላኢ ናብ’ቲ ቀንዲ መከላኸሊ ቦታታትና 
እናሰሓብና ኣብቲ ዓቢ ድብያ ከምዝኣቱ 
እውን ይግበር ነይሩ።
 ዕለት 15 ኣቢሉ - ካብታ ቅድሚት 

ዝነበርናያ ክሓልፍ ኣይከኣለን። ድሕሪኡ 
ኣብ ምሉእ ግንባር ወራር ስለ ዝተጀመረ፡ 
ነናብ ቀንዲ ቀዋሚ ቦታና ከድና። 
ሓለግንዋይ ኣብ ዝተባህለ ቦታ ድፋዕ 
ተሰሪሑ ስለዝጸንሓና፡ መከላኸሊ ዕርዲ 
ሒዝና ጸላኢ ናብ ድብያ ከነእትዎ ንጽበ 
ነበርና። ጸላኢ ዕለት 18 ከባቢ ናብ’ቲ ቀንዲ 
መከላኸሊ ድፋዕና በጺሑ። መደብና ጸላኢ 
ኣኽቢብና ክንድምስሶ እኳ እንተነበረ፣ ሓደ 
ካብ ብጾትና ሃንደበት ስለዝተኰሰ፡ እቲ 
ዝመጽእ ዝነበረ ሰራዊት ጸላኢ ኣብ ከበባ 
ከይኣተወ እንከሎ ተዅሲ ተጀሚሩ። 
ድሕሪኡ እቲ ውግእ ተጀሚሩ፣ ደብዳብ 

መዳፍዕን ሄሊኮፕተራትን ብርቱዕ እዩ ነይሩ 
- ግን ምሉእ ለይቲ ክንታዀስ ሓዲርና። 
ዕለት 19 ሰዓት 7፡00 ገጹ ኣንጊሁ ደጊሙ 
ጸላኢ መጺኡና። ተዅሲ ቦምባ ኢድ 
ብኢድ ኮይኑ፣ ጸላኢ ከየትከለ ክሃድም 
ጀሚሩ። እግሪ-እግሪ ጸላኢ ንምስዓብ 
ምስኡ ንፈርሻሕ ኢልና ምስኡ ኢና 
ወሪድና። ድሕሪ እዚ፡ ከቢድ ብረት ናይ 
ጸላኢ ክሃርመና ኣይከኣለን - ተሓዋዊስና 
ስለዝነበርና። እቲ ከቢድ ብረት ጸላኢ 
እውን ብወገን ኩር ስለዝነበረ፡ እግሪ እግሩ 
እናኣርከብና ከቢድ ክሳራ ኣስዒብናሉ፣ ናብ 
ወገን ከርከበት ድማ ሃዲሙ።

እዛ ስእሊ ትርእያ ዘለኻ እምበኣር፡ ዕለት 
23 ከባቢ እያ ተሳኢላ። እቲ መብረቅ እዝ 
ዝብሃል ሰራዊት ጸላኢ ብኹሉ ኩርንዓት እዩ 
ተዳኺሙ፡ ዳርጋ ተደምሲሱ እዩ። ንጸላኢ 
ዝያዳ ዝሃሰዮ፡ ብዘይካ እቲ ኣብ ድፋዓትና 
ምስ ቀረበ ብቦንባታትን ጠያይትን ምህላቑ፡ 
እቲ መብዛሕትኡ ኣፍልጦ ናይ’ቲ ቦታ 
ስለዘይነበሮ ብጽምኢ ማይ እዩ ተረፍሪፉ። 
እዛ ትርእያ ዘለኻ ስእሊ፡ ኣብ ኣፍ-ኩር 

እንከለና ንጸላኢ ኣብ ጎልጐል እንከሎ 
ንኽንቀትሎ ውሑዳት ሰባት ኢና ሽዑ 
ንቕድሚት ተወርዊርና። ኣብ ሓንቲ 
ኩጀት ነይርና ብድሕሪት ብኻልእ ክፋል 
ናይቲ ግንባር ዝተፈርሽሐ ጸላኢ ብድሕሪት 
ይመጽኣና እሞ፣ “ወዲ-ሃንስ ወዲ-ሃንስ 
ብድሕረኻ ይመጻኻ ኣለዋ!” ይብሉኒ 
ብረዲዮ። ንድሕረና ተጠዊና እናወቓዕናየን 
እንከለና፡ እዞም ኣብ ስእሊ ትርእዮም ዘለኻ 
ወተሃደራት ጸላኢ፡ ብጎልጐል ክልቲኦም 
ናብታ ዝነበርናያ ኩጀት ይመጽኡ። 
ምሳይ ዝነበሩ ብጾት ክሃርምዎም ተንሺን 
ምስ ሓዙ፡ ‘ግደፉ ግደፉ፡ እዚአን ብኢድና 
ኢና ንሕዘን’ ኢለ ናብኣቶም ይወርድ። 
“ብረትካ ኣውረድ!” ኢለዮም ክልቲኦም 
ኣውሪዶም። እቲ ሓደ እኳ ተሃሪሙ እዩ 
ነይሩ - ደሓር ሓኪም ናይ ኣሃዱና መጺኡ፡ 
ኣብኣ ኣብ’ታ ቦታ ሓኪምዎ።

እቲ ውግእ ዝተገብረሉ ቦታ ኣዝዩ እቲ ውግእ ዝተገብረሉ ቦታ ኣዝዩ 
ኣጻምእ ምንባሩ፡ ንጸላኢ ሓደ ካብ’ቲ ዝሃሰዮ ኣጻምእ ምንባሩ፡ ንጸላኢ ሓደ ካብ’ቲ ዝሃሰዮ 
ድማ ጽምኢ ማይ ምንባሩ ጠቒስካ። እዚ ድማ ጽምኢ ማይ ምንባሩ ጠቒስካ። እዚ 
ንኽልቲኡ ወገን ሓደዶ ኣይኮነን? ጸገም ንኽልቲኡ ወገን ሓደዶ ኣይኮነን? ጸገም 
ማይ ንጸላኢ ዝሓሸ ክኸውን እውን ማይ ንጸላኢ ዝሓሸ ክኸውን እውን 
ምተገበአ፣ ምኽንያቱ ደድሕሪ ሰራዊት ምተገበአ፣ ምኽንያቱ ደድሕሪ ሰራዊት 
እናሰዓባ ማይ ዝዕድላ ቦጣት ነይረናኦም እናሰዓባ ማይ ዝዕድላ ቦጣት ነይረናኦም 
እየን. . .?እየን. . .?

ቦታ ምፍላጥ ኣገዳሲ እዩ - እቲ ቦታ 
ማይ ኣይነበሮን። ኣብ ገለ ክፋል ናይ’ቲ ሩባ 
ግን ማይ ነይሩ እዩ። ንሕና ‘ሓለግ ንዋይ’ 
ከም መቕተሊ ቦታ ወይ ናይ ድብያ ቦታ 
ክንመርጽ እንከለና፡ ማይ ስለዝነበሮ ኢና 
መሪጽናዮ። ምግብናናን ናይ ሎጂስቲክስ 
ቦታናን ኣብ ድሕሬና ኣብ’ቲ ማይ ዘለዎ 
ኢና ገይርናዮ። 
ይኹን እምበር፡ ኣብ’ቲ ኣጻምእ እቲ 

ኲናት ኣካይድና ክሳብ ኩር እንበጽሕ፡ 
ማይ ዝሰተየ ወይ ማይ ክሰቲ ዝሓተተ 
ተጋዳላይ ኣይነበረን። እቲ ዘገርም ኣብ 
ከም’ዚ ዝኣመሰለ ኣጻምእ፡ ነቶም ንማርኾም 
ዝነበርና ብጽምእን መውጋትን ዝተሃሰዩ 

ወተሃደራት ጸላኢ፡ ካብ ብራሾታትና ማይ 
እናኣስተና ኢና ንጐዓዝ ዝነበርና።
ማይ ይንበር ኣይንበር ግን፡ እቲ ቀንዲ 

ወሳኒ ጽንዓት ኣብ ዕላማ እዩ።

ኣብ’ቲ እዋን እቲ መራሕ ሓይሊ ኣብ’ቲ እዋን እቲ መራሕ ሓይሊ 
እንከለኻ ኣብ ቦታ ተራ ተዋጋኣይን ቦታ እንከለኻ ኣብ ቦታ ተራ ተዋጋኣይን ቦታ 
መራሕ መስርዕን ኰይንካ ኢኻ ትዋጋእን መራሕ መስርዕን ኰይንካ ኢኻ ትዋጋእን 
ተዋግእን ዝነበርካ። ከም’ዚ ኣብ ስእሊ ተዋግእን ዝነበርካ። ከም’ዚ ኣብ ስእሊ 
እንዕዘቦ ዘለና እውን ባዕልኻ ወተሃደራት እንዕዘቦ ዘለና እውን ባዕልኻ ወተሃደራት 
ጸላኢ ትማርኽ ኣለኻ። እስከ ብዛዕባ’ዚ . ጸላኢ ትማርኽ ኣለኻ። እስከ ብዛዕባ’ዚ . 
. .?. .?
ኣብ ህዝባዊ ግንባር፡ ብዙሕ ጽቡቕ 

ዝተወርሰ ባህሊ ነይሩ። ኣብ እዋን ተዅሲ 
እታ ቀዳመይቲ ቦንባ ዝትኩስ - እቲ ነታ 
ትሃጅም ዘለ ኣሃዱ (መስርዕ፡ ጋንታ፡ ሓይሊ) 
ዝመርሕ ዘሎ ወይ ትመርሕ ዘላ ሰብ እዩ። 
ኣብ’ቲ እዋን’ቲ ማእከልነት ሓይሊ እኳ 

እንተነበርኩ፡ ኣብ ልዕሊ እቲ ዝሃድም 
ዝነበረ ጸላኢ ዝያዳ ክሳራ ንምውራድ፡ ኣነ 
ምስ ኦፐሬተረይ - ሓኪምን ውሑዳት 
ብረት ዝሓዙ ብጾትን ሒዘ እየ ንቕድሚት 
ተወርዊረ። ኣብ ህዝባዊ ግንባር፡ መራሒ 
ብስራሕ ኣብነት ብምዃን እዩ ዝመርሕ 
ነይሩ። 
ዋላ ላዕለዎት መራሕቲ ብርጌዳት፡ 

መጥቃዕቲ ንዝግበረሉ ቦታታት ብኣካል 
መጺኦም ርእዮምን ግቡእ ሓበሬታ 
ኣስኒቖምን እዮም ናብ ኲናት ዘፋንዉኻ። 
ኣድላዪ ምስ ዝኸውን ድማ፡ መሪሖምኻ 
ይኣትዉ። ከምኡ ስለዝነበረ እዩ ድማ 
ብዝውሓደ ክሳራ ዝዓበየ ዓወት ክምዝገብ 
ዝከኣል ዝነበረ።
ኣብ ሓንቲ ካብ’ተን ስእልታት፡ በቲ ሓደ ኣብ ሓንቲ ካብ’ተን ስእልታት፡ በቲ ሓደ 

ረድዮ ሒዝካ በቲ ሓደ ድማ ሽጉጥ ናብ ረድዮ ሒዝካ በቲ ሓደ ድማ ሽጉጥ ናብ 

ወተሃድር ጸላኢ ኣቕኒዕካ ትርአ። ኣብ’ታ ወተሃድር ጸላኢ ኣቕኒዕካ ትርአ። ኣብ’ታ 
ካልኣይቲ እውን ረድዮ ኣብ ትሽቱሽካ ካልኣይቲ እውን ረድዮ ኣብ ትሽቱሽካ 
ቀርቂርካ ነቲ ወተሃደር ክትፍትሾ ኢድካ ቀርቂርካ ነቲ ወተሃደር ክትፍትሾ ኢድካ 
ክትዝርግሕ ትርአ. . .? ክትዝርግሕ ትርአ. . .? 
እወ - ነዞም ወተሃደራት ክማርኽ ካብ’ታ 

ንእሽቶ ዝነበርናያ ኩጀት ጐዪየ ክወርድ 

እንከለኹ - ‘ጽናሕ ኣይትውረድ’ ዝብል 
ድምጺ ይሰምዕ ነይረ እየ። ይኹን እምበር፡ 
ግደፈን ጥራይ ባዕለይ ኣለኹወን እናበልኩ 
እየ ወሪደ። 
ምሳይ ዝነበሩ ብረት ዝሓዙ ብጾተይ 

እውን እንተኾነ፡ ነቶም ብድሕሬና ካብ 
ካልእ ክፋል ናይ’ቲ ግንባር ተፈርሺሖም 
ዝመጽኡ ዝነበሩ ወተሃደራት ኣብ ምህራም 
እዮም ተጸሚዶም ነይሮም። ደሓር፡ 
ክልቲኦም ወተሃደራት ብረቶም ኣውሪዶም 
- ሓደ ካብኦም ውጉእ ስለዝነበረ፡ ሓኪም 
ቀልጢፉ ረዲኤት ገይሩሉ።
መቸም ኣብ ህዝባዊ ግንባር፡ ኩሉ ጊዜ 

ዋላ እውን ኣብ ጽንኩር እዋን እንተዀነ  - 
ንምሩኻት ግቡእ ክንክን እዩ ዝግበረሎም። 
እዚ ድማ ንርኣዩለይ ስምዑለይ ዘይኮነስ 
መትከል ህዝባዊ ግንባር ስለዝእዝዞ እዩ። 
ግቡእ ሕክምና ምስ ተገብረሎም፣ 
ማይን ሽኮርን ኣስቲና ኣዕሪፎም ናብ’ቲ 
ዝተመደበሎም ቦታ ከምዝኸዱ እዩ 
ዝግበር።
 እዞም ዝማረኹ ዘለዉ ወተሃደራት፡  እዞም ዝማረኹ ዘለዉ ወተሃደራት፡ 

ኣዝዮም ሕልናኦም ዘዕረቡ ተስፋ ዝቘረጹ ኣዝዮም ሕልናኦም ዘዕረቡ ተስፋ ዝቘረጹ 
እዮም ዝመስሉ’ሞ ኣብ ምንታይ ኩነተ-እዮም ዝመስሉ’ሞ ኣብ ምንታይ ኩነተ-
ኣእምሮ ነይሮም ኢልካ ትሓስብ?ኣእምሮ ነይሮም ኢልካ ትሓስብ?
ምስ’ቲ ብሓለፍቶም ብዛዕባና ዝንገሮም 

ኣሰንባዲ ሓበሬታታት - ማለት ምስ 
ተማረኹ ዝጽበይዎ ዝነበሩ ውሳነ - 
ክቕተሉ ምዃኖም እዮም ዝኣምኑ 
ነይሮም። ብፍላይ ድማ፡ “ጓል-ኣንስተይቲ 
ተጋዳሊት ምስ እትማርኸኩም፡ ብዘይ 
ጥርጥር ክትቀትለኩም እያ” ዝብል ኣርዓዲ 
ጐስጓስ ኣብ ግምት ኣእቲኻ። 
ኣንጻር ናይ’ቲ ኣብ ኣእምሮኦም ዝጸንሐ፡ 

እቲ ዝገበርናሎም ሓልዮትን ክንክንን ምስ 
ተዓዘቡ እምበኣር፡ ኩሉ ነገር ዝተደናገሮም 
ይመስስሉ ነይሮም። ምእማኑ እውን 
ስለዝጸገሞም ‘ነቲ ክስዕብ ይኽእል እዩ’ 
ኢሎም ዝሓስብዎ ፍጻመ - ብተስፋ 
ምቚራጽ ኣብ ምጽባይ እዮም ነይሮም። 
ከምኡ ስለዝኾነ እመስለኒ፡ ኣብ ገጾም 

ይኹን ኣብ ኣቃውማ ኣካላቶም ተስፋ 
ዘርኢ ቅንጣብ ኣሰር ዘይነበሮም።

ኣገዳስነት ናይ ከም’ዚኦም ዝኣመሰሉ ኣገዳስነት ናይ ከም’ዚኦም ዝኣመሰሉ 
ስእልታት ኣብ ግምት ኣእቲኻ፡ ኣብ ኣገባብ ስእልታት ኣብ ግምት ኣእቲኻ፡ ኣብ ኣገባብ 
ኣተዓቓቕባኦም እንታይ ክግበር ኣለዎ ኣተዓቓቕባኦም እንታይ ክግበር ኣለዎ 
ትብል?ትብል?
እቲ ስእልታትን ታሪኹን ክዝንቶ 

ምእንቲ፡ ከም’ዚ ሕጂ ትገብሮ ዘለኻ ኣገባብ 
ወይ ስራሕ ቀጻልነት ክህልዎ ኣለዎ።
ንስኻ ኣብ ብዙሕ ኩነታት ስለዝኣተኻ 

እውን፡ ሰባት እናኣለለኻ ከም’ዚ ዝኣመሰለ 
ሰነዳት እንተ ትቕጽሎ ጽቡቕ ምኾነ 
እብል። ሰባት ብህይወት እንከለዉ 
ታሪኽ በቲ ሓቀኛ መልክዑ ምተዘንተወ፡ 
ወለዶታት ክመሃሩሉ ድማ ብቑዕ ሰነድ 
ኮይኑ ምሰፈረ። 

ሰኣላይ ኩናት ፍጹም ገብራይሰኣላይ ኩናት ፍጹም ገብራይ

“ኣብ ዘይንቡር ኩነታት፡ ልዕሊ ንቡር ዝሰርሕ 
ኒሕ ኣሎና!”

መኸተ ኣንበጣ ምድረበዳ ኣብ 
ሰፊሕ ቦታታት ገማግም ቀይሕ ባሕሪ 
ዓመታዊ ይካየድ። ሎሚ ዓመት’ውን 
ካብ መጀመርታ ወርሒ ሕዳር 
2022 ጀሚሩ ክሳዕ’ዚ እዋን ዝቕጽል 
ዘሎ ስራሕ ኰይኑ፡ ኣብዘን ዝሓለፋ 
ኣዋርሕ ካብ ንኡስ ዞባ ቅሮራ ክሳብ  
ንኡስ ዞባ ኣራዕታ ዝተዘርግሐ ለበዳ 
ኣንበጣ፡ ኣብ ልዕሊ 29 ሽሕ ሄክታር 
ቍጽጽራዊ ስራሕ፡ ኣብ ልዕሊ 
177 ሽሕ ድማ ኰለላ ተኻይድሉ 
ኣሎ። እዞም ቍጽጽር ዝግበረሎም 
ዘለዉ ኣንበጣ ካብ ኩብኩብታ ክሳዕ 
እኹል ዕድመ ከም ዘለዎም’ውን 
ይፍለጥ። ናይ ሎሚ ዓምዲ ፍረ ጻዕሪ 
ኣብቲ ስራሕ ንዝካየዱ ንጥፈታት፡ 
ተመኩሮን ብድሆታትን ዘተኰረ፡ 
ኣብ ዞባ ሰሜናዊ ቀይሕ ባሕሪ ሓላፊ 
ጨንፈር ልምዓት ብቝሊን ላዕለዋይ 
ኣወሃሃዲ  ምክልኻል ኣንበጣ ኣብቲ 
ዞባን፡ ኣቶ ተስፊት ገብረእግዚኣብሄር 
ዝሃቦ መብርሂ ዕላል ቀሪቡ ኣሎ። 

“ብዘይተጕላባ፡ ነብስኻ ከይፈተኻ፡ 
ብውሁድን ተማላላእን ዘኹርዕ ስራሕ 
ተዓሚሙ እዩ። ግዜኡ እንተሓሊኻሉ፡ 
ቦታኡ ቀልጢፍካ ፈሊጥካ 
ተወሃሂድካ እንተሰሪሕካ፡ ሕጽረታትን 
ጉድለታትን እንተመሊእካ፡ እኹል 
ዓቕሚ ሰብን ተካእቲ ሰራሕተኛታትን 
እንተቘጺርካ፡ ንኣንበጣ ምድረበዳ  
ክትምክቶ ከቢድ ኣይኰነን። 
ኣብ ዝሓለፈ ዓመታት ዝተጠርየ 
ተመኩሮ’ውን ቀሊል ኣይኰነን” 
ክብል’ዩ፡ ኣቶ ተስፊት ዘብርህ።

ንሱ፡ ከም ሓላፊ ናይቲ ጨንፈር 
ን18 ዓመታት ሰሪሑ ኣሎ። ካብ 
ዩኒቨርስቲ ጅማ - ኢትዮጵያ፡ 
ብሓፈሻዊ ሕርሻ ዝተመረቐ ኣቶ 
ተስፊት፡ ኣብ ቀዳሞት ዓመታት 
ናጽነት፡ ኣብ ኣውራጃ ሓማሴን - 
ሎጎ ዓንሰባ፣ ኣብ ዞባ ጋሽ ባርካ - 
ንኡስ ዞባ ፎርቶ ሳዋን ጎልጅን፡ ከም 
ክኢላን ሓላፊ ቤ/ጽ ሕርሻ ንኡስ 
ዞባን ኰይኑ ሰሪሑ። ናብ’ዚ ሕጂ 
ዝሰርሓሉ ዘሎ ቅድሚ ምቕያሩ’ውን፡ 
ኣብ ዞባ ማእከል ንኡስ ዞባ ሰረጀቓ 
ብሞያኡ ኣገልጊሉ።

ኣንበጣ ምድረበዳ ፡ ስሙ ከም 
ዝሕብሮ፡ ሰብ ብብዝሒ ኣብ 
ዘይንቀሳቐሰሉ ከባቢ እዩ ዝፈሪ። ኣብ 
ሑጻ፡ ጠልን ምዉቕ ኩነታት ኣየርን 
ብብሕቲ ክንቀሳቐስ ይጸንሕ’ሞ፡ 
ዝናብ ምስ ረኸበ ብዝለዓለ ደረጃ 
ይራባሕ። ዕምቈትን ብዝሕን ይፈላለ 

ደኣ’ምበር፡ ዝበዝሐ ክፋል ገማግም 
ቀይሕ ባሕሪ ናይ ዞባና ንምርባሕ 
ኣንበጣ ምቹእ እዩ። እዚ በለጸኛ 
ሓሸራ’ዚ፡ ብቐንዱ ኣብ ህጡር 
ክራማት’ዩ ዝራባሕ።

ኣብ ዝሓለፈ ዓመታት፡ ወራር ኣንበጣ 
ዝጥቀስ ጉድኣት ከየውረደ ተመኪቱ 
እዩ። ሓደ ኻብ’ቲ ዝተመከተሉ ቀንዲ 
ረቛሒ፡ ብመሪሕነት ማእከላይ ቤት 
ጽሕፈት ሚኒስትሪ ሕርሻ ዝውደብን 
ዝመሓደርን ስራሕ፡ ካብ ምምስራት 
ነቑጣታት ስለ ዝፍልም ምዃኑ ኣቶ 
ተስፊት ይሕብር። ኣብ’ቲ ዞባ፡ ኣብ 
ገልዓሎ፡ ፎሮ፡ እምበረሚ፡ ወቒሮ፡ 
ሽዕብ፡ ጋድም-ሓሊብ፡ ግራት፡ ማርሳ 
ጉልቡብ፡ እማህሚመን ቅሮራርን 
ምስ ውሁብ ኩነታት ነቚጣታት 
ይምስረታን ይሰርሓን እየን። 
ምቛም ናይተን ነቑጣታት፡ ብቐረባን 
ብዝሓጸረን መንገዲ ስራሕ ንኽሳለጥ 
ይሕግዝ።

“ንተዋፋይነት ኣባላት ብቓላት 
ክትገልጾ ዘጸግም እዩ። ክኢላታትን 
መራሕቲ መካይንን፡ ካብ ወጋሕታ 
ሰዓት ኣርባዕተ ምሉእ መዓልቲ 
ውዒሎም ምሸት ናብ ነቝጣኦም 
እዮም ዝምለሱ። ኣብ’ቲ ልዑል 
ምቘት ዘሎዎ ኣጻምእ፡ ነቲ መሪር 
ጸሓይን ሃፈጽታን ይጻወሩዎ። ካብ 
ስራሕ ተመሊሶም’ውን ኣየዕርፉን፣ 
ንጽባሒቱ ደኣ ይዳለዉ። መድሃኒት 
ይመልኡ፣ ገምጋም ስራሕ የካይዱ። 
ምስ ተደረሩ ኸኣ ቁሩብ ኣዕሪፎም 
ወጋሕታ ይብገሱ” ክብል፡ ስሩዕን 
ሓያል ምክትታል ዝሓትትን ዕዉት 
ስራሕ ከም ዝዓምሙ ኣቶ ተስፊት 

ይሕብር። ምስ ማእከላይ ቤት 
ጽሕፈት ሚኒስትሪ ሕርሻ ዘሎዎም 
ርክብ፡ ቀጻልን ዘይበታተኽን ምዃኑ 
ኸኣ ሓበሬታ ብቐጥታ ካብን ናብን 
ክበጽሕን ቅልጡፍ ግብረ-መልሲ 
ክወሃብን ከም ዝሓገዘ ይገልጽ። 
ብተወሳኺ፡ ርትዓዊ ገምጋም ንቡር 
ኣሰራርሓ ናይቲ ወፍሪ እዩ። 
ኣወዳድባ’ውን ካብ ሃገራዊ ሽማግለ 
ምክልኻል ኣንበጣ ናብ ዞባ፡ ናብ 
ንኡስ ዞባ፡ ካብኡ ድማ ናብ ነቑጣ 
እዩ ዝወርድ። ኣብ ነፍሲ-ወከፍ ንኡስ 
ዞባ፡ ኣባላት ስካውትን ክኢላታትን 
ብንጥፈት እዮም ዝሰርሑ። ማእከላይ 
ቤት ጽሕፈት ንዅሉ ሕቶታት ኣብ 
ግዜኡን ቀልጢፉን ስለ ዝምልሶ ኸኣ 
እቲ ዕማም ብዓወት ይሰላሰል።

ሓገዝ ኣብ ዝድልየሉ፡ ኣብ ካልእ 
ሞያ ዝርከቡ ኣባላት ሚኒስትሪ 
ሕርሻ፡ ኣብ መኸተ ምክልኻል 
ኣንበጣ ይሳተፉ እዮም። እቲ ስራሕ 
ስጡም እዩ። ጋንታታት ኰለላ 
ዝዓበየ ስራሕ የበግሳ። በቲ ሓበሬታ 
ጋንታታት ምክልኻልን ምቁጽጻርን 
ናብ ዝዓበየ ስራሕ ይሰግራ። ኣብ 
ነፍሲ-ወከፍ ስራሕ፡ በቲ ቀጻሊ 
ዝካየድ ጐስጓስ፡ ትምህርትን ስልጠናን 
ህዝቢ፡ ምምሕዳር፡ ህዝባዊ ሰራዊት 
ብዓቢኡ ሓይልታት ምክልኻል ዕዙዝ 
ተሳታፍነት ኣለዎም። በዚ ኸኣ 
መኸተ ኣንጻር ኣንበጣ ምድረበዳ፡ 
ሃገራዊ መደብ ምዃኑ ኣቶ ተስፊት 
ይሕብር።

ኣብ ዝሓለፈ ነዊሕ ዓመታት፡ 
ብዓቕምና ሓያል ስራሕ ዓሚምና 
ኢና። የግዳ፡ ብመራኸቢ ብዙሓን 
ንገልጾ ኣይነበረናን። ካብ ጐረባብቲ 
ሃገራት ዶብ ሰጊሩ ክመጽእ ምስ 
ጀመረ’ዩ ዝያዳ ተቓሊሑ፣ ዓቢ 
ጽልዋ’ውን ፈጢሩ። ካብ 2018 
ክሳዕ 2020 ኣብ ዝነበረ ዓመታት፡ 
ቅድሚኡ በጺሕዎ ዘይፈልጥ ከባቢ 
ስለ ዝተራእየ፡ ንመጀመርታ ግዜ 
ክሳብ ዳህላክን ኣዶብሓን በጺሕና። 
መንግስቲ ኣቐዲሙ ጸረ-ባልዕ ኣዳልዩ 
ብምንባሩ፡ ውሱን መሳርሒታትን 
ዓቕሚ ሰብን ገይርና፡ ዓቢ ስራሕ 
ዓሚምና። ምስጢር ናይ’ቲ ዓወት 

ድማ ውህሉል ተመኩሮን ዕቱብ ናይ 
ቅድመ-ስራሕ ምድላዋትን ነይሩ” 
ዝበለ ኣቶ ተስፊት ገብረእግዚኣብሄር፡ 
ኣብ’ቲ ዘካይድዎ ስራሕ፡ ንድሕነት 
ዝከታተሉ ኣባላት ቍጽጽር ምስኦም 
ከም ዝዓመሙ የረድእ።
 
ስራሕን ኣሰራርሓን መኸተ 
ኣንበጣ ብቐንዱ ኣብ ሓበሬታ እዩ 
ዝምርኰስ። ነፍሲ-ወከፍ መኪና 
ብሓባሪ ጂኦግራፊያዊ ቦታ ትቕለስ። 
ብተወሳኺ፡ ኤክትሮኒካዊ መሐበሪ 
ኣንበጣ ብቐጥታ ተመሓላሊፉ፡ ክሳብ 
ሮማ ይበጽሕ። ኣቶ ተስፊት’ውን 
ከም ላዕለዋይ ኣወሃሃዲ ምክልኻል 
ኣንበጣ ናይቲ ዞባ ነቲ ካብ ንኡሳን 
ዞባታት ዝቐርበሉ ሓበሬታ፡ ብቐጥታ 
እዩ ዘሕልፎ። 

ኣባላት ስካውት ናይ’ቲ ዞባ ልዑል 
ተገዳስነት ኣሎዎም። ንዝተዋህቦም 
ትምህርትን ስልጠናን ብተመኵሮ 
ኣዕብዮሞ እዮም። ብዕድመ ዝሸምገለ 
ኣቦይ ስዒድ ዓግል ንኣብነት ብዘሎዎ 
ውህሉል ተሞኩሮ፡ ብኣሰር እግሪ 
ኣንበጣ ብዝሕን ቦታን ህላወ ኣንበጣ 
ዝፈልጥ፡ ክሳብ ርሑቕ ከባቢታት 
ሓበል-ቀጢን ዶብ ቅሮራ እናተጓዕዘ 
ሓበሬታ ዝእክብ ኣብነታዊ ስካውት 
ናይ ዞባኦም እዩ። ስለዚ፡ ንሱን 
ካልኦት ኣባላት ስካውትን ብዘይ 
እኹል መሳለጥያን መጓዓዝያን፡ ልዕሊ 
ኹሉ ብትሑት መተባብዒ፡ ብሓያል 
ትግሃት ዝሰርሑ ዘለዉ ምዃኖም 
ኣቶ ተሰፊት ይምስክረሎም።

ዝዓበየ ብድሆ፡ ሕጽረትን ዋሕድን 
መሳለጥያ እዩ። ዋሕዲ ነጸግቲ መካይን 
ዝዓበየ ብድሆ ኰይኑ ይቕጽል ኣሎ። 
እቲ ዕማም ነዊሕ ዓመታት ብዝሰርሓ 
መካይን እዩ ዝሰላሰል። ስለዚ፡ ነዚ 
ሰፊሕ ጐላጕል ዞባ ሰሜናዊ ቀይሕ 
ባሕሪ፡ ብውሑዳት መካይን ክትዓሞ 
ኣዝዩ በዳህን ኣድማዕነት ዘጕድልን 
እዩ። ምስኡ’ውን ነቲ ስራሕ ዝጐትት 
ምብልሻው መካይን የጋጥም እዩ። 
ስለዚ፡ ምውሳኽ ቊጽሪ መካይን  
ድሮ’ውን ተጀሚሩ’ኳ እንተሎ 
ነቲ ብህጹጽ ክውሰድ ዝግብኦ፡ ነቲ 

ስራሕ ንድሕሪት ዝጐትት ተርእዮ 
ምክልኻል ኣንበጣ ናይቲ ዞባ፡ 
ኣብ ግዜኡ ስጉምቲ ክውሰደሉ 
ምተኻእለ። ምኽንያቱ፡ ዝዓበየ ስራሕ 
ኣብ ወፍሪ ምክልኻል ኣንበጣ ኰለላ 
እዩ። ስለዚ፡ ኣብ ርእሲ’ቲ ክህልወን 
ዝግብኦ ብዝሒ፡ ንዀለላ ዝዀና 
መካይን፡ ምድረበዳን ሳጃን ዝጥሕሳ፡ 
ልዑል ጉልበትን ሓይልን ዘሎወን 
ብቑዓት ክዀና ይግባእ። 

ኣብ ምክልኻል ኣንበጣ ተፈጢሩ 
ዘሎ ንቕሓትን ተሳታፍነትን መላእ 
ሕብረተሰብ፡ ናብ ዝለዓለ ደረጃ 
እዩ በጺሑ። ኣባላት ሓይልታት 
ምክልኻል፡ ምምሕዳርን ህዝብን 
ናይ’ቲ ዞባ ወትሩ ኣብ ጐድኖም 
እዮም ዝስለፉ። ስለዚ፡ እቲ 
ዝተርፎም፡ ንዘሎዎም ነገራዊ ጸጋታት 
ምሕያልን ምምዕባልን ምዃኑ ኣቶ 
ተስፊት ይሕብር። ኣብ’ቲ ሓባራዊ 
ስራሕ’ውን፡ ቅድምን ድሕርን፡ 
ምስ ህዝቢ፡ ምምሕዳርን ሰራዊትን፡ 
ንመጻኢ ከስርሖም ዝኽእል ዕቱብ 
ገምጋም ከም ዝግበር ኣቶ ተስፊት 
ወሲኹ ይገልጽ።

“ሕጽረታት መሳርሕን ዓቕሚ 
ሰብን እንተድኣ ተማሊኡልና፡ ጸገም 
ከምዘይህልወና፡ ካብ ጐረባብቲ ሃገራት 
ዝመጽአ ወራር ኣንበጣ ኣብ ምምካት 
ዝተራእየ ስራሕ ግብራዊ ምስክር 
እዩ” ዝበለ ኣቶ ተስፊት፡ ዝነጽግዎ 
መድሃኒት መርዛምን ቀታልን 
ስለዝዀነ፡ ኣብ ርእሲ’ቲ ዝጥቀምሉ 
ናይ ድሕነት መሳርሒታት፡ ቅድምን 
ድሕርን ወፍሪ፡ ስሩዕ ጥዕናዊ 
መርመራ ምክያድ ይተርፎም 
ስለዘሎ፡ ነቲ ወፍሪ ብዓወት ንምስላጥ፡ 
ሕጽረታቶም ክማልኣሎም ኣገንዚቡ።

ምንጪ፦ መጽሔት ፍረ ጻዕሪ ቍ. 2 
ተስፋኣለም ገብረስላሴ (ጫረ) 

ሕርሻን 
መግብን

ፊልማዊት መዓሾፊልማዊት መዓሾ

ኣቶ ተስፊት ገብረእግዚኣብሄር

ናብ ሓደ ዋላ ቀዲምካ ናይ 
ምሕኳር ውድድር ተሰርዐ። ብዙሕ 
ተዓዛቢ ድማ መጽአ። ብዙሓት 
እንቍርዖባት ክወዳደራ ተቐረባ። 
ውድድር ተጀመረ። ነቲ ውድድር 
ክዕዘቡ ካብ ዝመጽኡ፡ እዘን ደቀቕቲ 
እንቍርዖብ፡ ናብ ጫፍ ናይቲ ነዊሕ 
ዋላ ክሓዅራ’የን ኢሉ ዝተጸበየ 
ኣይነበረን። 

“ክላእ፡ ኣመና ብርቱዕ እዩ፣” “ነዚ 
ዋላ ትሓዅሮ የላን፣” “ዕድል ጌርካ’ኳ 
ኣብ ጭፍ ዋላ ክብጻሕ ኣይከኣልን፡” 

ክብሉ ተሰምዑ።

እተን ክሓዅራ ጀሚረን ዝነበራ 
እንቍርዖብ በብሓደ ከንሸራትታ 
ጀመራ። እተን ድሒረን ዝጀመራ 
ጽቡቕ ክሓዅራ ጀመራ። እቶም 
ተዓዘብቲ “ክላእ፡ ኣመና ብርቱዕ እዩ፡
” “ነዚ ዋላ ትሓዅሮ የላን፡” “ዕድል 
ጌርካ’ኳ ኣብ ጭፍ ዋላ ክብጻሕ 
ኣይከኣልን፡” ክብሉ ተሰምዑ።

እተን ደቀቕቲ ዕንቍርዖብ ተስፋ 
ቈሪጸን ናብ ታሕቲ ከንሸራትታ 

ሱራፌል ተ.ሱራፌል ተ.

ኣነቓቓሒ ዛንታ
ውድድር መን ሓዀረውድድር መን ሓዀረ

ጀመራ። ብዘይካ ሓንቲ ዕንቍርዖብ 
ኵለን ተስፋ ቈረጻ። ንሳ ግን ኣብቲ 
ጫፍ ዋላ በጽሐት። እዘን ኵለን ተስፋ 
ቈሪጸን ዝተረፋ መወዳድርታ ከመይ 
ኢላ ከም ዝተዓወትት ክሓተኣ ደለያ። 
ሓንቲ ካብአን ከኣ ከመይ ገይራ ከም 
ዝተዓወተት ሓተተት።

እንተዀነ እታ ዕውትቲ፡ ጽምምቲ 
ኰይና ጸንሐት’ሞ ነቲ ተስፋ ዘቝርጽ 
ዘረባ ኣይሰምዐቶን።

ልቦናልቦና

ናይ መጀመርያይ እዩ ነይሩ። 
ናይ መጀመርያ ፍቕራዊ ርክብ። 
ሌላና ድሕሪ ካብ ሳዋ ምምጽአይ’ዩ 
ዝጅምር። ኣነ ጓል 20 ዓመት እየ 
ነይረ። ኣማን ድማ ወዲ 30 ዓመት። 
ኣብቲ እዋን’ቲ ኣብ ጥቓ ገዛና ዝነበረ 
እንዳ ፎርኖ ይሰርሕ ስለዝነበርኩ፡ 
ሓደ መዓልቲ ካብ ስራሕ ናብ 
ገዛ እናተመለስኩ እየ ተላልየዮ። 
ብብዝሒ ናብ ገዛውትና ንዓርኩ ኢሉ 
ይመላለስ ስለዝነበረ ምርኻብና ብእኡ 
መንጽር ክብ ክብል ጀመረ። ኣብ 
ኣካይዳና ኮነ ኣተሓሳስባና ዘመሳስለና 
ኣይነበረናን። ኣነ ሓፋርን ህድእትን፡ 
ብዙሕ ግዜ ካብ ገዛ ዘይወጽእ። ንሱ 
ግን ሽኦል። ዘረባ ከኣ ናቱ እያ። 
ኣብ ሓጺር እዋን ብዘረብኡ ከም 
ዝምሰጥን ከም ዝግደስን ገይሩኒ። 
ግዜ ኣይወሰድናን ፍቕራዊ ጉዕዞና 
ጀመርና። እንድዒ ናይ መጀመርያይ 
ግዲ ኮይኑ ፍቕራዊ ዓለም ፍሉይ 
ኮይኑኒ። ኩሉ ሓሳባተይ ብሒትዎ። 

ጉዕዞና ምቁር’ኳ እንተ ነበረ፡ 
ኣካይዳና ግን ብስምዒት ዝተደፍአ 
እዩ ነይሩ። ተሃዊኽናዶ እብል’ኳ ነይረ 
እየ። ግን እዚ ኮይነ ክብል ኣይክእልን፡ 
ተዓንዚዘ። ኩሎም መርገጺታተይ 
ኣብኡ በጺሖም ዘይናተይ ኮይኖሙኒ። 
ናይ ኣማን ድፍኢት ተወሲኽዎ ድማ 
ንመትከላተይ ረጊጸዮም ክሓልፍ 
ጀመርኩ። 

‘ጓል፡ ክብራ ንብዓልቤታ ኣብ 
መዓልቲ መርዓኣ፡’ ዝብል ዝነበርኩ፡ 
ገና ኣብ ሳልሳይ ወርሕና እየ ንዕኡ 
ኣረኪበዮ። ብዘይ መከላኸሊ ንራኸብ 
ስለዝነበርና ክጠንስ’የ ዝብል ፍርሒ 
ነይሩኒ። ብዛዕባ ስክፍታታተይ ብዙሕ 
ግዜ ከዘራርቦ ፈቲነ እየ። ንዘረባይ 
ግን ብዙሕ ግዲ ኣይህቦን እዩ ነይሩ። 
መከላኸሊ ክጥቀም’ውን ኣይደልን 
እዩ ነይሩ። ካብ ፍኑው ጾታዊ 
ርክብና ዝተበገሰ ብዘይካ ጥንሲ ካልእ 
ስክፍታ ኣይነበረንን። 

ልክዕ እዩ ብዛዕባ ኤችኣይቪ 
አይድስ ኣፍልጦ ነይሩኒ፣ ግን ክልቴና 
ካብ ሕማም ናጻ ኢና ኢለ እየ 
ዝሓስብ ዝነበርኩ። እዚ ሓሳብ ካበይ 
ከም ዝመንጨወ ኣይፈልጥን’ምበር፡ 
ቅድመይ ምስ ብዙሓት ይዘውር 
ከም ዝነበረስ እፈልጥ ነይረ እየ። 
ኣመና አፍቅሮን ናይ መጀመርታይን 
ናይ መወዳእታይን ክኸውን እብህጎ 
ስለዝነበርኩ ኣሚነዮ። 

ብዝኾነ ከምዚ ኢልና 6 ወርሒ 
ምስ ቀጸልና ኣብ ቦትኡ ክርከብ 
ስለዝተጸወዐ ናብ ቦታ ኣሃድኡ 
ተመለሰ። ጽምዋ ብርቱዕ እዩ። 
ዘይልመድ የለን ግን ለሚደዮ። 
ቦትኡ ዓሰብ ስለዝነበረ ኣብ ነዊሕ 
ግዜ እዩ ንዕረፍቲ ዝመጽእ ነይሩ። 
መስመር ቴለፎን ስለዘይነበሮ 
ብቴለፎን ርክብ ኣይነበረናን። ኣብ 
3 ወርሒ ንሰሙን አረ ገሊኡ ግዜስ 
ን3 መዓልቲ ጥራይ እዩ ዝመጽእ 

ነይሩ። ኣብቲ መጀመርታ ኣብ 
ዝመጽኣሉ ግዜ ፍቕርና ከም ቀደሙ 
እዩ ዝቕጽል ነይሩ። ምስ ምንዋሕ 
ግዜ ግን ኣማን ክልወጠኒ ጀሚሩ። 
ተገዳስነቱ ክጎድል ጀመረ። እተን 
ዘልመደኒ ጥዑማት ቃላቱ ብቘዮቛን 
ጸርፍን ተተኪአን። እንታይ’ዩ 
ኮይኑ ክርድኣኒ ኣይከኣለን። ምስቲ 
ዘይንራኸቦ ዝነበርና ፍቕሩ ጎዲሉዶ 
ይኸውን ዝብል ግምት’ኳ እንተ 
ነበረኒ፡ ክጠልመኒ ወይ’ውን ክንፈላለ 
ንኽእል ኢና ኢለ ግን ሓሲበዮ 
ኣይፈልጥን። እቲ ዘልመደኒ ሕንቃቐ 
እየ ስኢነ’ምበር ርክብና ከም ቀደሙ 
እዩ ዝቕጽል ነይሩ። 

ኣማን ምስ ተመልሰ ድሕሪ፡ 
ዘይንቡር ተርእዮ ኣብ ነብሰይ 
ከስተብህል ጀመርኩ። ካብ ንቡር 
ዓቐን ንላዕልን ዝተፈልየ ሕብሪ 
ዘለዎን ፈሳሲ ካብ ርሕሚ ክነዝዕ 
ክዕዘብ ጀሚረ። ቀቀልጢፈ እሸይን። 
ክሸይን ከለኹ ኸኣ ቀጭቀጭ 
ከብለኒ’ውን ጀመረ። እዚ ዘይንቡር 
ተርእዮ ኣዝዩ ኣሰምቢዱኒ። እንታይ 
ኮይነ እየ ኢለ ክጭነቕ ጀመርኩ። 
ዘማኽሮ ሰብ ኣይነበረንን። ናይ 
ቀረባ ሓሳባተይ ዘካፍሎ ሰብ ኣማን 
እዩ ነይሩ። ኣማን ግን ኣርሒቑ። 
ንስድራይ ክነግሮም ወይ ሕክምና 
ክኸይድ ኣሰከፈንን ኣሕፈረንን። 
ምስ ግዜ ይሕሸኒ ይኸውን ብምባል 
ድማ ክጸንሕ ወሰንኩ። ዝኾነ ሰብ 
ከይነገርኩ ሕክምና’ውን ከይከድኩ 
2 ወርሒ ኣሕለፍኩ። ምስ ምንዋሕ 
ግዜ ግን መሊሱ ደኣ ገደደኒ። እቲ 
ዝነበረኒ ከይኣኽለኒ ብርቱዕ ቃንዛ 
ሕቖን ቃንዛ ኣብ ከባቢ ታሕተዋይ 
ክፋል ከብደይን ገደደኒ። ኣብዚ 
እዋን ስድራይ’ውን ከስተብህሉለይ 
ስለዝጀመሩ ሕክምና ንክኸይድ 
ደፋፍኡኒ። ብድፍኢት ስድራይ 
ስክፍታታተይ ንጎኒ ገይረ ኣብቲ 
ጥቓና ሕክምና ስለዝነበረ ናብኡ 
ከድኩ። ድሕሪ መርመራታት 
ምግባር ውጽኢት መርመራ ክፈልጥ 
ናብ ክፍሊ ሓኪም ምስ ኣተኹ፡ በቲ 
ዝነገረኒ ተገረምኩ። 

“ጅግል ዝበሃል ሓደ ካብቶም 
ብስጋዊ ርክብ ዝምሓላለፉ ሕማማት 
ከም ዝሓመምኩ ነገረኒ። ጅግል፡ 
እንታይ ማለት እዩ? ጅግል ካብ መን 
ሓሊፉኒ? ይሓዊ ድዩኸ?” ክብል 
ነቲ ብዓል ሞያ ሕክምና ብሕቶታት 
ኣዋጠርክዎ። እቲ ሓኪም ኩነታተይ 
ርእዩ ከረጋግኣኒ እዩ ፈቲኑ። ድሕሪ 
ምርግግአይ ኪንዮ ኤችኣይቪ 
አይድስ ብዛዕባ ካልኦት ጥልቕ ዝበለ 
ኣፍልጦ ስለዘይነበረኒ ከብርሃለይ 
ተወከስክዎ። ሓኪም ከም ዝገለጸለይ 
ብስጋዊ ርክብ ዝመሓላለፉ ሕማማት 
ስሞም ከም ዝሕብሮ እቲ ቀንዲ 

መተሓላለፊኦም ፍኑው ጾታዊ ርክብ 
ክኸውን እንከሎ፡ ብተወሳኺ ካብ 
ዝተለኸፈት ኣደ ናብ ዕሸል፡ በዞም 
ሕማማት ዘስዕቡ ታህዋስያን ዝተበከለ 
ደም ብልግሲ ደም ክመሓላለፉ 
ከም ዝኽእሉ ኣብርሃለይ። “ጅግል፡ 
ኤችኣይቪ አይድስ፡ ፍንጣጣ፡ 
ክላምድያ፡ ነድሪ ጸላም ከብዲ፡ ወዘተ 
ድማ የጠቓልሉ፡” ክብል ወሰኸለይ። 
ካበይ ክሓልፈኒ ከም ዝኽእል ኣብኡ 
እንከለኹ እዩ በሪሁለይ። ናይ ብሓቂ 
ከኣ ጐሃኹ። ዕሽነተይ ድማ ኣሕዘነኒ። 
ዝፈልጦ ዘይነበረኒ ክነሰይ ካብ 
ሕማም ኤችኣይቪ አይድስ ናጻ ኢና 
ኢለ ምሕሳበይ ገረመኒ። ዝርንዛሕ 
ድማ ነባዕኩ። ንብዓተይ እናጸረግኩ፡ 
“ይሓዊ ድዩ?” በልክዎ። ሓኪም 
ጽን ኢሉ ድሕሪ ምስማዕ፡ ግቡእ 
ሕክምናዊ ምክትታል ብምግባርን 
ኣፋውስ ብግቡእ ብምውሳድን ክሓዊ 
ከም ዝኽእል ነገረኒ። ክሳብ ዝሓዊ 
ካብ ስጋዊ ርክብ ክቑጠብ ከም 
ዘለኒ’ውን ገለጸለይ። እቲ ምንታይሲ 
መጻምድትኻ መልከፍቲ እንተ’ለዎ 
ዳግማይ ክትልከፍ ስለትኽእል እዩ። 

ገሊኦም ካብ’ዞም ሕማማት ከም 
ጅግልን ፍንጣጣን ቀልጢፎም ግቡእ 
ሕክምናዊ ምክትታል ምስ ዝግበረሎም 

ክሓውዩ ከለዉ፡ ከም ኤችኣይቪ 
አይድስ፡ ረኽሲ ጸላም ከብዲ ቢ ግን 
ከም ዘይሓውዩን ክሳብ ሞት ከም 
ዘብጽሑን ነገረኒ። “በዞም ሕማማት 
ዝተለኸፈ ሰብ ምልክታት ከም ነዝዒ 
ካብ ርሕሚ ጓል ኣነስተይቲ ወይ 
መትሎ ወዲ ተባዕታይ፡ ቀቀልጢፍካ 
ምሻን፡ ቃንዛ ኣብ ግዜ ምሻን፡ ቍስሊ 
(ኣልሰር) ወይ ጡብ ኣድጊ ኣብ 
መትሎ ወዲ ተባዕታይ ወይ’ውን 
ኣብ ስርዓተ መፍረ ጓል ኣንስተይቲ፡ 
ረስኒ፡ ድኻም፡ ቅርጥማት የርኢ፡” ምስ 
በለኒ ኣነ ዝተዓዘብክዎም ምልክታት 
ዘከርኩ። ደንጕየ ብምምጻአይ ኣብ 
ህይወተይ ኣስጋኢ ሳዕቤን ከውርድ 
ይኽእል ከም ዝነበረ’ውን ሓበረኒ። 
ሰኣን ቀልጢፍካ ኣመት ጥዕናኻ 
ምግባር ዝገደደ ሳዕቤን ኣምጺአ 
ነይረ። ካብ ሓሚምካ ሕክምና 
ተኸላኺልካ ጥዕና ስለዝኾነ ኣብ 
መወዳእታ ካብዞም ብጾታዊ ርክብ 
ዝመሓላለፉ ሕማማት ንምክልኻል 
እቲ ቀንዲ መገዲ ምሕራም ምዃኑ፣ 
ንሱ እንተ ዘይተገይሩ፡ ሓደ ምስ 
ሓንቲ ምጽናዕ ኣገዳስነቱ ገለጸለይ። 
ከም ኮንዶም ዝኣመሰሉ መከላኸሊ 
ምጥቃም ናይ ምትሕልላፍ ተኽእሎ 
ከም ዘጕድሎ’ውን ወሰኸለይ። ግቡአ 

ሕክምናዊ ክንክን ድሕሪ ምግባረይ 
ኣብዚ ሕጂ እዋን ምሉእ ብምሉእ 
ሓውየ ጽቡቕ ኣለኹ። ምስ ኣማን 
ኣይጸናሕናን ተፈላሊና። ኣብ 
ከባቢየይ ዘለዉ መንእሰያት ድሩት 
ኣፍልጦ ብዛዕባ ብጾታዊ ርክብ 
ዝመሓላለፉ ሕማማት ሒዞም፡ “ኣነ 
ናጻ እየ ወይ’ውን ኣይሓልፈንን እዩ፡
” ብምባል ብሸለልትነት በቲ ኣነ 
ዝተጓዓዝክዎ መገዲ ክጓዓዙ ክርኢ 
ከለኹ የተሓሳስበኒ። ሰኣን ምጥንቃቕ 
ኣባይ ዘጋጠመ ኣብ ካልኦት፡ ብፍላይ 
ኣብ ደቂኣንስትዮ፡ ኣሕዋተይ 
ከይድገም፡ እዚ ናተይ ታሪኽ መምሃሪ 
ኽከውን ኣብ ጋዜጣ ከተውጽኡለይ 
እምሕጸነኩም።

***

ክቡራት ኣንበብቲ እዚ ዛንታ 
ብምሕጽንታ ናይ ወትሩ ዓሚልና 
ዝተጻሕፈ ኮይኑ፡ ኣንበብቲ ካብቲ 
ናታ ጕዕዞ ንኽመሃሩ ዝዓለመ እዩ። 

እዞም ሕማማት ኣሰከፍቲ ካብ 
ዝገብሮም ብልምዲ ኣብ ሕብረተሰብና 
ዓው ኢልካ ዘይትዛረበሎም ኣብ 
ልዕሊ ምዃኖም፡ ንነዊሕ ግዜ ምልክት 
ከየርኣዩ ክቕጽሉ ስለዝኽእሉን 
እዮም። እዚ ድማ ምትሕልላፎም 
ምቹእ ይገብሮ። እዞም መልከፍቲ 
ቀልጢፎም ምስ ዘይፍወሱ ናብ ረኽሲ 
ስርዓተ ሽንቲ፡ መኻንነት፡ ዘይንቡር 
ጥንሲ (ጥንሲ ኣብ ሻምብቖታት 
ማህጸን) ኣብ ደቀንስትዮ፡ ናይ ልቢ 
ጸገም፡ ናይ ስርዓተ መትኒ ጸገምን 
ሞትን የስዕቡ። ስለዚ ዝኾነ ሰብ ዝኾነ 
ካብዞም ኣብ ላዕሊ ተጠቒሶም ዘለዉ 
ምልክታት ምስ ዝዕዘብ ብቕልጡፍ 
ናብ ትካላት ሕክምና ክኸይድ 
ይግባእ። እቲ ምንታይሲ ከምዚ 
ብዘይ ምግባር ናብ ዝበኣሰ መድረኽ 
ንኽሰጋገሩ ዕድል ስለዝህብ እዩ። 
ኣብ መወዳእታ እቶም እንኮ ምሉእ 
ብምሉእ ካብ ምትሕልላፍ ናይዞም 
መልከፍቲ ከወግዱ ዝኽእሉ ምሕራም 
ከምኡ’ውን ምስ ሓደ ወይ ሓንቲ 
ምጽናዕ ክኾኑ ከለዉ መከላኸሊ 
ብምጥቃም ጥዕናና ክንሕሉ ይግባእ። 

ካባይ መታን ክሕሾምካባይ መታን ክሕሾም

ሸባብሸባብ
ሃሃ ማማ መመ ተተኤኤ

ሓሳባትሓሳባትሓሳባትሓሳባት
ጽውጽዋይን ሓቂን ቁጠባዊ ግሎባውነት

     ክቡራት ኣንበብቲ፡ እዚ “ጽውጽዋይን 
ሓቂን ቁጠባዊ ግሎባውነት” ብዝብል 
ኣርእስቲ ብተኸታታሊ እነቕርበልኩም 
ዘለና ጽሑፍ፡ ‘ባድ ሳማሪታንስ’ (BAD 
SAMARITANS – The guilty se-
crets of rich nations & the threat 
to global proposperity- Ha-Joon 
Chang - 2007) ካብ ዘርእስቱ መጽሓፍ 
ዝተተርጐመ ምዃኑ ብኣኽብሮት 
ንሕብር። 
ቍጽጽር ናይ ወጻኢ ወፍሪ ኣድላዪ ቍጽጽር ናይ ወጻኢ ወፍሪ ኣድላዪ 

ድዩ?ድዩ?
 ኣብ 1984 ኣብ ኣመሪካ ዝመደበራ 

መጽሔት ባንከርስ፡፡ “ኣመሪካውያን 
ኣብሊጽና እንሕጎሰላ መዓልቲ ኣመሪካዊ 
ወተሃደር ከይተማረኸ ዝውዕለላን 
ኣመሪካ ካብ ምዝመዛ ኣውሮጳውያን 
ኣውፈርትን ኣለቃሕቲ ገንዘብን ናጻ 
እትኾነላ ዕለትን እያ።” ክትብል ጽሒፋ። 
ኣመሪካውያን ከመይ ኢሎም  እዮም 
ክንድ’ዚ ኣብ ልዕሊ ወጻእተኛታት 
ኣውፈርቲ ተጻባእቲ ኮይኖም ዝብል ሕቶ 
ኣብ ኣእምሮና ክመጽእ ባህርያዊ እዩ። 
ይኹን’ምበር፡ ስክፍታ መጽሔት ባንከርስ 
ቅኑዕ እዩ ነይሩ። ከመይሲ ኣመሪካ ኣብቲ 
እዋን’ቲ ምስ ወጻእተኛታት ኣውፈርቲ 
ኣብ እተካይዶ ዝነበረት ስምምዓት ከቢድ 
ፈተነ እያ ኣሕሊፋ። ኣመሪካውያን ነዚ 
ሓቂ’ዚ ካብ እተረድእሉ ጀሚሮም ኣንጻር 
ወጻእተኛታት ኣውፈርቲ ብተኸታታሊ 
ዝተፈላለየ ስጉምቲ ወሲዶም እዮም። 
ኣብ 1832 ፕረዚደንት ኣንድሪው 
ጃክሰን ነቲ ኣብ ኣመሪካ ብዕብየቱ 
ድሕሪ ባንኪ ሃሚልተን ኣብ ካልኣይ 
ደረጃ ዝስራዕ ብወጻእተኛታት ዝውነን 
ዝነበረ ሓውሲ-ማእከላይ ባንኪ ወረቐት 
ፍቓዱ ከየሐድስ ምኽልካሉ ይፍለጥ። 
 ፕረዚደንት ጃክሰን ወጻእተኛታት 

30% ብርኪ ባንኪ ክውንኑ የብሎምን 
ብዝብል ምኽንያት’ዩ ነዚ ስጉምቲ’ዚ 
ዝወሰደ። ጃክሰን ብዛዕባ’ዚ ውሳነ’ዚ 
ከብርህ ከሎ፡ ‘ብቐንዱ ርእሰማል ባንኪ 
ኣብ ኢድ ዜጋታት ካልኦት ሃገራት እንተ 
ወዲቑ፡ እሞ ድማ ንሕና ምስተን 
ሃገራት ናብ ውግእ እንተ ኣምራሕና፡ 
ኩነታትና ከመይ ክኸውን እዩ?’ ዝብል 
ሕቶ ብምልዓል፡ ባጤራና ኣብ ኢድ 
ካልኦት ከም ዝኣቱ ምግባር፡ ካብ ናይ 
ጸላኢ ሓይሊ ባሕርን ወተሃደራዊ 
ኣጽዋርን ንላዕሊ ዘርዕድን ሓደገኛን  
ምዃኑ ብምግላጽ፡ ገንዘብ ህዝቢ ንኻልኦት 
ኣሕሊፍካ ምሃብ፡ ብኣሽሓት ዝቑጸሩ 
ዜጋታት ተመጽወትቲ ምግባር ምዃኑ 
የረድእ። ስለዚ’ውን ባንኪ ክህልወና 
ግዴታ እንተኾይኑ፡ ምሉእ ብምሉእ 
ብኣመሪካውያን ዝውነን ክኸውን 
ኣለዎ ኢሉ ድማ ይማጎት። ኣብዚ 
ሎሚ እዋን ፕረዚደንት ናይታ ኣብ 
ምምዕባል እትርከብ ሃገር ከምዚ ዝዓይነቱ 
ተመሳሳሊ መደረ እንተ ዘቕርብ ከቢድ 
ጽልእን ተነጽሎ ኣህጉራዊ ማሕበረሰብ 
ዓለምን ምወረዶ።
 ኣመሪካ ቁጠባዊ ዕብየት 

ከተርእየሉ ካብ ዝጀመረት ክሳብ 
ቀዳማይ ውግእ ዓለም፡ ኣብ ዓለም 

እታ ዝዓበየት ኣእታዊት ናይ ወጻኢ 
ርእሰማል’ያ ነይራ። ኣብ 1930ታት 
ግና ‘ንወጻእተኛታት ኣውፈርቲ ዘግለለ 
ምሕደራ’ ምትእትታው ኣገዳሲ ኮይኑ 
ረኺባቶ። ኣብ 1835 ናይልስ ዊክሊ 

ረጅስተር ዝስማ ሃገራዊት መጽሔት 
ብሃሚልተናዊ ኣዘራርባ፡ “ናይ ወጻኢ 
ርእሰማል ኣብ ትሕቲ ምሕደራ ኣመሪካ 
ክኣቱ ኣለዎ” ክትብል ጽሒፋ።  
 ነዚ ስምዒት’ዚ ብዘንጸባርቕ መገዲ፡ 

ፈደራላዊ መንግስቲ ኣመሪካ ናይ 
ወጻኢ ወፍሪ ብጽኑዕ ክቆጻጸር ጀሚሩ። 
ተቐማጦ ኣመሪካ ዘይኮኑ ወነንቲ ብርኪ 
ናይ ምድማጽ መሰል ከም ዘይብሎምን 
ዜጋታት ኣመሪካ  ጥራይ ኣካየድቲ 
ስራሕ ሃገራዊ ባንክ ክኾኑ ከም 
ዝኽእሉን ዝድንግግ ኣዋጅ ወጸ። እዚ 
ማለት ‘ወጻእተኛታት ውልቀሰባትን ናይ 
ወጻኢ ፊናንሳዊ ትካላትን፡ ኣብ ሃገራዊ 
ባንክታት ኣመሪካ ብርኪ ክዕድጉ እንተ 
ደልዮም ኣብ ቦርድ ዳይረክተራት 
ኣመሪካውያን ዜጋታት ጥራሕ ከስርሑ 
ድሉዋት ክኾኑ ኣለዎም ማለት’ዩ። እዚ 
ድማ፡ ወጻእተኛታት ኣውፈርቲ ኣብ 
ጽላት ባንኪ ከየውፍሩ ተስፋ ንምቑራጽ 
ዝዓለመ እዩ ነይሩ። 
 ብዘይካ’ዚ ኣብ ተፈጥሮኣዊ ሃብቲ 

ኢንዱስትሪ ዝካየድ ናይ ወጻኢ ወፍሪ 
ዕቱብ ቍጽጽር ተገብረ። ኣብ ዝበዝሓ 
ግዝኣታት ኣመሪካ ብወጻእተኛታት 
ዝካየድ ወፍሪ ተኸልከለ። ብዙሓት 
ግዝኣታት ወጻእተኛታት ኣውፈርቲ 
ኣብ ገማግም ባሕሪ ዘካይድዎ ወፍሪ 
ከልከላ። ኣብ 1887 ኣብቲ ብፍቓድ 
መንግስቲ ንወጻእተኛታት ዝተፈቕደ 
ዋንነት መሬት ከምኡ’ውን ኣብቲ ልዕሊ 
20% ብወጻእተኛታት ኩባንያታት 
ዝውነን መሬት ብፍላይ ኣብቲ 
ጽንጽንታ መሬት ልዑል ዝኾነሉ፡ ዋንነት 
ዝኽልክል ፈደራላዊ ኣዋጅ ንብረት 
ወጻእተኛታት ተኣወጀ። ኣብተን 
ኣመሪካውያን ዝሰርሑለን ናይ ብርኪ 
ኩባንያታት መሰል ሕጊ ዕደና ዝኽልክል 
ፈደራላዊ ኣዋጅ ወጸ። ኣብ 1878 ኣብ 
መንግስታዊ መሬት ንጥፈታት ቀልጢ 
(timber) ከካይዱ ዝኽእሉ ተቐማጦ 
ኣመሪካ ጥራይ ምዃኖም ዝድንግግ 
ኣዋጅ ቀልጢ ተኣወጀ። 
 ገለ ግዝኣታት ካብቲ ፈደራላዊ ኣዋጃት 

ብዝሓየለ ኣብ ልዕሊ ወጻእተኛታት 
ኣውፈርቲ ክቱር ጽልኢ ኣሕደራ። 

ከም ውጽኢቱ ብዙሓት ግዝኣታት 
ኣብ ልዕሊ ናይ ወጻኢ ኩባንያታት 
ካብቲ ብመንግስቲ ዝተኣወጀ መጠን 
ቀረጽ ንላዕሊ ልዑል መጠን ቀረጽ 
ከኽፍላ ተራእያ። ኣብ 1887 ግዝኣት 

ኢንድያና ወጻእተኛ ኩባንያታት ኣብ 
ቤት-ፍርዲ ውሕስነት ዝረኽባሉ መሰል 
ምሉእ ብምሉእ ዝኽልክል ቀጻዒ ኣዋጅ 
ኣተኣታትያ። ኣብ መወዳእታ 19 ክፍለ-
ዘመን ምምሕዳር ግዝኣት ኒው ዮርክ 
ኣብ ፋይናንሳዊ ጽላት ነቲ ደረጃኡ 
ዝሓለወ ቅልጡፍ ዕብየት ዘርእይ ዝነበረ 
ጽወና ዕሸል ኢንዱስትሪ ዘተባብዕ ናይ 
ወጻኢ ቀጥታዊ ወፍሪ ዝጻባእ ስጉምቲ 
ወሲዱ። ኣብ 1880ታት ምምሕዳር 
ኒውዮርክ ናይ ወጻኢ ባንክታት ኣብ 
ባንካዊ ንግዲ ንኣብነት ምቕማጥ ሕሳብ 
ባንክን ቅነሳ መጠን ወረቐት ገንዘብን 
ከይዋፈራ ዝኽልክል ሕጊ ኣውጺኡ። 
ኣብ 1914 ናይ ወጻኢ ጨናፍር 
ባንክታት ከይምስረታ ዝኽልክል ሕጊ 
ባንኪ ስዒቡ። ንኣብነት እቲ ብዘጠራቕሞ 
መጠን ሕሳብ ካብ ዓለም ሳልሳይ ደረጃ 
ሒዙ ዝነበረ ኣብ መላእ ዓለም 867 
ጨናፍር ኣብ ኣመሪካ ጥራይ ድማ 45 
ወከልቲ ዝነበርዎ ለንደን ሲቲ-ሚድላንድ 
ኣብ ኒውዮርክ ጨንፈር ኽኸፍት 
ኣይከኣለን።
   ኣመሪካ ኣብ ልዕሊ ናይ ወጻኢ 

ቀጥታዊ ወፍሪ ዋላ’ኳ ሰፊሕን ጽኑዕ 
ቍጽጽርን እንተካየደት፡ ኣብ 19ን ፈለማ 
20 ክፍለ-ዘመንን እታ ዝለዓለ ተቐባሊት 
ቀጥታዊ ናይ ወጻኢ ወፍሪ ዝነበረት 
ሃገር እያ። ብተመሳሳሊ ኣብ ዝሓለፋ 
ዓሰርተታት ዓመታት ቻይና ዘካየደቶ 
ጽኑዕ ቍጽጽር ስግረ-ሃገራውያን 
ኩባንያታት፡ ናብታ ሃገር ልዑል 
መጠን ናይ ወጻኢ ወፍሪ ካብ ምፍሳስ 
ኣይዓገቶን። ብመንጽር ዝተኸተለቶ 
ጽኑዕ ቍጽጽር ናይ ወጻኢ ወፍርን 
ካብ ዓለምና ብቐዳማይ ደረጃ ዝስራዕ 
ልዑል መጠን ኢንዱስትርያዊ ቀረጻን፡ 
ካብ 1900 ክሳብ 1920ታት ኣብ ዝነበረ 
ዓመታት፡ ኣመሪካ ኣብ ዓለም እታ 
ቅልጡፍ ቁጠባዊ ዕብየት ዘርኣየት ሃገር 
እያ። እዚ ታሪኽ’ዚ፡ ነቲ ‘ቍጽጽር ናይ 
ወጻኢ ወፍሪ ዕድላት ዕብየት ዝሃሲ 
እዩ’ ዝብል ቅቡል ስነ-መጎት ዝጻረር እዩ። 
  ጃፓን ካብ ኣመሪካ ንላዕሊ ጽኑዕ 

ቍጽጽር ናይ ወጻኢ ወፍሪ ተዘውትር 
ነይራ። ብፍላይ ቅድሚ 1963፡ ደረት 

ዋንነት ወጻእተኛታት 49% ጥራይ 
ከም ዝኸውን ብምግባር፡ ኣብ ዝበዝሕ 
ኣገደስቲ ዝብሃል ኢንዱስትሪታት 
ዝካየድ ቀጥታዊ ናይ ወጻኢ ወፍሪ 
ምሉእ ብምሉእ ጠጠው ኣበለቶ። ጃፓን 
ዋላ’ኳ ናይ ወጻኢ ወፍሪ ብዘገምታዊ 
መስርሕ እንተ ኣተኣታተወት፡ ኣብተን 
ብዘቤታውያን ትካላት ተደላይነት ዘለወን 
ዝተወሰና ኢንዱስትሪታት ጥራይ 
እዩ ተግባራዊ ኮይኑ። ከም ውጽኢቱ 
ምስተን ካብ ቀጽሪ ዴስነት ወጻኢ 
ዝነበራ ሃገራት ብምውድዳር፡ ብመንጽር 
ዝነበራ ጃምላዊ ሃገራዊ ወፍሪ፡ ጃፓን 
እታ ዝተሓተ መጠን ቀጥታዊ ናይ 
ወጻኢ ወፍሪ ዝተቐበለት ሃገር እያ። ነዚ 
ታሪኻዊ ሓቂ’ዚ ኣብ ግምት ብምእታው፡ 
ኣብዚ ቀረባ እዋን መንግስቲ ጃፓን ናብ 
ኣህጉራዊ ውድብ ንግዲ ኣብ ዘቕረቦ 
ሰነድ፡ ‘ኣብ ናይ ወጻኢ ቀጥታዊ ወፍሪ 
ዕንቅፋት ምግባር ዋላ ብዓይኒ ፖሊሲ 
ልምዓት’ውን እንተኾነ ቅኑዕ ውሳነ 
ኣይኮነን’ ምባሉ፡ ብሉጽ ኣብነት ፍሉይ 
ታሪኻዊ ዝንግዐ (ኣምነዝያ)፡ ድርብ 
መለክዒ ከምኡ’ውን ‘ድንከላ መሳልል’ 
ጥራይ እዩ ክብሃል ዝኽእል። 
 ኮርያን ታይዋንን ካብተን ቀዳሞት 

ደገፍቲ ፖሊሲ ቀጥታዊ ናይ ወጻኢ 
ወፍሪ ዝብሃላ ሃገራት ኮይነን፡ ‘ዞባ ምስርሓ 
ሰደድ’ (EPZs) ዝበሃል ኣብ ልዕሊ ናይ 
ወጻኢ ትካላት ትሑት ቍጽጽር ዝገብር 
ፖሊሲ ይኽተላ ነይረን። ይኹን’ምበር፡ 
ካብዚ ዞባ ወጻኢ ኣብ ልዕሊ ናይ ወጻኢ 
ወፍሪ ብዙሕ ከልካሊ ፖሊሲ ነይሩወን። 
ንኣብነት ናይ ወጻኢ ትካላት ከውፍራሉ 
ዝኽእላ ቦታታት ብምውሳንን ዝውንንኦ 
ብርኪ ብምድራትን ኣውፈርቲ 
ከም ዘይተባብዑ ይገብራ ነይረን። 
ብዘይካ’ዚ ስግረ ሃገራውያን ኩባንያታት 
ዘተኣታትውኦ ቴክኖሎጂ ብምቁጽጻር፡ 
ቀይዲ ሰደድ ብምንባር፡ ዘቤታዊ ጸጋታት 
ክጥቀማ ከም ዘለወን ዘገድድ ሕጋጋት 
ብምትእትታው ተሪር ቍጽጽር የካይዳ 
ነይረን።
 ምስ ጃፓን፡ ኣመሪካን ፊላንድን 

ብምንጽጻር፡ ሃገራት ኣውሮጳ ማለት 
ዓባይ ብሪጣንያ፡ ፈረንሳን ጀርመንን 
ዝተኸተልኦ ቍጽጽር ናይ ወጻኢ ወፍሪ 
ዝምረር ኣይነበረን። ቅድሚ ካልኣይ 
ውግእ ዓለም፡ እዘን ሃገራት ለኣኽቲ 
ናይ ወጻኢ ወፍሪ እምበር ተቐበልቲ 
ኣይነበራን። ይኹን’ምበር፡ ድሕሪ 
ካልኣይ ውግእ ዓለም፡ ካብ ጃፓንን 
ኣመሪካን ናይ ወጻኢ ወፍሪ ክቕበላ 
ድሕሪ ምጅማረን፡ ናይ ኣተገባብራ 
ቅድመ-ኩነት ብምትእትታው ዋሕዚ 
ናይ ወጻኢ ወፍሪ ክድርታ ጀመራ። 
ክሳብ 1970ታት ናይ ወጻኢ ሸርፊ 
ብምቍጽጻር ናይ ወጻኢ ወፍሪ ክድርታ 
ይፍትና ነይረን። እዚ መቆጻጸሪ ድሕሪ 
ምስራዙ፡ ዘይወግዓዊ ኣተገባብራ ቅድመ-
ኩነት ክጥቀማ ጀሚረን። ዋላ’ውን እታ 
ንገዛእ ርእሳ ተሓላቒት ናይ ወጻኢ ወፍሪ 
ምዃና እትገልጽ ብሪጣንያ፡ ምስ ዘቤታዊ 
ምንጪ ጥረ-ነገራት፡ መጠን ፍርያትን 
ሰደድን ዝተኣሳሰር ዝተፈላለየ ‘ሕጋዊ 
ባይታ ዘይብሉ ዘይምኽኑይ ክልከላ’ 
እትጥቀም ዝነበረት ሃገር እያ። ኣብ 
1981 ኣብ ብሪጣንያ ትካል ዝኸፈተ 

ኒሳን፡ 60% ናይ ዝጥቀመሉ ጥረ-ነገር 
ካብ ውሽጢ ሃገር ክረክብ፡ ድሕሪ ግዜ 
ድማ ነዚ ናብ 80% ከዕብዮ ከም ዘለዎ 
ብዘገድድ ናይ ኣተገባብራ ቅድመ-ኩነት 
ተቐየደ። ብዘይካ’ዚ ፎርድን ጂምን 
ብመንግስቲ ብሪጣንያ ሚዛን ንግዲ 
ክሕልዉ ጸቕጢ ይግበረሎም ምንባሩ 
ጸብጻባት የመልክቱ። 
 ተመኩሮ ናይተን ኣብ ቀጥታዊ ናይ 

ወጻኢ ወፍሪ ብምምርኳስ ዝተዓወታ 
ሃገራት ሲንጋፖርን ኣየርላንድን እንተ 
ተዓዚብና፡ መንግስታት ኣአንገድቲ 
ሃገራት ስግረ ሃገራውያን ኩባንያታት 
ድላየን ክገብራ ዝፈቕዱ ዘይምዃኖም 
ዘርኢ እዩ። መንግስታት እዘን ሃገራት 
ናይ ወጻኢ ኩባንያታት ኣብ ዝቕበሉሉ፡ 
ንኣውፈርቲ ሰሓብቲ ዝኾኑ ናይ መጻኢ 
ቁጠባዊ ዕብየት ከረጋግጹ ኣብ ዝኽእሉ 
ስትራተጅያዊ ዓውድታት ብምትኳር 
ፍሉይ ፖሊሲታት ይኽተሉ። ፖሊሲ 
ሆንግ ኮንግ ናጻ ቀጥታዊ ናይ ወጻኢ 
ወፍሪ ዘተባብዕ ኮይኑ፡ ብኣንጻሩ ፖሊሲ 
ሲንጋፖር ኣብ ዝተመርጹ ዓውድታት 
ዘተኰረ እዩ። ኣየርላንድ ሓፈሻዊ ሜላ 
ሓዲጋ ፖሊሲ ቀጥታዊ ናይ ወጻኢ 
ወፍሪ ድሕሪ ምኽታላ፡ ብፍላይ ድማ 
ንኣውፈርቲ ኣብ ዝስሕብ ዓውድታት 
ማለት ኤለክትሮኒክስ፡ ቅመማ መድሃኒት፡ 
ሶፍትዌርን ፋይናንሳዊ ኣገልግሎትን 
ንጹር ስትራተጂ ኣውጺኣ ክትሰርሕ 
ድሕሪ ምጅማራ ጥራይ እያ ሓቀኛ 
ምዕባለ ከተርኢ ዝኽኣለት።
 ብሓፈሻ፡ ታሪኽ ኣብ ጎድኒ እተን 

ቍጽጽር ዘዘውትራ ሃገራት እዩ። ኣብዚ 
ሕጂ እዋን ዘለዋ ዝበዝሓ ሃብታማት 
ሃገራት፡ ተቐበልቲ ኣብ ዝነበራሉ፡ ናይ 
ወጻኢ ወፍሪ ዝኽልክላ ዝነበራ እየን። 
ገለ እዋን፡ ጃፓን፡ ኣመሪካ፡ ፊንላንድ 
ከምኡ’ውን ኮርያ ኣብ ገለ ዓውድታት 
ዝኽተልኦ ዝነበራ ክልከላ ኣዝዩ ጨካን’ዩ 
ነይሩ። ሲንጋፖርን ኣየርላንድን፡ ቀጥታዊ 
ናይ ወጻኢ ወፍሪ ብዝግባእ ብምትግባር 
ኣብ ዝተዓወታሉ፡ ነቲ ሎሚ እኩያት 
ሳምራውያን ኣብ ምምዕባል ዝርከባ 
ሃገራት ክርዕምኦ ዝደልይዎ ቍጽጽር 
ኣልቦ ስርዓተ ዕዳጋ (laissez-faire ap-
proach) ኣይተኸተላን። 

                ይቕጽል. . .   ይቕጽል. . . 

  
  

  
  

  
  

  
  

  
 

ክብሮም ገብረኣብ

ማእከል ምርምርን ስነዳን

(መበል 12 ክፋል)

ሎሚ ኣብ ERI-TV

07፡30  ስነ-ስርዓት በዓል ጥምቀት 
       (ብቐጥታ) ክመሓላለፍ እዩ
10፡30  ሃለው ቆልዑ
11፡00  ለሰ ስፖርት
12፡30  ዜና ትግርኛ
12፡55  ጩራ ጥዕና
13፡30  ዜና ዓረብ
13፡50  መልሲ ኣብ መስመር
14፡30  ናትራን
17፡00  መኣዝን ልምዓት           
17፡30  ሳይዳ
18፡30  ዳረትቃና
20፡00  ዜና ትግረ  

   20፡13  ሽዕበት
21፡00  ዜና ትግርኛ
21፡25  ቴክ ኢንሳይት
22፡00  ዜና ዓረብ  

  22፡15  ኢድኣት
22፡30  ዜና እንግሊዝ
24፡40  ሃገራዊ መዝሙር



ሓዳስ   ኤርትራ

ያቆብ መርሃዊ (ጃክ)ያቆብ መርሃዊ (ጃክ)

እታ ወረቐትዛንታ
ታሽዓይን መወዳእታን ክፋልታሽዓይን መወዳእታን ክፋል

“እወ ማማ ሓብተይ ባባ ክጸልኣኒ ኣይደልን 
እየ። ምሽ ተጋግየ ኢለኪ። በጃኺ ኣይትንገርለይ፡
” ለመንኩዋ። ባባ እዛ ጉዳይ ክሰምዓ ኣይደለኹን።

“ኣይነግረልካን እየ ኣቤል ወደይ፡ ዝተሳቐኻዮ 
ይኣክል፡” ኣደይ ዓይኒ ዓይነይ እናርኣየት ተዛረበትኒ።

“የቐንየለይ! ማማ ድሕሪ ሕጂ ከምዚ ዓይነት 
ሕማቕ ስራሕ ኣይገብርን እየ። ኣብ ግዜ ፈተና ዋላ 
ኮቦርታ ሒዘ ከይደ ኣብ ትሕቲ ኮቦርታ ኮይነ ክሰርሕ 
እየ፡” ኣደይ ክትስሕቕ ደለኹዋ።

ከም ድልየተይ ኣደይ ፍሽኽ በለት። ንኣደይ 
ስለዘጒሃኹዋ ኣመና ሓዚነ ነበርኩ።

ምስ ኣደይ ምስ ተረዳዳእኩ፡ ኣዝየ ተረጋጋእኩ። 
እንተኾነ ኣደይ ንባባ ከይትነግሮ ስለዝፈራህኩ ካብ ገዛ 
ከይወጻእኩ ንማማ ክሕሉ ወዓልኩ። ኣደይ ብዛዕባይ 
ከይተዛረበት መሰየ። ተሓጒሰ ድማ ደቀስኩ።

ንጽባሒቱ ንግሆ ተንሲአ ቊርሰይ በሊዐ ናብ ቤት 
ትምህርቲ ከድኩ። 

ናሆም ኣብ ቀጽሪ ቤት ትምህርትና ርኣኹዎ። ኣነ 
ጸሊአዮ ስለዝነበርኩ ክዛረቦ ኣይደለኹን። 

ንሱ ግን ካብቲ ዝነበሮ መጺኡ ኣብ ቅድመይ 
ቅርብ ኢሉ፡

“ኣቤል ዓርከይ ብናይ ትማሊ ኣይትሓዘለይ። 
ብዝገበርኩዎ ድቃስ ዘይብለይ እየ ሓዲረ፡” ኣብ 
ቅድመይ ቈይሙ መሬት መሬት እናጠመተ 
ተዛረበኒ።

ኣነ ስቕ በልኩ። ኩራ ምግዳፍ ኣብዩኒ ነበረ።

“ኣንታ ኣቤል ዓርከይ እዚ ኹሉ ይቕረታ 
እናበልኩኻ፡” ብየማነይቲ እግሩ መሬት ክፍሕር 
ጀመረ።

ኩነታቱ ኣደንገጸኒ። ብነብሰይ ድማ ለዋህ 
ስለዝኾንኩ፡

“ሕራይ በቃ ኣይሕዘልካን እየ። ስለዝጠለምካኒ እየ 
ጸሊአካ፡” ብሓውሲ ኩራ ተዛረብኩዎ።

“ተረዲኡኒ ኣቤል ዓርከይ። ከምቲ ንስኻ ‘እዛ 
ወረቐት ናይ መን እያ?’ ምስ ተባህለት ስቕ ዝበልካዮ 
እኳ’ዩ። እምበር እታ ወረቐት ምስ ተታሕዘት ካባኻ 
ንላዕሊ ኣነ ሓሚመ። ከምዝለከምኩኻ ይርደኣኒ እዩ፡” 
ናሆም ነቲ ኩነታት ከብርሃለይ ፈተነ።

እንተሓሰብኩዎ ሓቁ እዩ። ልክዕ ከም ናተይ 
እዩ ሓስዩ። ሕስብ እንተበልኩዎ ኣነ እየ ከቕድሖ 
ዘይነበረኒ።

“ናሆም ዓርከይ ሓቅካ ኣለኻ። ከምቲ ኣነ ዝገበርኩዎ 
ኢኻ ገይርካ። ኣነ’ውን ተጋግየ እየ። ‘ኣየቅድሕን’ 
ክብለካ እኽእል ነይረ እየ። በቃ ፍትው፡” ኢደይ 
ሰዲደ ሰላም በልኩዎ። 

ናሆም ተሓጒሱ ክምስምስ በለ። ነታ ዝሰደድኩሉ 
ኢደይ ድማ ጽቡቕ ገይሩ ጨበጣ።

ናይ ነገር ቈልዑ ጽንሕ ኢልና ናብ ካልእ ዕላል 
ሰገርና። 

ደወል ቤት ትምህርቲ ተደዊላ፡ ተሰሪዕና ናብ ክፍሊ 
ኣተና። 

ሰለስተ ክፍለ ግዜ ምስ ተመሃርና እዋን ዕረፍቲ 
ኣኸለ። 

“ኣቤል ዓርከይ ናብ ቤት ጽሕፈት ርእሰ መምህር 

ንኺድ፡” ናሆም ኣብ ኣፍ-ደገ 
ክፍልና ኣብ ጐድነይ ደው 
ኢሉ ኣዘኻኸረኒ።

“ሕራይ፡” ብምባል ናብ 
ቤት ጽሕፈት ርእሰ መምህር 
ጠመትኩ። ማማ ኣብ ኣፍደገ 
ደው ኢላ ርኣኹዋ። ገዲፉኒ 
ዝጸንሐ ሕርቃነይ ሃንደበት 
መጽኣኒ። ኮረኹ። ንናሆም 
ጠሚተ ድማ፡

“ማማ ኣብ ኣፍደገ ናይ 
መምህር ዳዊት ኣላ ንኺድ፡” 

ናብ ቤት ጽሕፈት ርእሰ መምህር ተበገስኩ።

ካብ ክፍልና ቀረባ ስለዝነበረ ቀልጢፍና ናብ ኣደይ 
በጻሕና። ክልቴና ሰላም ኢልናያ ምስ ኣደይ ደው 
በልና።

መምህር ሚርያም ካብ መዕረፊ መምህራን ወጺኣ፡ 
ናብ ቤት ጽሕፈት ርእሰ መምህር ሰጐመት። ናብ 
ቤት ጽሕፈት ርእሰ መምህር እትው ኢላ፡ ጽንሕ 
ኢላ ተመልሰት። ንሰለስቴና እናጠመተት፡ “እተዉ፡
” በለትና።

ተመራሪሕና ናብ ውሽጢ ቤት ጽሕፈት ኣተና። 

ኮፍ ክንብል ተሓበረና። ሰለስቴና ኮፍ በልና።

“ሕራይ . . .” መምህር ዳዊት ንሰለስቴና ኣበራርዩ 
እናጠመተ ክዛረብ ጀመረ። ብምቕጻል፡ “ኣቤል ኣዴኻ 
ድያ?” ናባይ ጠሚቱ ሓተተ።

“እወ፡” መለስክሉ እናፈራህኩ።

“ሕራይ መጀመርታ መንዩ’ሞ ስምኪ?” መምህር 
ዳዊት ናብ ማማ ጠሚቱ ሓተተ።

“ህድኣት፡” መለሰት ማማ ህድእ ኢላ።

“እንታይ ከምዝገበሩ ነጊሩኪ ድዩ?” መምህር 
ሚርያም ኣብ መንጎ ተዛረበት።

“እወ ነጊሩኒ። ንተመሃራይ ኣብ ግዜ ፈተና ወረቐት 
ናይ ፈተና ክህብ ተረኺቡ፡” ኣደይ ንመምህር ዳዊት 
እናርኣየት ተዛረበት።

“ተመሃራይ ከምዚ ክገብር ይግብኦ ድዩ?” መምህር 
ዳዊት ሕቶኡ ቀጸለ።

“ኣይግብኦን እባ። እንተኾነ ተጋግዩ፡” ኣደይ 
ተመሻኸነት። ከይስጐግ ዝፈርሀት ትመስል።

“ወ/ሮ ህድኣት ካብ ኣቤል ወድኺ ከምዚ ዓይነት 
ተግባር ፈጺመ ኣይተጸበኹን። ንሱ ምዃኑ ምስ 
ፈለጥኩ ኣዝየ እየ ተገሪመ፡” መምህር ሚርያም 

ንማማ እናጠመተት ተዛረበት።

“ሓቅኽን መምህር ንዓይ’ውን ገሪሙኒ እዩ፡” ኣደይ 
ብኢዳ ገጻ ደገፈት። ገጽ ኣደይ ከሰል መሰለ።

ኣደይ ከምዚ ኢላ ክትመሻኸን ምስ ረኣኹዋ 
መሊሰ ጐሃኹ።

“ሕራይ እምበኣር እዚ ጉዳይ ብኮሚተ ስነ ስርዓት 
ተራእዩ ውሳነ ተዋሂቡ ኣሎ። እዚ ውሳነ ንክልቲኦም 
ተመሃሮ መጀመርትኦም ምስ ምዃኑ ቅልል ዝበለ 
ውሳነ እዩ። ካልኣይ ግዜ ከምዚ እንተኣጓኒፉ ግን ካብ 
ቤት ትምህርቲ ክስጐጉ እዮም። ስለዚ፡ ኣቤል ሰላሳ 
መዓልቲ ማይ ናይ ሓሙሽተ ሊትሮ ከምጽእ፣ ኣምጺኡ 
ኣታኽልቲ ቤት ትምህርቲ ከስቲ። ተወሳኺ ድማ እዛ 
ፈተና ባዶ ተዋሂባቶ ኣላ፡” ኩልና ኣተኲርና ንጥምቶ 
ነበርና። ኣነ በቲ መቕጻዕቲ ሕማቕ ተሰመዓኒ።

መምህር ዳዊት ዘረብኡ ቀጸለ፡

“ናሆም ድማ ንኣቤል ኣብ ከምዚ ዘውደቕካዮ 
ንስኻ ኢኻ። ስለዚ ናትካ ድማ ዕስራ ማይ ናይ 
ሓሙሽተ ሊትሮን እዛ ፈተና ድማ ባዶ ተዋሂባትካ 
ኣላ። ዝኾነ ሕቶ እንተለኩም ክትሓቱ ትኽእሉ 
ኢኹም፡” ንኹልና በብሓደ ጠመተና። 

ኣደይ ክትዛረብ ተጸበኹዋ፣ እንተኾነ ስቕ በለት። 
ኣብ ገጻ ግን ናይ ጓሂ ምልክት እርእየላ ነበርኩ።

“ሕራይ መምህር ዳዊት እዚ ዝተወሰነ ውሳነ 
ግቡእ እዩ። ክልቴኹም ድማ ካብዛ ዝገበርኩማ 
ክትመሃሩ ይግብኣኩም። ከምዚ ዓይነት ተግባር ኣብ 
ክፍለይ ክርኢ ኣይደልን እየ። ካልእ ግዜ ከምዚኣ 
እንተደጊምኩም ክትስጐጒ ምዃንኩም  መምህር 
ነጊሩኩም ኣሎ። ካብ ጽባሕ ጀሚርኩም እተን 
ዝተባህላኹም ማይ ከተምጽኡ ኢኹም። ትኽ 
ኢልኩም ድማ ናባይ ትመጽኡ፡” መምህር ሚርያም 
ርእይቶኣን ሓበሬታን ወሰኸት።

“ሕራይ እምበኣር ወዲእና ኣለና። ወይዘሮ ህድኣት 
ዝፍረም ስለዘለኪ ክትፍርሚ ኢኺ፡” መምህር ዳዊት 
ንማማ ኣፈሪሙ ኣፋነወና። ካብ ቤት ጽሕፈት ምስ 
ወጻእና ኣደይ ተሰናቢታትና ናብ ገዛ ከደት።

ኣነ ብሕርቃን ናብ ክፍለይ ኣተኹ። በታ 
ዝፈጸምኩዋ ጌጋ ድማ ወትሩ እሓዝን።

ኣብ መወዳእታ ዓመት በዛ ዝገበርኩዋ ጌጋ 
ራብዓይ ተርታ ወጻእኩ። እቲ ዘሕዝን ካብቲ ቀዳማይ 
ብኣርባዕተ ነጥቢ፡ ካብቲ ካልኣይ ብሰለስተ ነጥቢ፡ 
ካብቲ ሳልሳይ ድማ ብኽልተ ነጥቢ ካብ ሽልማት 
ምትራፈይ እዩ። ስኣን ምምዝዛን ብዝፈጸምኩዎ ጌጋ 
ዋጋ ከፊለ። ንፈለማ ግዜ ድማ ካብ ሽልማት በኾርኩ። 
እስከ ንስኹምከ እንታይ ትብሉ? በሉ ካብ ናተይ ጌጋ 
ተመሃሩ። ፈተናኹም ባዕልኹም ስርሑ!!

ተፈጸመ!!ተፈጸመ!!

1. ንፈለማ ግዜ ዋንጫ ኣፍሪቃ ኣበየነይቲ ሃገር ተኻይዱ? መዓስ?
   መልሲ፡ ______________________
2. ቀዳመይቲ ዋንጫ ኣፍሪቃ ዝዓተረት ሃገር መን እያ?
   መልሲ፡ ______________________
3. ኣብ ዋንጫ ኣፍሪቃ ብብዝሒ ዝተዓወተት ሃገር መን እያ?
   መልሲ፡ ______________________
4. ኣብ ዋንጫ ኣፍሪቃ ብውህሉል ሸቶታት ዝመርሕ ዘሎ መን እዩ?
   መልሲ፡ ______________________
5. ካብዘን ዝስዕባ ሃገራት ኣብ ዋንጫ ኣፍሪቃ ዘይተዓወተት ሃገር 
መን እያ?
  ሀ. ዛምብያ      ለ. ኢትዮጵያ     ሐ. ሞሮኮ      መ. ጫድ 
6. ኣብ ዋንጫ ኣፍሪቃ 1957 ካብ ዝተሳተፉ ኤርትራውያን ዘይኮነ መን እዩ?
 ሀ.  ማሕሙድ ኢብራሂም         ለ. ኢዮብ ብርሃነ
 ሐ. ተኸስተ ሃብተማርያም         መ. ኣማኑኤል ክፍለማርያም 

ዝኸበርኩም ኣንበብቲ ጋዜጣ ሓዳስ ኤርትራ፡ ብፍላይ ዓምዲ ‘ተርሙማ’፡ ‘ውድድር ተርሙማ’ ሻውዓይ ግዜ ኣካይድና ምንባርና ይዝከር። ሎሚ 
ድማ ሻሙናይ ውድድር ኣዳሊና ኣለና። ኩሉ ተመሃራይ ክሳተፍ ንዕድም። ቀዳሞት ዓሰርተዓሰርተ ዕዉታት ዝተዳለወሎም ሽልማት ስለዘሎ ክሽለሙ 
ምዃኖም ንሕብር። መልሲ ኣብ ጋዜጣ እንተዘይኮይኑ ኣብ ወረቐት ጽሒፍካ ምስዳድ ኣይፍቀድን። ስለዚ፡ ኣብዛ ሕቶታት ሒዛ ዘላ ጋዜጣ መልሲ 
ብምጽሓፍ ነዛ ጋዜጣ ክትሰዱልና ንሕብር። ድምሳስ ዝበዝሖ ቅቡል ኣይከውንን። መልሲ ብጶስታ ይስደድ። ኣድራሻ፡ ቊ.ሳ.ጶ 4336 ኣስመራ 
ኤርትራ እዩ። መልሲ ክሳብ ዕለት 04-02-2024 ክበጽሕ ኣለዎ። ሰናይ ውድድር!!

ውድድር 

ተርሙማ

ስም፡         _______________________  
ቤት ትምህርቲ፡ _____________ ክፍሊ፡ _________   
ኣድራሻ፡ ______________     ዞባ፡ ___________
ሞባይል፡ __________________

ለ. ሕቶታት ታሪኽ ኤርትራ
1. ኣብ ካልኣይ ኲናት ዓለም ንኤርትራውያን 
ጽዒና ናብ ሊብያ ዝኸደት መርከብ መን 
ትበሃል?
መልሲ፡ ________________________
2. ንወደባዊት ከተማ ምጽዋዕ ሓራ ዝገበረ 
ስርሒት እንታይ ይበሃል? መዓስ ዕለት፡ ወርሒ 
ዓመተ ምህረት ተኻይዱ? 
መልሲ፡ ________________________
3. ኤርትራ መበል ክንደይ ኣባል ውድብ 
ሕቡራት ሃገራት ኰይና?
መልሲ፡ ________________________
4. ሓርበኛ ዓብደልቃድር ከቢረ ኣበይን መዓስን 
ተሰዊኡ?
መልሲ፡________________________
5. ካብ መርማሪት ሽማግለ ባይቶ ሕ.ሃ ንናጽነት 
ኤርትራ ዝደገፋ መነ-መን እየን?
መልሲ፡ ________________________

ሐ. ሕቡእ ቊጽሪ ርኸቡ? መ. ሕንቅል ሕንቅሊተይ
ሰናብ ሰናቢተይ

1. ኣነስ ተላኢኸ ንስኺኸ ናበይ?

መልሲ፡ ____________

2. ቅድሚ ኩሉ ዝወፍር ድሕሪ ኩሉ 

ዝኣቱ?

መልሲ፡ ____________

3. ዓቢ ዳስ ዓንዲ ዘይብሉ?

መልሲ፡ ____________

4. ኣርባዕተ ኣጒዶ ቁልቁል ኣፈን 

ተደፊአን ዘይፈሳ?

መልሲ፡ ____________ 

5. ጸሊም ብዕራይ ዘይግራቶም 

ዝሓርሱ?

መልሲ፡ ____________

ቊጽሪ - 8

ሀ. ሕቶታት ስፓርት ዋንጫ ኣፍሪቃ

ኣብዚኣ ቊረጽዋ

ሕቡእ ቊጽሪ ርኸቡ
ሀ ለ

መልሲ
ፍቱዋት ተመሃሮ መጀመርታ 
ሕቡእ ቊጽሪ ክትረኽቡ ፈትኑ። 
ምስ ፈተንኩም መልሲ ኣረጋግጹ።
ሀ.
ኣሰራርሓ 7+2= 9
        12+4= 16
ስለሲ= ሀ+3= 12
      ሀ= 12-3
      ሀ= 9
ለ.
ኣሰራርሓ
12= 2+4+6     15= 1+7+7
19= 2+14+3 
ስለዚ፡ 21= 11+4+ለ
     ለ= 21-15

     ለ= 6

ብ
ኢ
ዮ
ኤ
ል
 በ

ረ
ኸ
ት

ሀ

ለ ምረጹ



ሓዳስ   ኤርትራ

ሓበን ተስፋሚካኤልሓበን ተስፋሚካኤል

‘ስክሪን’ ዘዘውትሩ ቈልዑ፡ ኣቓልቦኦም ይጐድልቈልዓ ምእባድ ምስ ዝኣብየካ ከም 
መዐገሲ ሞባይልን ካልእ ኤለክትሮኒካዊ 
መሳርሒታትን ምሃብ ልሙድ እዩ። እዚ 
ከኣ፡ ካብ ምስ መጽሓፍን ወረቐትን፡ ምስ 
ስክሪን ዝውዕሉ ቈልዑ ክበዝሑ ጠንቂ 
ኰይኑ ኣሎ። የግዳ፡ እዚ ግጉይ ልምዲ 
ብምዃኑ፡ ወለዲ ቀልጢፎም ክእርምዎ 
ተመራመርቲ የተሓሳስቡ።
ኣብ’ዚ ኣመልኪቶም መጽናዕቲ ዘካየዱ 

ተመራመርቲ ዩኒቨርሲቲ ድሬክሰል 
- ሽወደን፡ ብብዝሒ ስክሪን ናይ 
ቴለቪዥንን ሞባይልን ክርእዩ ዝውዕሉ 
ቈልዑ፡ ብስሞም ክጽውዑ እንከለዉ፡ 

ኣቓልቦ ከምዝውሕዶም ኣረዲኦም። 
እዚ ኸኣ፡ እቶም ህጻናት፡ ካብ’ቲ ብኣካል 
ምስኦም ዘሎ ሰብ ንላዕሊ፡ እቲ ስክሪን 
ናይ ቴለቪዥንን ሞባይልን ሓሳቦም 
ስለ ዝሰርቆም፡ ንዝግበረሎም ጻውዒት 
ግብረ-መልሲ ኣብ ምሃብ ከም ዝሽገሩ 
ኣገንዚቦም። 
ቈልዑ ብብዝሒ ስክሪን ኣብ ዝርእዩሉ፡ 

ሓንጐሎም በቲ ዝርእይዎ ተንቀሳቓሲ 
ስእሊ ስለዝምሰጥ፡ ጠቕላላ ኣድህቦኦምን 
ውነኦምን ኣብኡ’ዩ ዝኸውን። ብሰንኪ’ዚ፡ 

ሕጉስ ምዃን፡ ኣካላትና ጸረ-ባክተርያ ከፍሪ ይሕግዝ
ኣብ መዓልታዊ ጒዕዞ ህይወትና፡ 

ሕጉሳት ኰይንና ክንመላለስ ናይ 
ኩልና ድሌት እዩ። ክኢላታት፡ 90 
ሚእታዊት ሓጐስ ካብ ውሽጥኻ ከም 
ዝምንጭው፡ እቲ 10 ሚእታዊት ድማ፡ 
ካብ ደገ እትረኽቦ ምዃኑ ይሕብሩ። 
በዚ ኰይኑ በቲ ግና፡ እቲ ውጽኢት ናይ 
ሕጉስ ምዃን፡ ኣብ ጥዕና ኣካላትናን 
መንፈስናን ዘለዎ እወታዊ ግደ ብቐሊል 
ዝግመት ኣይኰነን። 
ተመራመርቲ ዩኒቨርሲቲ ፍሎሪዳ - 

ሕ.መ.ኣ፡ ሕጉስ ምስ እትኸውን፡ ኣብ 
ኣካላትካ ብብዝሒ ጸረ ባክተርያ ከም 
እተፍሪ ይሕብሩ። እቲ ኣብ ኣካላት 

ዝፈሪ ዓይነት ጸረ ባክተርያ፡ ኣንጻር 
ሕማም ሰዓልን ረኽስን ዝቃለስ ከም 
ዝዀነ የብርሁ። እቶም ተመራመርቲ 
መጽናዕቶም ንምርግጋጽ 200 ሰባት 
ብምስታፍ’ዮም ኣካይዶምዎ።
እቶም ተሳተፍቲ፡ ሰዓልን ካልእ ምስ 

ረኽሲ ዝተኣሳሰርን ሕማም ዝሓመሙ 
ኰይኖም፡ ካብ’ቲ ሕማም ንምሕዋይ 
ክታበት ንኽውግኡ ኣብ’ቲ መጽናዕታዊ 
ምርምር ቀሪቦም። እቶም ሕጉሳትን 
ሞራል ዝነበሮምን ጕጅለ፡ ኣብ ኣካላቶም 
ጸረ-ባክተርያ ብብዝሒ ከፍርዩ እንከለዉ፡ 
እቶም ዘይሕጉሳትን ተስፋ ዝቘርጹ 
ዝነበሩን ጕጅለ ከኣ፡ ብዘይካ ብሓገዝ 

ናይ’ቲ ክታበት ዝረኽብዎ ዝነበሩ 
ፍወሳ፡ ካልእ ጸረ-ባክተርያ ከፍርዩ 
ዓቕሚ ኣይረኸቡን። ብተወሳኺ፡ እቶም 
ሕጉሳት ሰባት፡ ካብ ሕማሞም ቀልጢፎም 
ሓውዮም ናብ ገዛኦም ክፋነዉ እንከለዉ፡ 
እቶም ዘይሕጉሳት ግና ክሳብ ዝሓውዩ 
ግዜ ክወስዱ’ዮም ተራእዮም።
ሞራል ክህልወናን ሕጉሳት ክንከውንን 

ክንጽዕር እንከለና፡ ሓፈሻዊ ጥዕናና 
ብእወታ ስለዝጽሎ፡ ካብ ዘጨንቑና 
ነገራት ክንርሕቕን ተስፋናን ሓይልናን 
ክውስኹ ምስ ዝኽእሉ ሰባት ግዜና 
ከነሕልፍን ከም ዝግበኣና፡ እቶም 
ተመራመርቲ ይምዕዱ።

እተደቅስን ሕልምኻ እተዘክርን ምዕብልቲ ቆብዕ!

ዝኣዘዝካያ መግብን መስተን እትዕድል 
‘ሰብ-ኣልቦ’ ማሽን

እቲ ምስ ወለዶምን 
ቤተሰቦምን እናዕለሉ 
ከዕብይዎ ዝግብኦም 
ሓፈሻዊ ስነ-ኣእምሮኣውን 
ማሕበራውን ክእለታቶም 
ስለ ዝኸስሩ፡ ኣብ መጻኢ 
ግዳይ ዘይተደልየ ነውጽእን 
ጭንቀትን ከምዝገብሮም 
ኣረዲኦም። 
“ቈልዑ ክሳብ ክልተ 

ዓመት ዝመልኡ ስክሪን 

እንተዘይርኣዩ’ዩ ዝምረጽ። ምኽንያቱ 
ጥዕና ኣዒንቶም፡ ካብ ግዜ ህጻንነቶም 
ጀሚሩ ክንሕልዎን ክንጥንቀቐሎምን 
ስለዝግባእ። እንተዀነ፡ ምስ ምዕባለ 
ቴክኖሎጂ፡ ህጻናት ኣብ ዘይግዜኦም ምስ 
ሞባይላት ክላለዩን ብብዝሒ ግዜኦም 
ምስ ስክሪን ከሕልፍዎን’ዮም ዝርኣዩ 
ዘለዉ። ነዚ ንምውጋድ፡ ወለዲ ኣብ 
ምክትታል ጥዕና ኣዒንቲ ደቆም ጽኑዕ 
ክትትል ክገብሩ ንላቦ” ይብል ክኢላ ዓይኒ 
ዶ/ር ጆን ካረን።

ሰብ-ሰርሖ ጭዋዳታት ሮበት ኣቓልቦ ይስሕብ!
ተመራመርቲ ዩኒቨርሲቲ ሞናሽ - 

ኣውስትራልያ፡ ሰብ-ዝሰርሖ ጭዋዳታት 
ሮበት ከም ዝመሃዙ ሓቢሮም። እቶም 
ተመራመርቲ፡ እቲ ዝመሃዝዎ ጭዋዳታት 
ክተዓጻጸፍን ክዝርጋሕን ዝኽእል ኰይኑ፡ 
ኣብ ኣካላት ሮበት ምስ ኣተወ ናብ ዝደለኻዮ 

ቅርጺ ከተትሕዞ ዘየሸግረካ ምዃኑ ይገልጹ።
ንሳቶም፡ ኣብ ፈተነኦም፡ ሮበታዊት 

ጽንብላሊዕ ብምምሃዝ፡ ኣብ ውሽጣ ነቲ 
ዝመሃዝዎ ጭዋዳታት ከም ዘገጣጥሙላ 
እዮም ገይሮም። ነቲ ጭዋዳታት ዝቈጻጸሩሉ 
ሪሞት ብምድላው ከኣ ነታ ጽንብላሊዕ 

ከንቀሳቕስዋ ክኢሎም። እታ ሮበታዊት 
ጽንብላሊዕ ድማ፡ ክትነፍርን ክትተዓጻጸፍን 
ክኢላ። ነቲ ምሂዞምዎ ዘለዉ ጭዋዳታት፡ 
ዛጊት ኣብ’ታ ሮበታዊት ጽንብላሊዕን 
ናኣሽቱ ሮበትን እዮም ዘገጣጥምዎ ዘለዉ። 
እቶም ተመራመርቲ፡ ዕላማ ናይ’ቲ 

ዝመሃዝዎ ጭዋዳታት፡ ሮበት ኣብ ክንዲ 
ክንቀሳቐሱን ክጠዋወዩን እንከለዉ 
ብህድኣት ዝኸውን፡ በቲ ሪሞት ተሓጊዞም 
ኣብ ውሑድ ደቓይቕ ናብ ዝደለይዎ 
መኣዝን ክተዓጻጸፉ ዝኽእሉ ገይርካ 
ንምድላው ምዃኑ የረድኡ። 
ንሳቶም ኣስዒቦም፡ ኣብ መጻኢ ኣብ 

ዓበይቲ ሮበት ክገጣጠሙ ዝኽእሉ ሰብ-
ዝሰርሖ ጭዋዳታት ከዳልዉ ምዃኖም 
ሓቢሮም።

መጽሓፍ ምንባብ፡ ማሕበራዊ ምብህሃል የመሓይሽ

ሰብ-ዝሰርሖ ብልሒን ሮበትን ብቑጽሪ 
እናሰሰኑ ኣብ ዝመጽእሉ ዘለዉ ግዜ፡ 
ኣብ ዝተፈላለየ ስራሕ ኣድላይነት 
ሰራሕተኛታት ሰባት እናጐደለ’ዩ ዝኸይድ 
ዘሎ። ቅድሚ ሕጂ፡ ኣብ ከም ጃፓን 
ዝኣመሰላ ምዕቡላት ሃገራት፡ ኣብ እንዳ 
ሻሂን እንዳ ባርን ዝሰርሑ ኣሳሰይቲን 
ባር-ተንደርን ሮበት ክመሃዙ ጸኒሖም 
እዮም። ምስ’ዚ ዝመሳሰል፡ ቻይናውያን 
መሃንድሳት ብዘይ ሓገዝ ሰብ፡ ዝኣዘዝካያ 
መግብን መስተን እትቕርብ ማሽን ከም 

ኣብ ግዜ ለይቲ ዘይተዀላለፈ ድቃስ 
ምህላው፡ ኣብ መዓልቲ ንቑሓትን ኣድማዕትን 
ኰይንና ክንውዕል የኽእለና። ብኣንጻሩ፡ ለይቲ 
ብስእነት ድቃስ ዝሳቐዩ ሰባት ግና፡ እኹል 
ዕረፍቲ ብዘይ ምርካቦም፡ ኣብ ህይወቶም 
ብዙሕ ጸገም’ዩ ዝገጥሞም።
 ተመራመርቲ ዩኒቨርሲቲ ደቡብ ኮርያ፡ 

ክትድቅስ እትሕግዝ ቆብዕ ከም ዝመሃዙ 
ይሕብሩ ኣለዉ። እታ ቆብዕ፡ ምስኣ 
ዝተኣሳሰር ባተሪን ገመድ ኤሌክትሪክን 
ዘለዋ ኰይና፡ ምሸት ቅድሚ ናይ ድቃስ 

ሰዓትካ ኣብ ርእስኻ ጌርካያ ኢኻ ዓራትካ 
እትድይብ። ብድሕሪ’ዚ፡ ንሓንጐልካ 
ክትቈጻጸሮ ስለእትጅምር፡ ድቃስ ክመጽኣካ 
ትሕግዘካ። 
ኣመሪካውያን ተመራመርቲ ብወገኖም፡ 

ምስ’ዛ ምህዞ እትመሳሰል፡ እንታይ ከም 
ዝሓለምካ እተዘክረካ ቆብዕ ክምህዙ 
ይቀራረቡ ምህላዎም ይገልጹ ኣለዉ። 
እቶም ተመራመርቲ ንምህዞኦም ምስ’ዞም 
ደቡብ ኮርያውያን ምሂዞምዋ ዘለዉ ድቃስ 
ክመጽኣካ እትሕግዝ ቆብዕ ኣወሃሂዶም ኣብ 
ሓንቲ ቆብዕ ክጥርንፍዋ መደብ ከም ዘለዎም 

ይገልጹ። ኣብ መወዳእታ፡ እታ ቆብዕ፡ 
ሕልሚ እትስንድን ድቃስ እተምጽእን ኰይና 
ተዳልያ ክትዝርጋሕ መደብ ከምዘሎ እቶም 
ኮርያውያንን ኣመሪካውያንን ተመራመርቲ 
የረድኡ።
 ኣብ’ዚ ጉዳይ ኣመልኪቶም ርእይቶኦም 

ዝሃቡ ካልኦት ክኢላታት ቴክኖሎጂ ግና፡ 
ካብ’ቲ ቆብዕ ዝወጽእ ጩራ ናይ ኤሌክትሪክ 
ብብዝሒ ምስ ሓንጐል ሰባት ዝራኸብ 
እንተደኣ ኰይኑ፡ ካልእ ሕማምን ኣሉታዊ 
ሳዕቤንን ከኸትል ስለ ዝኽእል፡ ነቲ ሓድሽ 
ምህዞ ኣየደገፍዎን ዘለዉ።

ዘማዕበሉ ይሕብሩ ኣለዉ።
እቲ ቀንዲ ኣገልግሎት ናይ’ዛ ማሽን፡ ነቲ 

ዝተሰርሐ መግብን መስተን ናብ ዓማዊል 
ምብጻሕ እዩ። ነዛ ምህዞ ምስ ኣዳለዉዋ፡ 
ፈለማ ኣብ እንዳ ፓስተ ከተገልግል 
እዮም ቀሪቦማ። ብድሕሪ’ዚ፡ ዓማዊል 
ፓስተ ክዕድጉ ምስ መጽኡ፡ ነታ ማሽን 
ዝደለይዎ ዓይነት ፓስተ ይእዝዝዋ’ሞ፡ 
ንሳ ከኣ ብቕልጡፍ ትእዛዞም ከም 
እተማልኣሎም፡ ሓደ ካብ’ቶም መሃዝቲ 
መሃንድስ ኪም ሮይ ይገልጽ።

እዛ ማሽን፡ ኣብ’ዚ 
እዋን’ዚ ገና ኣብ 
ምርኢት ጥራይ ቀሪባ 
ዘላ ኰይና፡ ኣብ መጻኢ 
ስሩዕ ኣገልግሎታ 
ክትጅምር ምዃና 
እቶም ተመራመርቲ 
ይሕብሩ።

ምንባብ፡ ሓፈሻዊ ፍልጠትና ንኽሰፍሕ 
ከነዘውትሮ ዝግብኣና ልምዲ እዩ። እዚ 
ስለዝዀነ’ዩ ከኣ፡ ከነንብብ ዘተባብዓና 
ኣስተምህሮታትን ጥቕስታትን ብብዝሒ 
እንረክብ። ንባብ ካብ ሓፈሻዊ ፍልጠትና 
ምውሳኽ ሓሊፉ፡ ኣብ ጠባይና እወታዊ 
ጽልዋ ከም ዘለዎን ኣብ ማሕበራዊ 
ምብህሃልና ክንመሓየሽ ከም ዝሕግዘናን 
ተመራመርቲ ዩኒቨርሲቲ ራድባውንድ - 

ነዘርላንድስ ይሕብሩ።
ጐድኒ ጐድኒ ምስ ትምህርቲ ዝተኣሳሰሩ 

ናይ ኣካዳሚያዊ ጽሑፋት፡ ምስ 
ዕድመናን ደረጃ ፍልጠትናን ዝተኣሳሰሩ 
ብሉጻት መጻሕፍቲ ከነንብብ እንከለና፡ 
ኣብ ጠባይናን ምስ ሰባት ዘለና ርክባትን 
እናጸበቐ’ዩ ዝመጽእ። እዚ ማለት፡ እቲ 
እነንብቦ መጽሓፍ፡ ንኣተሓሳስባና ብእወታ 
ክቐርጽን ኣብ ማሕበራዊ ህይወትና 

ብልቦና ክንዘራረብን 
ዝሕግዝ ምዃኑ እቶም 
ተመራመርቲ ይገልጹ። 
ኣብ መጽናዕታዊ ጽሑፍ 

ናይ’ቶም ተመራመርቲ፡ 
ብብዝሒ መጻሕፍቲ 
ዘንብቡ ሰባትን ናይ 
ምንባብ ድሌትን ልምድን 
ዘይነበሮምን ብምስታፍ’ዩ 

እቲ ምርምሮም ከም ዝካየድ ተገይሩ። 
እቶም መዓልታዊ ዘንብቡ ሰባት፡ 
ዓቃላትን ኣብ ናይ ምብህሃል ክእለቶም 
ብሉጻትን ኰይኖም ክርከቡ እንከለዉ፡ 
እቶም ፈጺሞም መጻሕፍቲ ናይ 

ምንባብ ሸውሃት ዘይነበሮም ግን፡ ህድኣት 
ዝጐደሎምን ኣብ ማሕበራዊ ህይወቶም 
ሽጉራትን ኰይኖም’ዮም ተረኺቦም።
ኣብ መወዳእታ እቶም ተመራመርቲ፡ 

መጻሕፍቲ ከነንብብ ከም ዘለና’ኳ 
እንተመኸሩ፡ ህይወት ግን ናይ ተመኵሮ 
መድረኽ ብምዃና፡ ንዅሉ ናይ ህይወትና 

ንጥፈታት ብሕጊ መጻሕፍቲ ጥራይ 
እናተመራሕና ከይንገብሮ ይመኽሩ። 
ንሳቶም ኣስዒቦም፡ ኣብ መጻሕፍቲ 
እንረኽቦ መምርሒታትን ሓሳባትን ኣብ 
ህይወትና ኣንፈት ከትሕዘናን ኣተሓሳስባና 
ከማዕብለናን ደኣ’ምበር፡ ክቕይደና ከም 
ዘይብሉ የረድኡ።

ኣመል እንታይ እዩ? 

ብኸመይ ይፍጠር?

ናይ ሓቂኸ ክሳዕ ንግነዝ ድዩ 
ምሳና ዝጸንሕ? 

ኣብ ቀውዒ 1993፡ ተመራመርቲ 
ኣብ “ኣመል” ዝነበሮም መረዳእታ 
ዝገማጥል ኩነት ኣጋጠመ። እዚ 
ኣጋጣሚ፡ ኣብ ሰብዓታት ዕድመኡ 
ዝርከብ፡ ጸጕሩ ስብየት ዝዓብለሎ 
ሰብኣይ ምስ ብዓልቲቤቱ ናብ 
ላባራቶሪ ሳንድያጎ ብቘጸራ ምስ 
መጽእ’ዩ ዝጅመር። ቅድሚ ዓመት 
ናይዚ ቈጸራ ግን፡ ኡገን ፓውልይ 
ምስ ብዓልቲቤቱ በቨርሊ ንድራር 
እናተዳለዉ ከለዉ፡ ማይክል ክመጽእ 
ምዃኑ ሓበረቶ።

“መን እዩ ማይክል?” ኡገን 
ሓተታ።

“ወድኻ፡” በለቶ ብዓልቲቤቱ፡ 
በቨርሊ። “እቲ ብሓንሳእ ዘዕበናዮ 
ውላድና?” ብዓይኒ ሕቶ እናጠመተት 
ወሰኸትሉ።

ኣዒንቱ ብምፍጣጥ “መን እዩ 
ንሱ?” ብምባል ሓተታ። 

ንጽባሓይቱ፡ ኡገን፡ ቅርጸትን 
ተምላስን ኢሉ ዝጀመሮ ኣብ 
ውሽጢ ዕስራን ኣርባዕተን ሰዓታት 
ኣካላቱ ፍጹም ፈሳሲ ኣልቦ ስለዝኾነ፡ 
ብዓልቲቤቱ ተጓዪያ ናብ ቀዳማይ 
ረዲኤት በቨርሊ ወሰደቶ። ኡገን 
ኣብ ሆስፒታል ምስ ኣተወ፣ ረስኒ 
ኣካላቱ ናብ 40.5 ደይቡ፡ ብረሃጽ 
ኣንሶላ ዓራቱ ኣጠልቀዮ። ብሰሪ 
ረስኒ ኸኣ ከህተፍትፍ፡ ንኣለይቱ 
ነርሳት ጐነጽ ዝተሓወሶ ግብረ-
መልሲ ከርኢ ስለዝጀመረ መደንዘዚ 
ክወግእዎ ተገደዱ። ድሕሪኡ 
ሓካይም ዘድሊ መርመራ ገበርሉ። 
ንመርመራ ዝወሰድዎ ቅምሶ ካብ 
ላባራቶሪ ምስ ተመልሰ፡ ኡገን ለበዳ 
ቫይረስ ዘኸተሎ ነድሪ ሓንጐል ከም 
ዘጋጠሞ ሓበሩ። ኡገን ካብቲ ዝነበሮ 
ክመሓየሽ ከም ዝኽእል፡ ግን እቲ 
ቫይረስ ዘኸተሎ ጕድኣት ከዐርይዎ 
ከም ዘይክእሉ ንብልቲቤቱ ሓበሩዋ። 
ድሕሪ ገለ ግዜ ኡገን ኩነታት 
ጥዕናኡ እናተመሓየሽ ከይዱ። 
እንተኾነ ካብታ ዝሓመመላ መዓልቲ 
ጀሚሩ፡ ድሕሪ ገለ ደቓይቕ ዝገበሮ 
ወይ ዝጸንሖ ክርስዕ ጀመረ። 
ተዘክሮኡ ካብ ደቓይቕ ዘይሓልፍ 
ኮነ።

ኡገን፡ መርመራ ኣብ ዝግበረሉ 
ዝነበረ እዋን፡ ልዕሊ ፍርቂ ናይ 
ሕሉፍ ህይወቱ፡ ስሙን ዝበዝሐ ስነ-
ምግባሩን ኣይተቐየረን። ዕድሚኡ 
ምስ ተሓተተ ግን፡ “ወዲ 59 ወይ 
60 እየ ዝኸውን፡” ኢሉ መለሰ፣ 
እንተኾነ ድሮ ወዲ 71 በጺሑ 
ነበረ። ንዝበዝሑ ኣዕሩኽቱን ደቂ 
ደቁን ክዝክር ኣይከኣለን። ኣብቲ 
ቀጻሊ ዝካየደሉ ዝነበረ መርመራ፡ 
ኡገን ካብ ደቓይቕ ዘይሓልፍ ናይ 
ምዝካር ዓቕሚ ከም ዘለዎ ኣረጋገጹ። 
ብዛዕባ ሕማሙን ኣብቲ ሆስፒታል 
ዝጸንሓሉ ንውሕ ዝበለ ግዜን እውን 
ክዝክሮ ኣይከኣለን። ኣብ ነፍሲወከፍ 
ደቒቕ ይርስዕ ብምንባሩ ኸኣ ዝበኣሰ 
ኮነ። ኣብ ገለ መዓልታት ካብ ዓራቱ 
ተንሲኡ መግቢ ብምስራሕ ይምገብ፣ 

ኣርባዓ ደቒቕ ኣብ ዘይመልእ፡ 
ደጊሙ መግቢ ሰሪሑ ይምገብ። 
ከምኡ እናበለ ምሉእ መዓልቲ 
ይውዕል። እዚ ኸኣ ንጥዕናኡ 
ብኣሉታ ክጸልዎ ጀመረ። ሓደ 
መዓልቲ ሓኪሙ ክምርምሮ ናብ ገዛ 
ኡገን ኣብ ዝመጽኣሉ፡ ኡገን ኣብ 
መንጎ ተንሲኡ ንኽሽነ ብምኻድ 
መስተዪ ኣመጽአ። እዚ፡ “ክሽነኹም 
ኣበይ ትርከብ?” ኢልካዮ ክዝክር 
ዘይከእል ሰብ ደኣ ከመይ ኣቢሉ 
ክሽነ ኣትዩ ዘድልዮ ኣቕሓ ክምጽእ 
ኪኢሉ? 

ነዚ ምምላስ ዕዮ ገዛ ተመራመርቲ 
ኮነ። ካብ 1990 ኣትሒዞም፡ ነዚ 
ምርምር ኣብ እንስሳታት ከካይዱ 
ጀመሩ። ኣብቲ ምርምር፡ ንሓንቲ 
ኣንጭዋ ኣብ ሓደ መተሓላለፊ 
ዘለዎ መሽጐራጕር ኣእትውዋ። 
መእተዊኣን መውጽኢኣን ምስ 
ተማህረት፡ ሓንጐላ ምሕሳብ 
እናቐነሰ ክኸይድ ኣስተብሃሉ። 
ኵሉ መንገድታት ምስ መለኸቶን 
ጕዕዞኣ ቅጽበታዊ ምስ ኮነን፡ ሓንጐላ 
ካብ ምሕሳብ ኣዝዩ እናነከየ ከደ። 
እዚ ለውጢ ናይዛ ኣንጭዋ፡ ኣብ 
እንስሳታት ዝርአ ጥራይ ዘይኮነ፡ 
ኣብ ደቅሰብ’ውን ልሙድ መስርሕ 
ናይ ሓንጐል እዩ። ስለዚ ኡገን 
ዋላ’ኳ ሓንጐሉ ጕድኣት ኣጋጢምዎ 
ክዝክር ኣይኽኣል፡ እቲ ቅጽበታዊ 
መስርሕ ኣብ ሓንጐሉ ስለዘሎ ግን 
ሓንጐሉ ከይሓሰበ መስርሑ ክቕጽል 
ይኽእል። 

“ገዛኻ ኣበይ እዩ?” ተባሂሉ ኣብ 
ዝተሓተተሉ ግዜ ከም ዘይፈልጦ 
ነጊሩ እንክነሱ፡ ካብ ገዛኡ ወጺኡ 
ናብ ገዛኡ ምምላስ ኣየጸግሞን። እዚ 
ጥራይ ዘይኮነ፡ ሓደ ነገር ብተደጋጋሚ 
ምስ ዝገብሮ፡ ዋላ ሓንጐሉ ኣይዘክሮ፡ 
ንሱ ግን ክገብሮ ከም ዝኽእል 
እቶም ሓካይሙ ተዓዘቡ። በቨርሊ፡ 
ብዓልቲቤት ኡገን፡ ንሕክምና 
ክቐረበላ ገዛ ኣብ ዝቐየረትሉ ግዜ፡ 
ከይጠፍእ ክትሕልዎ ከም ዘለዋን 
ኣካልዊ ምንቅስቓስ ከም ዘድልዮን 
ተሓቢራ ነይራ። ሓደ መዓልቲ ግን 
ከየስተብሃለትሉ ካብ ገዛ ወጺኡ። 
ክዝክር ስለዘይክእል ‘ክጠፍእ’ዩ’ 
ኢላ እናተሻቐለት ክትደልዮ ከላ፡ 
ንሱ ድሮ ካብቲ ከይድዎ ዝነበረ 
ቦታ ተመሊሱ ኣብ ሳሎን ኮፍ ኢሉ 
ጸንሓ። እቲ በብመዓልቱ ተዛውሮ 
ዝነበረት መገዲ፡ ኣብ ሓንጐሉ 
ስርዓት ይፈጥር ነይሩ ማለት እዩ። 
እዚ ኣብ ኣመል ወይ ልምዲ ደቅሰብ 

ዝተኻየደ መርመራ፡ ብዙሕ ሓደሽን 
ውጽኢታውን ሓበሬታ ኣበርኪቱ 
እዩ። ስለዚ ኣቦታትናን ኣደታትና 
ኣመል ምስ መግነዝ ክብሉ ከለዉ፡ 
ክብደቱ ካብ ምርዳእ ዝተበገሰ እዩ 
ክበሃል ይከኣል። ክሳዕ መግነዝ 
ዘጽንሖ ግን ናትና ድኽመትዶ 
ይኸውን!? 

ኣመል እንታይ እዩ?

ኣመል ብዘይ ናይትና ቀልቢ 
ዝፍጸም ቅጽበታውን ተደጋጋምን 
ጠባይን ተግባርን እዩ። ሓደ ተግባር 
ብተደጋጋሚ ክንፍጽሞ ከለና፡ ኣብ 
ሓንጐልና መትናዊ መተሓላለፊ 
መስመር ይፍጠር። ካብ ግዜ ናብ 
ግዜ ድማ ድልዱል መተሓላለፊ 
መንገዲ መትናዊ ሓበሬታ ይኸውን። 
ሓድሽ ንጥፈታት ከነተግብር ከለና፡ 
ሓንጐልና ነቲ ሓድሽ ሓበሬታ ዘለልዩ፡ 
ዝምዝግቡን ዘሰላስሉን፡ ኣብ ዘድለየና 
ግዜ ኸኣ ነቲ ሓበሬታ ዝቕርቡልና 
ኒውሮናት ወይ መትናዊ ዋህዮታት 
ኣለዉዎ። እዚ መትናዊ ዋህዮታት 
ከኣ ስርሑ ንምክያድ ከም ናይ 
ኤለትሪክ መተሓላለፊ ስልክታት ኣብ 
ሓንጐልና መተሓላለፊ መስመራት 
ይሰርሕ። ቤት ትምህርቲ ክንከይድ 
ከለና፡ መጀመርታ ወለድና ሓደ 
መንገዲ የርእዩና’ሞ፡ ድሕሪኡ 
እናዘከርና ተጥንቂቕና በታ ዘርኣዩና 
ክንመላለስ ንጅመር። ድሕሪ ገለ 
ግዜ ግን መንገድና በየን ምዃኑ 
ብዙሕ ምዝካር ኣየድልየናን። በታ 
መንገዲ ብብዝሒ ምስ ተመላለስና 
ግን ሓንጐልና ምሕሳብን ምዝካርን 
ኣየድልዮን እዩ። ዋላ ቀልብና ኣብ 
ካልእ ይሃሉ፡ ነብስና በታ መጀመርታ 
ዝተሓበረታ መንገዲ ከተምርሕ 
ንርእያ። 

ኣመል ብኸመይ ይፍጠር?

ኣመል ንኽስረት ዘገድሱ ሰለስተ 
መሰረታውያን ነጥብታት ኣለዉ። 
ሓደ ካብኦም፡ “ምድግጋም ናይ 
ሓደ ተግባር” እዩ። ካብ ናይ ትማሊ 
ንጥፈታትና፡ ሎሚ ክንደይ ደጊምና 
ኣለና ኢልና ነብስና ምስ ንሓትት፡ 
ብዙሕ ፍልልይ ኣይንረክብን። 
ንለውጢ ዘገድድ ዝኾነ ኩነት እንተ 
ዘይመጺኡ ኸኣ ከምኡ ንቕጽል። 
ብ2002 ዝተኻየደ መጽናዕቲ 
“ዕለታዊ ተመኵሮ”፡ ተመራማሪት 
ዎንድይ ዎኡዳን መሳርሕታን፡ 
ኣስታት 43% መዓልታዊ ካብ 
ነርእዮም ጠባያትና ብኣመልና ከም 

ኣመል ምስ መግነዝ!ኣመል ምስ መግነዝ!
ዝምእዘኑ ይገልጽ። ስለዚ፡ ሓድሽ 
ጠባይ ናብ ኣመል ክቕየር ኣብ 
ብዝሒ ምድግጋሙ ይምርኰስ። 

ዋላ’ኳ “ምድግጋም ናይ ሓደ 
ተግባር” መሰረታዊ ነጥቢ ኣመል 
ይኹን፡ ነቲ ተግባር መጀመርታ ግዜ 
ንኽንገብር “ዝኣመትልና ኩነት ወይ 
ምልክት” እዩ ቅድምኡ ዝመጽእ። 
ንኣብነት ፈለማ ሞባይል ኣብ 
ዝሓዝናሉ ግዜ ብስራሕ ምኽንያት 
ብብዝሒ ይድወለና እንተ ነይሩ፡ 
ሞባይልና ናይ ምሓዝ ተግባር 
ብተደጋጋሚ ነዘውትር። ድሒሩ 
ሰራሕ ንቕይር’ሞ፡ እቲ ሓድሽ 
ስራሕና ደወል ሞባይል ዘየድልዮ 
ምስ ዝኸውን፡ እቲ ሞባይል ናይ 
ምሓዝ ተግባርን ክድወለኒ’ዩ ዝብል 
ስምዒትን ግን ምሳና ይተርፍ። 
ይደወለና ኣይደወለና ሞባይልና 
ብብዝሒ ክንጥውቕ ንረአ። ኣብ 
ሓደ ዜና፡ ጃፓናውያን ሞባይሎም 
ኣብ ሓጺር ሰዓታት እንተ ዘይደዊላ 
ተባልሻያ ከትኸውን ናብ ዓራይ 
ሞባይል ከም ዝወስድዋ ኣንቢበ 
ኣለኹ። 

ኣመል ክስረት ዘድሊ ሳልሳይ 
ነጥቢ፡ ሓደ ነገር ብተደጋጋሚ 
ንኽንፍጽም “ዘተባብዕ ኩነት” እዩ። 
ንኣብነት፤ ብመንገዲ ምንቅስቓስ 
ኣካላት ኣቢለ ዝደልዮ ቅርጺ 
ኣካላትን ጥዕናን ከጥሪ ከም ዝኽእል 
ምፍላጥን ምኽኣልን፡ ነዚ ንጥፈት 
ብተደጋጋሚ ክገብሮ የተባብዓኒ። 
ኣብ ቈልዑ እንተ ርኢና ኸኣ ነቲ 
መቝሽሽ ዝህቦም ሰብ ዝያዳ ክለኣኹ 
ይመርጹ።

ሓደ ተግባር ኣመል ንክኸውን፡ 
ፈለማ ዘበግስ ምኽንያት ክህሉ፣ 
ስዒቡ ብተደጋጋሚ ምትግባሩ፣ ኣብ 
መጨረሽታ ኸኣ ንኽቕጽል ዘተባባዕ 
ኩነት የድሊ። እዞም ሰለስተ ነጥብታት 
ከኣ ዓንኬል ልምዲ ወይ ኣመል 
ይብሃሉ። ኣብ ነዊሕ ግዜ፡ ሓንጐልና 
ንጥፈታቱ ንኸውሕድ፡ ምትእስሳራት 
እናፈጠረ ንተደጋገምቲ ንጥፈታት 
ቅጽበታውያን ይቕይሮም። ቈልዑ 
ከለና ሽምና ክንመሃሮ ነሕልፎ 
መስርሕ ኣሎ፣ ወረ ገሌናስ ክሳብ 
ሻውዓይ ወለዶ ንሽምድዶ ኔርና 
ንኸውን። ኣብዚ ዘለናዮ ዕድመ 
ሽምና ምስ እንቕይር ተመኵሮና 
እንታይ ምመስለ ኢልና ንሕሰብ? 
በቲ ናይ ቅድም ሽምና ዶ ግልጽ 

ምበልና ወይስ በዚ ሓድሽ? ድሕሪ 
ክንደይ ግዜ ኸ ነቲ ናይ ቅድም 
ሽምና ገዲፍና፡ ምሉእ ብምሉእ 
ነዚ ሓድሽ ሽምና ምለመድናዮ? 
ካልኦት ሰባት ከ በዚ ሓድሽ ሽምና 
ንኽጽውዑና ድሕሪ ክንደይ ግዜ 
ምለመድዎ ንብል? እምበኣር ኣመል 
ክጥረን ክግደፍ ማዕረ ክንደይ ግዜ 
ሃልክን ከም ዝወስድ ኣስተብሂልና 
ንኸውን። 

ኣብዚ ክለዓል ዘለዎ ሕቶ ግን ኣሎ። 
ኣመል ክጥረ፡ ንሓደ ነገር ብተጋጋሚ 
ክነገብሮ፡ “ምትብባዕ” ክህሉ ኣለዎ 
ኢልና። ማለት፡ ነቲ ተግባር ክንደግሞ 
ዝዕድም፡ ንዕኡ ተኸቲሉ ዝመጽእ 
ኩነት ክህሉ ኣለዎ ኢልና ጸኒሕና። 
እሞ ሓደ ቈልዓ ዘይናቱ ከልዕልን 
ናይ ቀንጠብጠብ ኣመል ከጥርን 
ደኣ “ዘተባብዖ” እንታይ ኣሎ 
እዩ? ንሓደ ክግሰጽ ወይ ክእረም 
ዝግብኦ ተግባር ስቕ ኢልካ ምርኣይ፡ 
ብተደጋጋሚ ንኽትግበር ዘተባብዕ 
ኩነት ኣብ ምፍጣር ጽልዋ ኣሎዎ። 
ኣብ ጐደናታት ከተማ ኣስመራ 
ምሻን ቀደም የቕጽዕ ምንባሩ ሰብ 
ጸጋ ዕድመ የዕልሉ። ኣብዚ ግዜ’ዚ 
እቲ ተሓቢእካ ምሻን ሓሊፉስ፡ 
“ዓይንኻ ዘይትሪኢ” ብዘስምዕ 
ኣጠማምታ ስለዝጥምቱ ሓለፍቲ 
መንገዲ ክሕብኡ ንርኢ ኣለና። ኣብ 
ገለ ወሃብቲ ኣገልግሎታት ዓይኒ 
ምድሪ ምስ ዝረስሕ ተገልገልቲ፡ 
ኣብ ከባቢኡ ዝርከብ ፋኛትራ ከም 
ኣማራጺ ክወስድዎ ይርአ። ኣብ 
ጐደናታት ምሻን ምናልባት ኣብ 
ዕላላት ዘይእሩም ተግባር ምዃኑ 
ብገሳጺ ኣገባብ ይዝረብ ነይሩ 
ሕጂ ግን ኣይግድን። እዚ ኣመል 
ሰሪ ስቕታን ሸለልትነትን፡ ኣመል 
ብዙሓት ሰባት ኮይኑ ስለዘሎ፡ 
ነቲ ናብ ኣስመራ ክትኣቱ ከለኻ 
ዘሎ ታቤላታት “ከተማታትና ናጻ 
ሽንትን ቀልቀልን ንግበረን” ዝብል 
መልእኽቲ ንምትግባሩ ኣጸጋሚ 
ክኸውን ከም ዝኽእል ይረኣየካ። 

ኣመል ንኸነጥሪ ካልእ ተወሳኺ 
ጠንቂ ኸኣ፡ ኣብ ሳዕቤናት ናይቲ 
ንገብሮ ተግባራት ዘለና መረዳእታ 
እዩ። ናይቲ ንገብሮ ነገር ሳዕቤን 
ቀልጢፉ ድዩ ዝመጽእ ወይ ደንጕዩ፡ 
ወሳኒ ተራ ኣለዎ። ውዑይ ድስቲ 
ብኢና ምልዓልን ሽኮራዊ ነገር 
ምብላዕን ከም ኣብነት ንውሰድ። 
ውዑይ ድስቲ ብኢድና ምስ ነልዕል፡ 
ኢድና ንነድድ፣ እዚ ተመኵሮ 
ፈጺምና ከም ዘይንደግማ እዩ 
ዝገብረና። ሽኮራዊ ምብላዕ ንጥዕናና 
ሃሳዪ ደኣ ይኹን’ምበር፡ ቅጽበታዊ 
ሳዕቤን ስለዘይብሉ፡ (ኣብ ዝበዝሐ 
ኩነታት ዋላ ሓኪም ኢሉና ከሎ) 
ብኣመልና ተመሪሕና ክንበልዖ 
ንረአ። ከምዚኣም ዝኣምሰሉ 
ቅጽበታውያን ሳዕቤናት ዘይረኣየሎም 
ወይ ዕሽሽ ዝተባህሉ ጕዳያት 
ምኽንያት ምምስራት ኣመልና ምስ 
ዝኾኑ፡ ኣመልና ክንሓድግ ከቢድ 
ይኸውን። እንተኾነ ግን ኩሉ ኣመል 
ከከም ኣመሰራርትኡ ክንቅይሮ ኣብ 
ዝደለናዮ ግዜ ክንቀይሮ ንኽልእ 
ኢና። ብኸመይ ንቕይሮ ንዝብል 
ሕቶ ኣብ ዝመጽእ ሕታም እዚ 
ዓምዲ ንኽትከታተሉ ንዕድም።

ሄለን መኸታሄለን መኸታ

ምልክታምልክታምልክታምልክታ
ናጽነት ደስበለ - ሓበን ገብረኣምላኽ - ሳምራዊት መለስናጽነት ደስበለ - ሓበን ገብረኣምላኽ - ሳምራዊት መለስ

መበል 33 ዓመት ቁ.122

1ይ ቤት-ፍርዲ ዞባ ማእከል 
ኣስመራ

ከሳሲ ህዝቂኤል ሓ.ዝ.ብ.ማ፡ ተኸሳሲት 
ወ/ሮ  ደሴት መስፍን፡ ናይ ስም 
ምትሕልላፍ ዝምልከት ክሲ ኣብ ልዕሌኺ 
መስሪቱ ስለዘሎ፡ ብኣካል ወይ ብሕጋዊ 
መንገዲ ን13/2/24 ኣብ ቤ/ፍ 1ይ 
መጋባእያ ቁ.32 ይቕረብ። 

1.ከሳሲ ኣቶ ሙሴ በርሀ ዘወልዲ፡ 
ተኸሰስቲ ኣቶ ሜሮን ኣብርሃም ትካቦ 
2. ወ/ሮ ፓሪስ ኣብርሃም ትካቦ 3. ኣቶ 
ዩኤል ኣብርሀም ትካቦ 4. ኣቶ ኬብሮን 
ትካቦ፡ ኣብ ልዕለኹም ናይ ኣቦነት ክሲ 
ተመስሪቱልኩም ስለዘሎ፡ ተኸሰስቲ ቁ.2 
ወ/ሮ ፓሪስ ኣርብሃም ትካቦ ከምኡ’ውን 
ቁ.3 ኣቶ ዩኤል ኣብርሃም ትካቦ ን7/2/24 
ኣብ ቤ/ፍ 5ይ መጋ፡ ጉዳይኩም 
ኣብዘየለኹምሉ ክርአ ምዃኑ ነፍልጥ።
 
መሓመድ ዓሊ የዕብዮ ምባል ተሪፉ፡ 
ማሕሙድ ኣሕመድ ጌቱ ተባሂሉ 
ይተኣረመለይ ስለዝበለ፣ ዝቃወም እንተሎ፡ 
ን8/2/24 ኣብ ቤ/ፍ 2ይ መጋባእያ ቁ.32 
ይቕረብ። 

ሱሄር ዓብደልቃር፡ ስም ኣደይ ስዕዲ 
ዓብዱርሒም ምባል ተሪፉ፡ ጀሚላ 
ዓብዱርሒም ዘይኑ ተባሂሉ ይተኣረመለይ 
ስለ ዝበለ፣ ዝቃወም እንተሎ፡ ን16/2/24 
2ይ መጋባእያ ቁ.32 ይቕረብ። 

ዓይኖም ተስፋዝጊ ፍስሃ ምባል ተሪፉ፡ 
ብሌን ተስፋዝጊ ተባሂሉ ይተኣረመለይ 
ስለዝበለት፣ ዝቃወም እንተሎ፡ ን7/2/24 
ኣብ ቤ/ፍ 5ይ መጋባእያ ቁ.39 ይቕረብ። 

ምሕረትኣብ ተስፋማርያም ብርሃነ ምባል 
ተሪፉ፡ ዮናስ ተስፋማርያም ብርሃነ ተባሂሉ 
ይተኣረመለይ ስለዝበለ፣ ዝቃወም እንተሎ፡
ን16/2/24 2ይ መጋባእያ ቁ.35 ይቕረብ። 

ሮዳስ ሃይለ ምባል ተሪፉ፡ ሱዛና ሃይለ   
ተባሂሉ ይተኣረመለይ ስለዝበለት፣ 
ዝቃወም እንተሎ፡ ን15/2/24 1ይ 
መጋባእያ ቁ.32 ይቕረብ። 

ከሳሲ ኣቶ እዮብ ተስፋማርያም 
ገብረሂወት ወራሲ ነፍ/ት መኣዛ 
ዘመደ ነማርያም፡ ተኸሳሲ ኣቶ ኮኾብ 
ተስፋማርያም ገብረህይወት ካብ ዓሰብ 
ክ/ሰ 38 4ይ ብርጌድ ናይ መልሲ ምሃብ 
ክሲ ተመስሪቱልካ ስለዘሎ፡ ን20/2/24 ኣብ 
ቤ/ፍ 3ይ መጋባእያ ቁ.37 ይቕረብ። 

ኣበባ ጽገ መንገሻ፡ ተጸዋዕቲ 1. ኣይዳ 
ኣየለ 2. ሳሌም ኣየለ፡ 3. ሳምራዊት ኣየለ 
4. ነጋ ኣየለ ንናይ ግዝያዊ ኣመሓዳሪ 
ምቑጻር ጉዳይ ተመስሪቱ ስለዘሎ፡ 
ብኣካል ወይ ሕጋዊ ወኪል ን31/1/24 
ኣብ ቤ/ፍ 3ይ መጋባእያ ቁ.37 
ቅረቡ። እንተዘይቀሪብኩም፡ ጉዳይኩም 
ኣብዘየኹምሉ ክርአ ምዃኑ ነፍልጥ።

ሴም ሃብተ ምስግና ምባል ተሪፉ፡ ሴም 
ጽጋብ ደስታ ተባሂሉ ይተኣረመለይ 
ስለዝበለ፣ ዝቃወም እንተሎ፡ 14/2/24 5ይ 
መጋባእያ ቁ.39 ይቕረብ። 

ኮማዊ ቤት-ፍርዲ ዕዳጋ 
ሓሙስ 

ወ/ሮ ብርኽቲ ጎይትኦም ተወልደብርሃን፡ 
ኣደይ ኣእዛ ኣበራ በራኺ ስለዝዓረፈት፡ 
ኣነ ጥራይ ወራሲት ምዃነይ ይረጋገጸለይ 

ኣቶ ሚኪኤል ነጋሲ ጊላጊዮርጊስ +5 ዝተበሃልኩ፡ ኣብ ዞባ ማእከል ምም/ን/
ዞባ ኣባሻውል ከባቢ ጨርሒ ፕሎት 57 ፓርሰል A1 ዚፕ ኮድ 1A119 ጎደና 
ፈኒክ ዝርከብ፡ ኣብ ሚኒስትሪ መሬትን ማይን ኣከባብን ቤት ጽሕፈት ካዳስተር 
ብቑጽሪ ምዝገባ ንብረት     1BRASM018315/1 ብስምና ተመዝጊቡ ዋንነቱ 
እተረጋገጸ ዘይንቀሳቐስ ንብረት ገዛ ስለ ዝሸጥናዮ’ሞ ስም ዋንነት ናብ ስም ዓዳጊ 
ከነመሓላልፎ ስለዝደለና፣ ዝቃወም እንተሎ፡ እዚ ምልክታ እዚ ኣብ ጋዜጣ ካብ 
ዝወጻሉ ጀሚሩ ኣብ ውሽጢ ሓደ ወርሒ ካብ ዝምልከቶ ቤት ፍርዲ መአገዲ 
ናብ ቤት ጽሕፈት ፓብሊክ ኖታሪን ቤ/ጽ ካዳስተርን የቕርብ።

ሚኪኤል ነጋሲ ጊላጊዮርጊስ +5  

ሓራጅ 

ኣብ መንጎ ብፍ/በ/መሰል ወ/ሮ ሓሊማ መሓመድ ወኪል መሓመድ ዓሊን 
ብ/ፍ/በ/ዕዳ ኣቶ ኢብራሂም መሓመድን ዝነበረ ናይ ገንዘብ ክርክር፡ ቤት ፍርዲ 
ዞባ ሰ/ቀ/ባሕሪ ባጽዕ ብዕለት 26/01/2023 ብቁ/መዝ 50/16 ነቲ ኣብ ምም. 
ን/ዞ/ለዓይተን ዝርከብ ገዛ ብሓራጅ ተሸይጡ መኽፈሊ ዕዳ ይኹን ስለዝበለ፡ 
እቲ ህንጻ ኣብ 300 ት.ሜ ዝተደኮነ ኮይኑ፡ መበገሲ ዋጋ 75,000 ናቕፋ ምዃኑ፡ 
ስለዚ ኣብቲ ዝግበር ሓራጅ ክሳተፍ ዝደሊ ¼ ናይቲ ዝተወሃበ ግምት፡ ብኣካል 
ወይ ብሕጋዊ ወኪሉ ብስሙ ዝተመዝገበ ናይ ባንክ ቡክ ወይ ድማ ብስም ፈ/
ፍርዲ ሲፒኦ (C.P.O) ኣስሪሑ ብምቕራብ ክወዳደር ይኽእል። ተወዳደርቲ፡ 
ቅድሚ ዕለተ ጨረታ 5 ናይ ስራሕ መዓልታት ዘሎ፡ ክበጽሖ ዝደሊ መጠን 
ገንዘብ ብቑጽርን ብኣሃዝን ኣብ ፖስታ ዓሺጉ ኣብ ላ/ቤ/ፍርዲ ቁ/62 ዘሎ 
ሳንዱቕ ጨረታ የእቱ። ሓበሬታ ዝደሊ ኣብ ቁ/08  ቀሪቡ ይወከስ። 
ዝቃወም እንተሎ፡ ካብ ዝምልከቶ ቤት ፍርዲ መአገዲ እንተዘይኣምጺኡ 
ሓራጅ ኣየቋርጽን።
ዕለት ሓራጅ፦ 01/03/2024
ሰዓት ሓራጅ፦ 3፡00-4፡00 ድ/ቀ
ቦታ ሓራጅ፦ ላዕለዋይ ቤት ፍርዲ ቁ/27    

ቤ/ጽ/ዋ/ፈ/ፍርዲ

ኣብ ኣስመራ ን/ዞባ ዕዳጋ ሓሙስ ፕሎት 2 ቁ. ፓርሰል ASP00031983 
ፓርሰል D ዚፕ ኮድ 1A119 ጎደና ማይ-ላም ቁ.ገዛ 20፡ ዋንነቱ ኣብ ኮምሽን 
ኣባይቲ ብቁ.ምስክር ወረቐት 108732 መወከሲ ቁ.118743 ኣብ ቤ/ጽ ካዳስተር 
ብመለለይ ቁ.ንብረት 1BRASM016515 ብስም ወላዲና ነፍ/ሰዓረ ተሰማ 
ኢማም ዝተመዝገበ ተራ-ገዛ ናብ ወረስቲ ከነመሓላልፎ ስለዝኾንና፣ ዝቃወም 
እንተሎ፡ ካብ ዝምልከቶ ቤት ፍርዲ መአገዲ ሒዙ ኣብ ውሽጢ 30 መዓልቲ 
ኣብ ቤት ጽሕፈት ኖታዮን ቤ/ጽ ካዳስተርን ይቕረብ።

ታደሰ ሰዓረ ተሰማ 

 ኣብ ዞባ ማእከል ን/ዞባ ማእከል ሰረጀቓ ቁ.ገዛ ___ ብቁ.ፍ.ዋኒን ASL0004008 
ናይ ቤት መስተ ትካለይ ንወ/ሮ ሂወት ሃብተገርግሽ ተኽላይ፡ ኣድራሻ ዞባ 
ማእከል ን/ዞባ ሰረጀቓ ጎደና ___ ቁ.ገዛ ___ ብ30,000 (ሰላሳ ሽሕ) ናቕፋ 
ብዕለት 19/12/2023 መዝ. 248/2023 ስለ ዝሸጥኩላ፡ ብስም ሸያጢ ዝኽፈሎ 
ዕዳ ኣለኒ ወይ ይግብኣኒ እዩ ዝብል ኣካል እንተደኣ ኣሎ፡ እዚ ምልክታ እዚ 
ካብ ዝወጽኣሉ ዕለት ጀሚሩ ኣብ ውሽጢ ሰላሳ መዓልቲ ስልጣን ንቤት ፍርዲ 
ተቓውሞኡ የቕርብ። እንተዘይኮይኑ፡ ዝቃወም ኣካል ከምዘየለ ተቘጺሩ ናብ ስም 
ዓዳጊ ከምዝመሓላለፍ ነፍልጥ።

ለተብርሃን ሰጊድ ዘወልደማርያም 

ኣቶ ግርማይ ገብረዝጊ ሃብተሚካኤል +10 ናብ ረጂስትራር ናይ ቤት ቤ/ፍ 
ዞባ ማእከል ብወኪሎም ቀሪቦም ዕለት 10/01/2024 ዓ.ም ብመዝ. ቊ. 
02/2024 ዝተመዝገበ ገይሮም ነዚ ኣብ ን/ ዞባ 4+ ኣስመራ ጎደና 137-23-
ASD00031007 ፓርሰል ASP00036801 ስፍሓት መሬት 74.80 ት.ሜ 
ዝኾነ ብስሞም ብመለለይ ቊ.ንብረት IBRASM005571 ተመዝጊቡ ዝርከብ 
ንዓይ ንኣመልካቲ ብህያብ ስለ ዝሃቡኒ’ሞ ናብ ስመይ ከመሓላልፎ ስለደለኹ፣ 
ዝቃወም እንተሎ፡ እዚ ምልክታ ኣብ ጋዜጣ ሓዳስ ኤርትራ ካብ ዝወጸሉ ዕለት 
ጀሚሩ ኣብ ውሽጢ ሓደ ወርሒ፡ ካብ ዝምልከቶ ቤት ፍርዲ ናይ መአገዲ 
ትእዛዝ ወይ ናይ መወዳእታ ውሳነ ሒዙ ናብ ቤ/ጽ ፓፕሊክ ኖታርን ቤ/ጽ 
ሃገራዊ ካዳስተርን ይቕረብ። ተቓውሞ እንተዘይ ቀሪቡ ግና ኦርጂናል ሰነደይ 
ሒዘ ጉዳይ ምትሕልላፍ ክፍጽም ምዃነይ እሕብር። 

ወ/ሮ ለታይ ገብረዝጊ ሃብቱ
ወኪል ኣቶ ግርማይ ገብረዝጊ 

 ኣመልካቲት ወ/ሮ ለምለም ይትባረኽ ብወኪለን ኣቶ ግርማይ  መለስ ኣቢለን፡ 
ኣብ ዞባ ደቡብ ን/ዞባ ሰንዓፈ ኣብ ከተማ  ዞን 6 ምም/ከባቢ ማእከል ከተማ ፕሎት 
5 ስፍሓት  መሬት  450 ት/ሜ፡ 17 ቀንዲ  ክፍሊ፡ 3 ተሓጋገዝቲ  ክፍሊ ካብ 
ወ/ሮ ሓዋ መሓመድ ሓሰን ስለ ዝገዛእኩዎ’ሞ ናብ ስመይ ከሰጋጋሮ ስለ ዝኾንኩ፡ 
ዝቃወም እንተሎ፡ ኣብ ውሽጢ 30 መዓልቲ ካብ ዝምልከቶ ቤት ፍርዲ መአገዲ 
ወይ’ዉን ይግባይ ተባሂሉ እንተነይሩ ውሳነ ሒዙ ናብ ክፍሊ ቴክኒክ ከተማ 
ሰንዓፈ ይቕረብ። እንተዘይኮይኑ፡ ጉዳየይ ክውድእ ምዃነይ እሕብር።

ወ/ሮ ለምለም ይትባረኽ

ወኪል ኣቶ ግርማይ መለስ

ስለ ዝበለት፣ ዝቃወም እንተሎ፡ ን18/2/24 
ኣብ ቤ/ፍ ይቕረብ።

ሽዋይነሽ ተስፋገርግሽ ገሬሱስ፡ ኣደይ 
ኣስገደት ዑቕባስላሴ ስለዝዓረፈት፡ ኣነ ምስ 
ኣሕዋተይ ወረስቲ ምኻና ይረጋገጸለይ ስለ 
ዝበለት ዝቃወም እንተሎ፡ ን18/2/24 ኣብ 
ቤ/ፍ ይቕረብ።

ኣቶ ተስፋአለም ካሕሳይ ዓንዳይ፡ ኣቦይ 
ካሕሳይ ዓንዳይ ስለዝዓረፈ፡ ኣነ ምስ 2 
ኣሕዋተይ ወረስቲ ምዃንና ይረጋገጸልና 
ስለ ዝበለ፣ ዝቃወም እንተሎ፡ ን16/2/24 
ኣብ ቤ/ፍ ይቕረብ።

ከሳሲት ወ/ሮ ዮሃና ዘርኣብሩኽ ኣይንኣለም፡ 
ተኸሳሲ ኣቶ ሃብተኣብ ጠዓመ ሃብተማርያም፡ 
ናይ ሓዳር ክሲ ተመስሪቱልካ ስለዘሎ፡ 
ብኣካል ወይ ብሕጋዊ ወኪል ን18/2/24 
ኣብ ቤ/ፍ ይቕረብ። እንተዘይቀሪብካ፡ 
ጉዳይካ ኣብዘየለኻሉ ክርአ ምዃኑ ነፍልጥ። 
  

ኮማዊ ቤት-ፍርዲ ገጀረት 

ኣቶ ጀማል ፍትዊ በሽር፡ ኣቶ መሓሪ 
የማነ ወልደሚካኤል ብዕለት 13/12/2018 
ዝኣተናዮ ውዕል ክራይ ትካል ክፍጸመለይ 
ክብል ክሲ ስለዝመስረተልካ፡ ብኣካል 
ወይ ብሕጋዊ ወኪል ን15/2/24 ቅረብ። 
እንተዘይቀሪብካ፡ ጉዳይካ ንስኻ ኣብዘየለኻሉ 
ክርአ ምዃኑ ነፍልጥ። 

ኮማዊ ቤት-ፍርዲ ፓራዲዞ

ትሕቲ ዕድመ 1. ሳሮን ተስፋይ 2. ያፌት 
ተስፋይ 3. ናሄር ተስፋይ ብሞግዚት 
ዓባዮም ቅድስቲ ኣፈወርቂ፡ ኣቦና 
ተስፋይ ዓንደሚካኤል ዑቕባእንድርያስ 
ስለዝተሰውአ፡ ንሕና ወረስቲ ምዃንና 
ይረጋገጸልና ስለዝበሉ፣ ዝቃወም እንተሎ፡ 
ን1/2/24 ኣብ ቤ/ፍ ይቕረብ። 

ኮማዊ ቤት-ፍርዲ ጐዳይፍ

ብስም ለተሚካኤል ገብረገርጊሽ ዑቕበ፡ ኣብ ዓዲ ከባቢ ሰምበል ብመወከሲ 
ቁጽሪ - ቁጽሪ ምስክር ወረቐት - ፕሎት 157 ፓርሰል B ንመንበሪ መዓላ 
ዝተዓደልክዎ ምስክር መሬት ወረቐት ስለ ዝጠፍኣኒ፣ ዝረኸበ ወይ ብዕዳ ሒዘዮ 
ዝብል እንተሎ፡ ብቑጽሪ ስልኪ 07125514 ክሕብረኒ። እንተዘይኮይኑ ግን 
መተካእትኡ ንዝምልከቶ ኣካል ክሓትት ምዃነይ እሕብር። 

ከሳሲ ኣቶ ኢትባረኽ ኣብርሃም በራኺ፡ 
ተኸሰስቲ 1. ኣቶ መሓሪ ተኽሎም 
በራኺ 2. ኣቶ ገብረሚካኤል ኣርብሃም፡ 
ሞተር ሳይክል ስርሓት ቻይና 
ሸይጦምለይ ገንዘቦም ተቐቢሎም ናብ 
ስመይ ከየመሓላልፉለይ ኣድራሽኦም 
ስለ ዘይተፈልጠ፡ ብጋዜጣ ይጸውዑለይ 
ስለዝበለ፣ ን14/2/24 ኣብ ቤ/ፍ ቅረቡ። 
እንተዘይቀሪብኩም፡ ጉዳይኩም 
ኣብዘየለኩምሉ  ክርአ ምዃኑ ነፍልጥ። 

ኮማዊ ቤት-ፍርዲ ዓዲ 
ብሓይላይ 

ወ/ሮ ትርሓስ ካሕሳይ ኣርኣያ፡ ብዓል 
ቤተይ ኣቶ ክፍላይ ተስፋምካኤል 
ምሕጹን ስለዝዓረፈ፡ ንዓይ ናይ መጻምዲ 
መሰለይ ይተሓለወለይ፡ 12 ደቁ ከኣ 
ወረስቲ ምዃኖም ይረጋገጸለይ ስለ 
ዝበለት፣ ዝቃወም እንተሎ፡ ን8/2/24 ኣብ 
ቤ/ፍ ይቕረብ። 

ቤት-ፍርዲ መንደፈራ
 

ወ/ሮ ሱዚ ንጉሰ ተስፋዮናስ ምባል 
ተሪፉ፡ ሰምሃር ንጉሰ ተስፋዮናስ ተባሂሉ 
ይተኣረመለይ ስለዝበለት፣ ዝቃወም እንተሎ፡ 
ን6/2/24 ኣብ ቤ/ፍ ይቕረብ።

ኣቶ ኣስፍሃ ተስፋይ ገብረስላሴ ምባል ተሪፉ፡ 
ኣስፍሃ ገብረዝጊአብሄር ገብረዮናስ ተባሂሉ 
ይተኣረመለይ ስለዝበለ፣ ዝቃወም እንተሎ፡ 
ን8/2/24 ኣብ ቤ/ፍ ይቕረብ።

ኮማዊ ቤት-ፍርዲ ጎልጅ 

ኣቶ መልኣከ መሓሪ ተኽለ፡ ብዓልቲ 
ቤተይ ወ/ሮ ኣዝመራ ገብረልኡል ንጉሰ 
ስለዝዓረፈት፡ ኣነ ምስ 10 ደቅና ወረስቲ 
ምዃንና ይረጋገጸልና ስለዝበለ፣ ዝቃወም 
እንተሎ፡ ን30/2/24 ኣብ ቤ/ፍ ይቕረብ። 

ኣነ ኣመልካቲ ኣቶ በረኸት ገብረእየሱስ ዓንዱ ዝተበሃልኩ፡ ብስመይ ዝተመዝገበ ገዛ 
ኣድራሽኡ ኣብ ዞባ ማእከል ከባቢ ዚፕ ኮድ ገጀረት 1A755 ጎደና እምኒ በረድ፡ 
ቁጽሪ ገዛ 67 ፕሎት 115 ቁጽሪ ፓርሰል/ዞን ASP00027678  ኣብ ሚኒስትሪ 
መሬትን ኣከባብን ቤ/ጽ ካዳስተር ብዕለት 13/8/2010 ብመለለይ ቁጽሪ ንብረት 1፡
004886 ዝተመዝገበ ናይ ገዛ ዋንነት ደብተር ስለዝጠፍኣኒ፡ ረኺበዮ ኣለኹ ወይ 
ብዕዳ ሒዘዮ ኣለኹ ዝብል ሰብ፡ ብቑጽሪ ተሌፎን 07166505 ወይ 07229389 
ቀሪቡ ክሕብረኒ፣ እንተዘይኮይኑ መተካእታ ክወሃበኒ ክሓትት ምዃነይ እሕብር 
ኣለኹ። 

በረኸት ገብረእየሱስ ዓንዱ 



ሓዳስ   ኤርትራ

ምልክታምልክታምልክታምልክታ
ናጽነት ደስበለ - ሓበን ገብረኣምላኽ - ሳምራዊት መለስናጽነት ደስበለ - ሓበን ገብረኣምላኽ - ሳምራዊት መለስ

ንሕና ወረስቲ ናይ ወላዲትና ነፍ/ር ኣብርሀት ክፍለ መሓሪ ዝኾንና፡ ነቲ ኣብ 
ኣስመራ ን/ዞባ ዕዳጋ ሓሙስ ጎደና ራስ ኣበበ ኣረጋይ ቁ.2 ፕሎት 73 ፓርሰል 
(C)  ስፍሓት መሬት 646.73 ት/ሜ ብኮምሽን ኣባይቲ ብቁ/ምስክር ወረቐት 
109075 መወከሲ ቁ.104600/104601 ተመዝጊቡ ዝርከብ ዘይንቀሳቐስ ንብረት 
(ገዛ) ብውርሲ ዝረኸብናዮ ናብ ስምና ከነመሓላልፎ ስለዝደለና፣ ዝቃወም እንተሎ፡ 
ምልክታ ኣብ ጋዜጣ ሓዳስ ኤርትራ ካብ ዝወጸሉ ዕለት ጀሚሩ ኣብ ውሽጢ ሓደ 
ወርሒ፡ ሕጊ ብዝእዝዞ መሰረት ካብ ዝምልከቶ ቤት ፍርዲ ናይ መአገዲ ትእዛዝ 
ወይ ናይ መወዳእታ ውሳነ (ይግባይ ተባሂሉሉ እንተኾይኑ) ሒዙ ናብ ቤት ጽሕፈት 
ፓብሊክ ኖታሪን ቤ/ጽ ሃገራዊ ካዳስተርን ይቕረብ። ተቓውሞ እንተዘይቀሪቡ ግን 
ኦርጂናል ሰነዳትና ኣቕሪብና ጉዳይና ክንፍጽም ምዃንና ንሕብር። 

1. ጁልዮ ጴጥሮስ ገብረእየሱስ 
2. ኤፍሬም ፔትሮ ኣርኖልዶ 

1ይ ቤት-ፍርዲ ዞባ ማእከል 
ኣስመራ 

ተኽኣ ኣብርሃ ሃይለማርያም፡ ተጸዋዒት 
ልዋም ጸጋይ ሓድገምበስ፡ ንናይ ሞግዚት 
ዝምልከት ጉዳይ ተኸፊቱ ስለዘሎ፡ 
ብኣካል ወይ ብሕጋዊ ወኪል ን20/2/24 
ኣብ ቤ/ፍ 3ይ መጋባእያ ቁ.37 ቅረቢ። 
እንተዘይቀሪብኪ፡ ጉዳይኪ ኣብዘየለኽሉ 
ክርአ ምዃኑ ነፍልጥ። 

ሂኖር ተስፎም ባህታ ምባል ተሪፉ፡ ሄኖር 
ተስፎም ባህታ፡ ስም ኣቦ ናይ ኣደይ 
ገነት ስዒድ ወልዳይ ምባል ተሪፉ፡ 
ገነት ሰጊድለኣብ ወልዳይ  ተባሂሉ 
ይተኣረመለይ ስለዝበለ፣ ዝቃወም እንተሎ፡ 
ን4/2/24 ኣብ ቤ/ፍ 2ይ መጋባእያ ቁ.35 
ይቕረብ። 

ማንታ ተስፎም ባህታ፡ ስም ኣቦ ናይ ኣደይ 
ገነት ስዒድ ወልዳይ ምባል ተሪፉ፡ ገነት 
ሰጊድለኣብ ወልዳይ ተባሂሉ ይተኣረመለይ 
ስለ ዝበለ፣ ዝቃወም እንተሎ፡ ን4/2/24 
ኣብ ቤ/ፍ 2ይ መጋባእያ ቁ.35 ይቕረብ። 

ኖህ ተስፎም ባህታ፡ ስም ኣቦ ናይ ኣደይ 
ገነት ስዒድ ወልዳይ ምባል ተሪፉ፡ 
ገነት ሰጊድለኣብ ወልዳይ ተባሂሉ 
ይተኣረመለይ ስለዝበለ፣ ዝቃወም እንተሎ፡ 
ን4/2/24 ኣብ ቤ/ፍ 2ይ መጋባእያ ቁ.35 
ይቕረብ። 

ከሳሲት ሄርሞን ሚኪኤል ጠዓመ፡ ተኸሳሲ 
ባህበል ኣልኣዛር፡ ናይ ኣቦነት ክሲ ቀሪቡልካ 
ስለዘሎ፡ ኣድራሻኻ ስለዘይተፈልጠ’ሞ 
ይጸውዓለይ ስለ ዝበለት፣ ን4/2/24 ኣብ 
ቤ/ፍ 2ይ መጋባእያ ቁ.35 ቅረብ።
 
ዮውሃንስ ኣብርሃም ገብረ፡ ሓወይ ኣቶ ላይነ 
ብርሃነ ካሕሳይ፡ ካብ 2018 ንደሓር ደሃይ 
ስለ ዘይብሉ፡ ናይ ጥፉእ ተባሂሉ ውሳነ 
ይወሃበኒ  ስለዝበለ፣ ዝቃወም እንተሎ፡ 
ን9/2/24 ኣብ ቤ/ፍ 6ይ መጋባእያ ቁ.41 
ይቕረብ። 

ኮማዊ ቤት-ፍርዲ ኣኽርያ 

ወ/ሮ ኣስቴር ትካቦ፡ ወለድና ትካቦ ገደ 
ተስፋጽዮንን ወ/ሮ ገነት ዑቕባዝጊ ተኽለን 
ስለ ዝዓረፉ፡ ኣነ ምስ 1 ህሉዋት ሓንቲ ነ/
ሄር ተተካእቲ 3 ደቃ ወረስቲ ምዃንና 
ይረጋገጸልና ስለዝበለት፣ ዝቃወም እንተሎ፡ 
ን11/2/24 ኣብ ቤ/ፍ ይቕረብ። 

ኮማዊ ቤት-ፍርዲ ጸጸራት 

ወ/ሮ ለምለም ገብረሚካኤል፡ ብዓል 
ቤተይ ክፍሎም ስብሃቱ ወልደጋብር 
ስለዝዓረፈ፡ ንዓይ ናይ መጻምዲ መሰለይ 
ይተሓለወለይ፡ 2 ደቁ ከኣ ወረስቲ ምዃንና 
ይረጋገጸልና ስለዝበለት፣ ዝቃወም እንተሎ፡ 
ን15/2/24 ኣብ ቤ/ፍ ይቕረብ። 

ኮማዊ ቤት-ፍርዲ ገዛ-ባንዳ 

ወ/ሮ ውዳሰ ተኽለ ሓጐስ፡ ብዓል ቤተይ 
ኣብርሃ በራየስ ገብረገርግሽ ስለዝዓረፈ፡ ንዓይ 
ናይ መጻምዲ መሰለይ ይተሓለወለይ፡ 4 
ደቁ ከኣ ወረስቲ ምዃንና ይረጋገጸልና 
ስለዝበለት፣ ዝቃወም እንተሎ፡ ን17/2/24 
ኣብ ቤ/ፍ ይቕረብ። 

ኮማዊ ቤት-ፍርዲ ገጀረት

ሓራጅ
 

ኣብ መንጎ ብፍ/በ/መሰል ኣቶ ወልደትንሳኤ ዑቕባን ብፍ/በ/ዕዳ ኣቶ ታደሰ 
ሰዓረ ተሰማን ብዝተፈጠረ ክርክር፡ ኮ/ቤ/ፍ ጻዕዳ ክርስትያን ብቁ/መዝ 24/22 
ብዕለት 31/11/22 ዝተወሃበ ናይ ፈጽሚ ትእዛዝ ምርኩስ ብምግባር፡ እዚ 
ኣብ ጻዕዳ ክርስትያን ንኡስ ዞባ በሪኽ ዝርከብ ዘይንቀሳቐስ ንብረት ብሓራጅ 
ተሸይጡ መኽፈሊ ዕዳ ይኹን ክብል ዝሃቦ ትእዛዝ ንምትግባር፡ ብክኢላ መሃንዲስ 
356,868.00 (ሰለስተ ሚእትን ሓምሳን ሽዱሽተን ሽሕን ሸሞንተ ሚእትን ሱሳን 
ሸሞንተን ናቕፋ) ክግመት እንከሎ፡ ኣብ ኣስታት 507.00 ት/ሜ ዝተደኮነ ኮይኑ 
ሰለስተ ቀንዲ ክፍልታት፡ 3 ተሓጋጋዚን ዝሓዘን ኮይኑ፡ ኣብ ዝካየድ ሓራጅ ክሳተፍ 
ዝደሊ ብኣካል ወይ ብሕጋዊ ወኪል BOOK ተጠራቓሚ ሕሳብ ወይ C.P.O 1/4  
ናይቲ መበገሲ ዋጋ ብስም ፈጻሚ ፍርዲ ብምስራሕ ክሳተፍ ይኽእል። 
ቦታ ጨረታ፦ ላ/ቤ/ፍ ገበን መጋባኣያ ቁ.37 
ዕለት ጨረታ፦ 22/2/24 
ሰዓት፦ 3፡00-4፡00
N.B ካብ ዝምልከቶ ቤት-ፍርዲ መአገዲ ምስዘየቐርብ፡ ሓራጅ ኣየቋርጽን። 
ተጫራታይ፡ ተወሳኺ ሓበሬታ ምስ ዝደሊ፡ ኣብ ቤ/ጽ/ዋ/ፈ/ፍ ቁ/67 ክውከስ 
ይኽእል። ቅድሚ ዕለተ ሓራጅ ኣብ ዘሎ 5 ናይ ስራሕ መዓልታት ኣብ ቁ/62 
ኣብ ዝዳሎ ሳጹን ከእቱ ይኽእል። 

ቤ/ጽ/ዋ/ፈ/ፍርዲ

ምስጋና 

ብሞት ኣዝየ ዘኽብሮን ዘፍቅሮን ክቡር በዓል 
ቤተይ ተጋዳላይ ኢንጂነር ተኽለሃይማኖት 
ደብረጼን ወልደኣምላኽ (ጋርኒያክ) 
ዝተሰመዓና መሪር ሓዘን እናገለጽና፣ ኣብ 
መቓብር ሓርበኛታት ኣስመራ ዘቃበርኩምና፡ 
ኣብ ገዛን ብምምልላስን ካብ ወጻኢ 
ብቴሌፎንን ዘጸናናዕኩምና ልዑል ምስጋና 
ነቕርብ። 

በዓልቲ ቤቱ መምህር ጸጋ ገብረኣብ
ደቁ ምስ ምሉኣት ስድራቤት

ምስጋና 

ብሞት ክቡር በዓል-ቤተይ ኣቶ ዳንኤል 
(እምሃጽዮን) ገዛኢ ኣለማዮ ዝተሰመዓና መሪር 
ሓዘን እናገለጽና፣ ካብ ሄልሲንቦሪ-ሽወደን ሬሳ 
ኣብ ምፍናውን ምቕባልን ዝተሓባበርኩምን 
ኣብ መቓብር ጸጸራት ዘቃበርኩምናን ኣብ ገዛ 
ብምምልላስን ካብ ውሽጥን ወጻእን ብቴለፎን 
ዘጸናናዕኩምናን ቤተ-ክህነት፡ ቤተሰብን 
ፈተውትን የቐንየልና ሕሰም ኣይትርከቡ 
እናበልና ነመስግን። 

በዓልቲ-ቤቱ ኤልሳ (ግደይ) ገብረኢየሱስ 
ምስ ጓልና ሄለን ዳንኤል ገዛኢ 

ምሉኣት ስድራ-ቤትን

ንሕና ወረስቲ ናይ ወላዲትና ነፍ/ር ኣብርሀት ክፍለ መሓሪ ዝኾንና፡ ነቲ ኣብ 
ኣስመራ ን/ዞባ ቲራቮሎ ጎደና 740 ቁ.40 ፕሎት 100 ፓርሰል (D)  ስፍሓት 
መሬት 476.80 ት/ሜ፡ ብኮምሽን ኣባይቲ ብቁ/ምስክር ወረቐት 109277 መወከሲ 
ቁ.104610/104611 ተመዝጊቡ ዝርከብ ዘይንቀሳቐስ ንብረት (ገዛ) ብውርሲ 
ዝረኸብናዮ ናብ ስምና ከነመሓላልፎ ስለዝደለና፣ ዝቃወም እንተሎ፡ ምልክታ ኣብ 
ጋዜጣ ሓዳስ ኤርትራ ካብ ዝወጸሉ ዕለት ጀሚሩ ኣብ ውሽጢ ሓደ ወርሒ፡ ሕጊ 
ብዝእዝዞ መሰረት ካብ ዝምልከቶ ቤት-ፍርዲ ናይ መአገዲ ትእዛዝ ወይ ናይ 
መወዳእታ ውሳነ (ይግባይ ተባህሊሉ እንተኾይኑ ሒዙ ናብ ቤት ጽሕፈት ፓብሊክ 
ኖታሪን ቤ/ጽ ሃገራዊ ካዳስተርን ይቕረብ። ተቓውሞ እንተዘይቀሪቡ ግን ኦርጂናል 
ሰነዳትና ኣቕሪብና ጉዳይና ክንፍጽም ምዃንና ንሕብር። 

1. ጁልዮ ጴጥሮስ ገብረእየሱስ 
2. ኤፍሬም ፔትሮ ኣርኖልዶ

ብስም ወ/ሮ ፋጥማ ኣሕመድ ስዒድ ኣብ ዞባ ማእከል ከተማ ኣስመራ ዞባ 2 
ምምሕዳር 01 ጎደና “ሰ” (ሃበሮ) ቁጽሪ ገዛ 53 ፓርሰል “ጂ” ስፍሓት መሬት 
500 ት/ሜ ዘለዎ ቪላ ብግዝያዊ ምስክር ዋንነት ኣባይቲ ከተማ ብቑጽሪ ምስክር 
ወረቐት 119760 መወከሲ ቁጽሪ 128431 ዝተመዝገበ ገዛ ዘይንቀሳቐስ ንብረት፡ 
ሓፍተይ ወ/ሮ ፋጥማ ኣሕመድ ስዒድ ኣብ ቅድሚ ቤት ፍርዲ ሸሪዓ ኣብ 
ዞባ ማእከል ኣስመራ ብቑጽሪ መዝገብ 1071/2023 ብውህብቶ መልክዕ ስለ 
ዝሃበትኒ’ሞ ናብ ስመይ ከመሓላልፎ ስለዝደለኹ፣ ዝቃወም እንተሎ፡ ኣብ ውሽጢ 
30 መዓልታት፡ ሕጊ ብዝእዝዞ መሰረት ካብ ዝምልከቶ ቤት ፍርዲ ናይ መአገዲ 
ትእዛዝ ሒዙ ናብ ቤት ጽሕፈት ኖታዮ ዞባ ማእከልን ቤት ጽሕፈት ሃገራዊ 
ካዳስተርን ይቕረብ። 

ወ/ሮ ስዕዲ ኣሕመድ ስዒድ

ኣቶ ዓንደዮስ ተስፋጽዮን ተወልደብርሃን፡ 
ኣዴና ኣብርሀት ተስፋይ ሃብተማርያም ስለ 
ዝዓረፈት፡ ኣነ ምስ 6 ኣሕዋተይ ወረስቲ 
ምዃንና ይረጋገጸልና ስለዝበለ፣ ዝቃወም 
እንተሎ፡ ን15/2/24 ኣብ ቤ/ፍ ይቕረብ። 

ወ/ሮ ትርሓስ ተድላ ነጋሽ፡ ኣደይ ኣድሓነት 
ግራ/ዑቕባዝጊ ተስፋማርያም ስለዝዓረፈት፡ 
ኣነ ምስ 4 ኣሕዋተይ ወረስቲ ምዃንና 
ይረጋገጸልና ስለዝበለት፣ ዝቃወም እንተሎ፡ 
ን15/2/24 ኣብ ቤ/ፍ ይቕረብ። 

ኮማዊ ቤት-ፍርዲ ሰምበል

ወ/ሮ ጽገሬዳ ምስግና ጊላዝጊ፡ ኣደይ  
እምባይነሽ ብርሃነ ወልዱ ስለዝዓረፈት፡ 
ኣነ ምስ 3 ኣሕዋተይ ወረስቲ ምዃንና 
ይረጋገጸልና ስለ ዝበለ፣ ዝቃወም እንተሎ፡ 
ን16/2/24 ኣብ ቤ/ፍ ይቕረብ። 

ኮማዊ ቤት-ፍርዲ 
ሕምብርቲ 

ከሳሲት ወ/ሮ ዮሃና ተወልደ፡ ተኸሳሲ 
ኣቶ ሰዓረ ዮሴፍ ከበደ፡ ናይ ሓዳር ክሲ 
ተመስሪቱልካ ስለዘሎ፡ ብኣካል ወይ 
ብሕጋዊ ወኪል ን13/2/24 ኣብ ቤ/ፍ 
ቅረብ። 

ኮማዊ ቤት-ፍርዲ ሰረጀቓ 

ወ/ሮ ለተዝጊ ሰመረ ገደል፡ በዓል ቤተይ ቀሺ 
ኪዳነ ገብረእግዚአብሄር ስለዝዓረፈ፡ ንዓይ 
ናይ መጻምዲ መሰለይ ይተሓለወለይ፡ 5 
ደቀይ ከኣ ወረስቲ ምኖም ይረጋገጸሎም 
ስለዝበለት፣  ዝቃወም እንተሎ፡ ን9/2/24 
ኣብ ቤ/ፍ ይቕረብ። 

ኮማዊ ቤት-ፍርዲ ዓዲ 
ተከሌዛን 

ናጃሕ አርኣያ ደባስ፡ በዓልቲ ቤተይ ዋህድ 
በርሀ ኣስረስህኝ ስለዝዓረፈት፡ ንዓይ ናይ 

መጻምዲ መሰለይ ይተሓለወለይ፡ 2 ደቅና 
ከኣ ወረስቲ ምዃኖም ይረጋገጸሎም 
ስለዝበለ፣ ዝቃወም እንተሎ፡ ን15/2/24 
ኣብ ቤ/ፍ  ይቕረብ።

ኮማዊ ቤት-ፍርዲ 
ደቀምሓረ

ወ/ሮ ኣርብሀት መሓሪ ዑቕቡ፡ በዓል 
ቤተይ ኣቶ ሃይለማርያም ተወልደ ንጉሰ፡ 
ናይ ሓዳር ክሲ ተመስሪቱልካ ስለዘሎ፡ 
ብኣካል ወይ ብሕጋዊ ወኪል ን12/3/24 
ኣብ ቤ/ፍ ቅረብ። 

ኮማዊ ቤት-ፍርዲ ዳዕሮ 
ኵንዓት 

ወ/ሮ ቅድሳን የውሃንስ፡ በዓል ቤተይ ኣቶ 
ተስፈኦም ዑቕቡ ስለዝዓረፈ፡ ንዓይ ናይ 
መጻምዲ መሰለይ ይተሓለወለይ፡ 5 ደቅና 
ከኣ ወረስቲ ምዃኖም ይረጋገጸሎም 
ስለዝበለት፣  ዝቃወም እንተሎ፡ ን30/1/24 
ኣብ ቤ/ፍ ይቕረብ። 

ቤት-ፍርዲ ባጽዕ 

ራሕማ ሓምድ ገብር፡ ስም ኣደይ መርየም 
ዓብዱ መሓመድ ምባል ተሪፉ፡ መርየም 
ያቆብ ሓጂ ተባሂሉ ይተኣረመለይ 
ስለዝበለት፣ ዝቃወም እንተሎ፡ ን8/2/24 
ኣብ ቤ/ፍ ይቕረብ። 

ኮማዊ ቤት-ፍርዲ ከባቢ 1 
ባጽዕ 

ወ/ሮ ምልእተ የማነ ካሕሱ፡ በዓል ቤተይ 
የማነ ዑቕባንኪኤል ተስፋንኪኤል 
ስለዝዓረፈ፣ ንዓይ ናይ መጻምዲ መሰለይ 
ይተሓለወለይ፡ 1 ጓልና ከኣ ወረስቲ 
ምዃና ይረጋገጸላ ስለዝበለት፣  ዝቃወም 
እንተሎ፡ ን14/2/24 ኣብ ቤ/ፍ ይቕረብ። 

ቤት-ፍርዲ ሓጋዝ 

ፈረጅ ጅምዕ ሓሰን ምባል ተሪፉ፡ ረጃእ 
ጅምዕ ሓሰን ተባሂሉ ይተኣረመለይ 

ስለዝበለ፣ ዝቃወም እንተሎ፡ ን2/2/24 ኣብ 
ቤ/ፍ ይቕረብ።

ስፖርትስፖርት
ሙሴ ገ/እግዚኣብሄርሙሴ ገ/እግዚኣብሄር

ስፖርትስፖርት

ናትናኤል፡ ግዜ ከይከሰረ . . .

ራብዓይ መድረኽ ዙር ሳንቶስ ዳውን 
ኣንደር፡ ትማሊ - ብዓወት ሳም ወልስፎርድ 
ክዛዘም እንከሎ፡ ቢኒያም ግርማይ ከኣ ካልኣይ 
ኣትዩ።
  እዚ ኣብ ሌጣ ጎልጎል ዝተኻየደ 

መድረኽ፡ ንውሓቱ 136.2 ኪሎሜተር እዩ 
ነይሩ። ናይ ሰጣሕ ጎልጎል ብምዃኑ ከኣ፡ 
ንናይ ሽኳ ተቐዳደምቲ ከርብሕን ከምቲ 
ዝሓለፈ መድረኻት ብቕጽበታዊ ውድድር 

ክዛዘምን ተገሚቱ ነይሩ።
  ድሕሪ ናይ 2 ሰዓት 59 ደቒቕን 

50 ካልኢትን ጉዕዞ ድማ፡ ኣብ ብሉጽ 
ብቕዓት ከምዘሎ ዝግለጽ ተቐዳዳማይ ቦራ-
ሃንስግሮብ ሳም ወልስፍሮድ፡ ብቕጽበታዊ 
ውድድር ንመወዳድርቱ በሊጹ ቀዳማይ 
ኣትዩ። ትማሊ መበል 28 ዓመቱ ዝጸምበለ 
እዚ ኣውስትራልያዊ ተቐዳዳማይ፡ ኣብ 
ቀዳመይቲን ሳልሳይትን መድረኻት’ውን 
ቀዳማይ ኣትዩ ብምንባሩ - ሃትሪክ ክሰርሕ 
በቒዑ ኣሎ።
  ነዚ ኣብ ሃገሩ ዝወዳደር ዘሎ ተቐዳዳማይ 

ስዒቡ ከኣ፡ ኤርትራዊ ተቐዳዳማይ 
ኢንተርማርቸ ቢኒያም ግርማይ፡ ካልኣይ 

ኣትዩ። “ካብዚ ንላዕሊ ክደፍእ ኣይከኣልኩን። 
ሳም፡ ሎሚ ኣዝዩ ብሉጽ እዩ ነይሩ፣ 
ከምዝመስለኒ፡ ኣብ ብሉጽ ኣቃውማ እዩ 
ዘሎ። ኣብ’ዚ ናይ ሎሚ መዓልቲ ውድድር፡ 

ልዕሊ ዅሉ ተቐዳዳማይ ዝሓየለ ነይሩ። 
እንቋዕ ሓጎሰካ ጥራይ እየ ዝብሎ። ኣነ ከኣ፡ በዚ 
ናይ ካልኣይ ደረጃ ውጽኢተይ ሕጉስ እየ፣ 
ጽቡቕ ምጅማር ናይዛ ወቕቲ እዩ። ሕጂ’ውን 
ንዓወት ይሃድና እየ ዘለኹ።” ከኣ ኢሉ - 
እዚ ብተደጋጋሚ ናብ ዓወት ዝገማገም ዘሎ 
ብሉጽ ኤርትራዊ ተቐዳዳማይ። ብዘይካ’ዚ፡ 
ሆላንዳዊ ኣባል ኣልፊን - ላርስ ቦቨን፡ ሳልሳይ 
ደረጃ ክሕዝ እንከሎ፡ ካልእ ኤርትራዊ ኣባል 
ሊድል ትረክ - ናትናኤል ተስፋጼን፡ ግዜ 
ከይከሰረ መበል 45 ኣትዩ። 
  በዚ መሰረት፡ ኣብ ሓፈሻዊ ግዜ (GC 

- ጂሲ) ኢጣልያዊ ኢሳቕ ደል ቶሮ - ብ13 

ሰዓት 15 ደቒቕን 54 ካልኢትን ይመርሕ 
ኣሎ። ቢኒያም፡ ብሓንቲ ካልኢት ጥራይ 
ድሒሩ ዝስዕቦ ዘሎ ኮይኑ፡ ተቐዳዳማይ 
እስራኤል ፕረሜር ተክ ዝኾነ ኮርቢን ስትሮንግ፡ 
ብኽልተ ካልኢት ተፈንቲቱ ይኽተሎ። 11 
ካልኢት ድሒሩ ዘሎ ናትናኤል ከኣ፡ መበል 
43 ተሰሪዑ ናብ ሓሙሻይ መድረኽ ኣትዩ 
ኣሎ።
  ንናይ ነጥቢ ማልያ፡ ሳም እዩ - 90 

ነጥቢ ብምእካብ ወድይዎ ሎሚ ኣትዩ ዘሎ። 
ቢንያም፡ 77 ነጥቢ ብምውህላል ይስዕቦ። 
ሉክ በርንስ ድማ፡ ብ33 ነጥቢ ንቕልስ ኣንበሳ 
ዓቐብ ዝቕልሶ ዘሎ ኮይኑ፡ ቶሮ፡ ብተመሳሳሊ 
ግዜ (13 ሰዓት 15 ደቒቕን 54 ካልኢትን) 
ንናይ መንእሰያት ማልያ ዓቂቡዋ ይርከብ። 
ካብ ፈለማ እዚ ውድድር መራሒት ዘላ 
ኢንተርማርቸ ከኣ፡ ብ39 ሰዓት 48 ደቒቕን 
15 ካልኢትን ብጋንታ መራሒት ኮይና 
ሎሚ ናብ ውድድር ኣትያ ኣላ።
  ዙር ሳንቶስ ዳውን ኣንደር፡ ሎሚ 

ብኣቈጻጽራ ሃገርና ካብ ከባቢ 3፡50 ወጋሕታ 
ጀሚሩ ይካየድ ኣሎ - 129.3 ኪሎሜተር 
ንምሽፋን። እዚ ሓሙሻይ መድረኽ’ውን ናይ 
ሰጣሕ ጎልጎል ውድድር ብምዃኑ፡ ነቶም 
ብተደጋጋሚ ኣብ ደረጃ ክኣትዉ ዝቐነዩ ናይ 
ሽኳ ተቐዳደምቲ ከርብሕ ትጽቢት ይግበረሉ። 
ንኤርትራውያን ተቐዳደምቲ ብሓፈሻ ዓወት 
እናተመነና፡ ብፍላይ ከኣ እቲ ብተደጋጋሚ 
ብጸቢብ ፍልልይ እናተበልጸ ምስ ቀዳሞት 
ሰለስተ ዝኣቱ ዘሎ ቢኒያም ግርማይ፡ ነታ 
ዝሃድና ዘሎ ደረጃ ክበጽሓ ተስፋ ንገብር።

ቢኒያም፡ ካልኣይ ኣትዩ

መጉዳእቲ ሳላሕ ንሊቨርፑል የሻቕልመጉዳእቲ ሳላሕ ንሊቨርፑል የሻቕል
ብቕድሚ ትማሊ፡ ኣብ ጸወታ ዋንጫ ኣፍሪቃ 

መጉዳእቲ ዘጋጠሞ ኣጥቃዓይ ሃገራዊት ጋንታ 
ግብጺ ሞሓመድ ሳላሕ፡ ንክለቡ ሊቨርፑል 
ኣሻቒልዋ ምህላዉ ተቓሊሑ።
  ሳላሕ፡ ኣብቲ ምስ ጋና ማዕረ ዝተፈላለዩሉ 

ግጥም እዩ፡ ብሰንኪ ኣብ ጸጋመይቲ ሰለፉ 
ዘጋጠሞ ናይ ጭዋዳ መጉዳእቲ፡ ቅድሚ 
ዕረፍቲ ተቐይሩ ክወጽእ ዝተቐሰበ። እዚ 
መጉዳእቲ ክሳብ መዓስ ካብ ጸወታ ከምዝፈልዮ 
ንጹር ከምዘይኮነ ኣሰልጣኒ ግብጺ ሩዪ 
ቪቶሪያ የረድእ። “ብርግጽ ተሻቒልና ኣለና፣ 
ተስፋ ንገብር ግና፡ ኣዝዩ ከቢድ መጉዳእቲ 
ከይከውን።” ይብል እዚ ዓላሚ።
  ሊቨርፑል ብወገና፡ መጉዳእቲ ሳላሕ ክሳብ 

መዓስ ካብ ሜዳ ከምዘርሕቖ ንምፍላጥ ትሰርሕ 
ከምዘላ፡ ብወግዓዊ መርበብ ሓበሬታኣ ኣቢላ 
ኣፍሊጣ ኣላ። ኣሰልጣኒ እዛ ጋንታ የርገን 
ክሎፕ፡ ትማሊ ኩነታት እዚ ተጻዋታይ ከመይ 
ከምዘሎ ኣብ ዝተሓተተሉ፡ “ዝኾነ ዝፈለጥናዮ 
ነገር የለን። ትማሊ ምሸት (ድሕሪ ጸወታ ማለት 
እዩ)፡ መጉዳእቱ ንምፍላጥ ምስኡ ተዘራሪበ ነይረ፣ 
እንተኾነ እቲ መጉዳእቲ ተወሳኺ መርመራ 
ከድልዮ እዩ። ዝያዳ ንምፍላጥ ድማ ኢና 
ክንሰርሕ ዘለና። ብርግጽ ግና፡ እታ ህሞት ስንባዳ 
ፈጢራ ነይራ እያ።” ኢሉ። ሊቨርፑል፡ ንሳላሕ 

ንምሕካም ናብቲ ውድድር ክኢላታት ሕክምና 
ክትሰድድ እንተኾይና ኣብ ዝተሓተተሉ 
ከኣ፡ “ክንርእዮ ኢና፣ ኣብቲ መርመራ እዩ 
ዝምርኮስ።” ክብል ዛጊት ዝተፈልጠ ከምዘየለ 
ኣረዲኡ።
  መጉዳእቲ ሳላሕ፡ ዋላ’ኳ ንሊቨርፑል 

ኣሻቒልዋ እንተሃለወ፡ ንግብጺ ግና ኣዝዩ 
ከቢዱዋ ከምዘሎ ርዱእ እዩ። ምኽንያቱ እዛ 
ሃገራዊት ጋንታ፡ ነዛ ንመወዳእታ ግዜ ኣብ 2010 
ዝዓተረታ ዋንጫ ንምልዓል ቆሪጻ ተበጊሳትሉ 
ኣብ ዘላ እዋን፡ ዓቢ ጽልዋ ዘለዎ ሓለቓ ጋንታኡ 
ተጎዲኡ ክትሰምዕ ድቃስ ዝኸልእ እዩ። 
  ነቲ ኣብ ጥሪ 2021 - ንሳላሕ፡ ማነን ከይታን 

ናብዚ ውድድር ክሰድድ ተቐሲቡ ዝነበረ እሞ፡ 
“ዋንጫ ኣፍሪቃ ንእሽተይ ውድድር እዩ” 
ብምባል ሕርቃኑ ክገልጽ ዝተሰምዐ ክሎፕ ከኣ፡ 
“ኣብ ርእሲ ዘላታ ተወሰኸታ” ኮይኑዎ ይርከብ። 
እዚ ዓላሚ፡ ሓደ ካብቶም ንሰሌዳ ጸወታ ዋንጫ 
ኣፍሪቃ ዝነቕፉ ኣሰልጠንቲ እዩ። 
  ግብጺ፡ ኣብዚ ምስ ጋና ዝተራኸበትሉ 

ግጥም፡ 2ብ2 እያ ተፈላልያ። በዚ ከኣ፡ እዛ 
ሸውዓተ ግዜ ነዛ ጽዋእ ዘልዓለታ ጋንታ፡ ኣቐዲማ 
ምስ ሞዛምቢክ ማዕረ ተፈላልያ ብምንባራ 
ክልተ ነጥቢ ኣዋህሊላ ትርከብ። እንተ ጋና ግና፡ 
ኣቐዲማ ብኬፕ ቨርደ ተሳዕራ ብምንባራ ሓንቲ 
ነጥቢ ጥራይ ሒዛ ኣብ ወጣሪ እዋን ትርከብ።

“ቶኒ፡ ሎሚ ክመርሓና እዩ” ዓላሚ ብሬንትፎርድ
ኣሰልጣኒ ክለብ ብሬንትፎርድ ቶማስ ፍራንክ፡ ኣጥቃዓዩ ኢቫን ቶኒ ኣብዚ ናይ ሎሚ ግጥም 

ከምዝስለፍን መዝነት ሓለቓ ጋንታ ከምዝወሃቦን፡ ትማሊ ኣብ ዝገበሮ ጋዜጣዊ መግለጺ ኣፍሊጡ።
  ቶኒ፡ ዝሓለፈ ዓመት 

- ወርሒ ግንቦት፡ 232 
ሕግታት ጠላዕ ጥሒስካ 
ተባሂሉ፡ ብማሕበር ኵዕሶ 
እግሪ እንግሊዝ ንሸሞንተ 
ኣዋርሕ ካብ ንጥፈታት 
ኵዕሶ እግሪ ከምዝተኣልየ 
ይፍለጥ። 50 ሽሕ 
ፓውንድ እውን 
ዝተቐጽዐ እዚ ወዲ 27 
ዓመት ኣጥቃዓይ፡ ካብ 

ዝሓለፈ ወርሒ መስከረም ጀሚሩ ግና፡ ምስ ደቂ ጋንታኡ ክለማመድ ተፈቒዱሉ እዩ ጸኒሑ።
  እዚ እንግሊዛዊ፡ ናይ መወዳእታ ጸወታኡ ቅድሚ 259 መዓልታት፡ ብ6 ግንቦት ኣንጻር 

ሊቨርፑል እዩ ኣካይዱ። ዝተበየነሉ መቕጻዕቲ ዛዚሙ ከኣ፡ ሎሚ ክስለፍ ምዃኑ ዓላሚኡ 
ኣፍሊጡ ኣሎ። “ቶኒ፡ ጽባሕ (ንሎሚ እዩ) ክስለፍ እዩ፣ ሓለቓ ጋንታ’ውን ክኸውን እዩ። ንሱ፡ 
ዘምጽኦ ጸዓት፡ ፍሽኽታን ኣወንታውነትን ዓቢ ነገር እዩ።” ክብል ኣድናቖት ብዝተሓወሰ መገዲ 
ገሊጽዎ።  
  ብሬንትፎርድ፡ ኣብ ናይ መወዳእታ ሸሞንተ ናይ ሊግ ግጥማታ፡ ኣብ ሸውዓተ ብምስዓራ፡ 

ካብታ ኣብ ናይ ምውራድ ዞባ መበል 18 ደረጃ ዘላ ሉቶን ታውን፡ ብሰለስተ ነጥቢ ጥራይ 
እያ ክብ ኢላ ዘላ። ምልሶት እዚ ዝሓለፈ ዓመት ኣብ ብሉጽ ብቕዓት ዝነበረ ተጻዋታይ ከኣ፡ 
ክጠቕማን ከበራብራን ትጽቢት ተገይሩ ኣሎ። 
  ብመንጽሩ እዛ ጋንታ፡ ስም እዚ ተጻዋታይ ምስ ዓበይቲ ክለባት ተኣሳሲሩ ይለዓል ብምህላዉ፡ 

ከይከዳ ተሻቒላ ትርከብ። ቶኒ’ውን፡ ንዓበይቲ ክለባት ክጻወት ከምዝደሊ ዝሓለፈ ረቡዕ ብምሕባሩ፡ 
ዝያዳ ተሻቒላ ትርከብ። በዚ ኮይኑ በቲ፡ እዚ ንሸሞንተ ኣዋርሕ ካብቲ ፍቱው ሊግ ተኣልዩ 
ዝጸንሐ እንግሊዛዊ፡ ሎሚ ኣብ ሜዳኦም ኣንጻር ኖቲንግሃም፡ ቀዳመይቲ ሸቶ ዓመተ ስፖርት 
2023-24 ንምምዝጋብ ክሰርሕ እዩ።

እንታይከ ኣሎ ሓዲሽ?
* ኣሰልጣኒ ስዑዳዊት ክለብ ኣል-ኢቲፋቅ ስተቨን ጀራርድ፡ ክሳብ ክራማት 2027 

ዘጽንሖ ሓዲሽ ናይ ክልተ ዓመታት ውዕል ፈሪሙ።
  እዚ ውዕል፡ ድሕሪ’ቲ ኣከፋፋሊ እዛ ጋንታ ጆርዳን ሀንደርሰን ውዕሉ ኣቋሪጹ ናብ 

ኣያክስ ምጽምባሩ እዩ ተፈጺሙ። ጀራርድ፡ ዝሓለፈ ክረምቲ ብናይ ክልተ ዓመታት 
ውዕል ነዛ ክለብ ክዕልማ ከም ዝጀመረ ይፍለጥ።
* ባየር ሙኒክ፡ ንናይ ጸጋም ተኸላኻሊ ኒውካስል ኬራን ትሪፐር ንምፍራም ተገዳስነት 

ኣሕዲራ ምህላዋ፡ ናይ ጀርመን ምንጪታት ሓቢሮም። 
  እዛ ጋንታ፡ ንተኸላኻሊ ፒኤስጂ ኖርዲ ሙኬለ ብልቓሕ ንምፍራም ምስ ክለቡ 

ክትሰማማዕ ብዘይምኽኣላ እያ፡ ገጻ ናብ ትሪፐር ቀይራ ዘላ። ኣብዘን ዝሓለፋ ክልተ 
መዓልታት ድማ፡ ነዚ ወዲ 33 ዓመት እንግሊዛዊ ንምፍራም ከምዝተመያየጠት፡ እቶም 
ምንጪታት ገሊጾም።
* ዌስትሃም፡ ንኤሚል ስሚዝ ሮው ብልቓሕ ንምፍራም፡ ማዕጾ ኣርሰናል ትዅሕኵሕ 

ኣላ። ብዘይካ’ዚ፡ እዛ ጋንታ፡ ኣብ ልዕሊ ኣከፋፋሊ ማን ሲቲ ካልቪን ፍሊፕስ እውን 
ተገዳስነት ኣሕዲራ ትርከብ።

10 ዝኸበራ ክለባት ኤውሮጳ 10 ዝኸበራ ክለባት ኤውሮጳ . . .

ጋዜጣ ደይሊ መይል ኣብ ናይ ትማሊ 
ሕታማ፡ 10 ዝኸበራ ክለባት ኤውሮጳ ኣብ 
ዝጠቐሰትሉ፡ ክልተ ክለባት ፕሪመር ሊግ 
ኣብዚ ዝርዝር ተኻቲተን ኣለዋ - ሲቲን 
ዩናይትድን።
  ኣብ ዓበይቲ ሊጋት ኤውሮጳ ዝመደበረን 

ክለባት፡ ንብሉጻት ተጻወትቲ - ብዓቢ መጠን 
ደሞዝ፡ ብዝውንናኦ ልዑል ደረጃ ዘለዎ 
መለማመዲ ሜዳን ኣብ ሻምፕዮንስ ሊግ 
ናብ ምጻዋት ዓቕመንን ከምዝስሕባኦም 
ይግለጽ። ብመሰረት ጸብጻባት፡ ዝሓለፈ 
ዓመት፡ ኣብቶም ሓሙሽተ ሊጋት ኤውሮጳ፡ 
ኣብ ዝውውር ተጻወትቲ ዝተኸፍለ ገንዘብ 
ብ943 ሚልዮን ፓውንድ (1.1 ቢልዮን 
ዩሮ) ወሰኽ ኣርእዩ።
  ኣብዚ መስርሕ፡ ክለባት ፕሪመር ሊግ፡ 

እተን ዝበዝሐ ገንዘብ ዘፍሳሳ ምዃነን 
ይግለጽ። እዘን ክለባት፡ ኣብ ዝሓለፈ 
ክረምቲ ተጻወትቲ ንምፍራም ክልተ 
ቢልዮን ፓውንድ ብምውጻአን፡ ክብረ-ወሰን 
ሰይረን እየን። ኣብ 2022 እቲ ወጻኢ 1.92 
ቢልዮን ፓውንድ ብምንባሩ።

  ይዅን’ምበር፡ ኣብ ዝርዝር ክቡራት 
ክለባት (ወይ ዝኸበሩ ተጻወትቲ ዘለወን 
ክለባት) እቲ ኣህጉር፡ ክልተ ክለባት ጥራይ 
እየን ምስ ላዕለዎት 10 ተሰሪዐን ዘለዋ። 
ብመሰረት እዚ ኪ.ፒ.ኤም.ጂ ዝተባህለ ናይ 
ስታስቲክስ ትካል ዝተረኽበ ሓበሬታ፡ 1.213 
ሚልዮን ፓውንድ ተሸኒና ዘላ ማን ሲቲ 
እያ፡ እታ ዝኸበረት ክለብ ተጸዊዓ ዘላ። እዛ 
ጋንታ፡ ካብ 1 ጥሪ 2024 ጀሚራ ዋጋኣ 

መደብ ጸወታ
ሎሚ 

ዋንጫ ኣፍሪቃ
ኣልጀሪያ - ቡርኪና ፋሶ 5፡00 ድ.ቀ
ማውሪታኒያ - ኣንጎላ 8፡00 ምሸት
ቱኒዝያ - ማሊ 11፡00 ምሸት

ፕሪመር ሊግ
ኣርሰናል - ክሪስታል ፓላስ 3፡30 ድ.ቀ
ብሬንትፎርድ - ኖቲንግሃም 8፡30 ምሸት

ሰሪ’ኣ
ሮማ - ቬሮና 8፡00 ምሸት

ኡዲነዘ - ኤሲ ሚላን 10፡45 ምሸት

ወይ ክብራ ብ9 ሚእታዊት ክብ ብምባሉ 
እያ፡ ነዚ ዝርዝር ትመርሖ ዘላ።
  ድሕሪኣ ከኣ፡ ፒኤስጂ - 988 ሚልዮን 

ፓውንድ፡ ሪያል ማድሪድ 988 ሚልዮን 
ፓውንድ፡ ባየር ሙኒክ - 878 ሚልዮን፡ 
ባርሴሎና - 862 ሚልዮን፡ ማን ዩናይትድ 
- 892 ሚልዮን፡ ናፖሊ - 585 ሚልዮን፡ 
ቦሩሽያ ዶርቱመንድ - 522 ሚልዮን፡ 
ጁቬንቱስ - 399 ሚልዮን፡ በነፊካ - ብ358 
ሚልዮን ፓውንድ - ብተኸታታሊ ክሳብ 
ዓስራይ ደረጃ ተሰሪዐን ኣለዋ።

ሰ/ኮርያ፡ ናይ ትሕተ-ባሕሪ ሰብ-ኣልቦ ነፋሪት ፈተነ ኣካዪዳ
ሰሜን ኮርያ፡ ኑክለስያዊ ዓቕሚ ዘለዎ 

ናይ ትሕተ-ባሕሪ ሰብ-ኣልቦ ነፋሪት 
ፈተነ ከምዘካየደት፡ መንግስቲ’ታ ሃገር 
ኣፍሊጡ።
እቲ ካብ መርከብ ዝተኻየደ - መንግስቲ 

‘ዕውት’ ክብል ዝገለጾ ፈተነ፡ “መልሰ-

ግብሪ ናይ’ቲ ኣመሪካ፡ ደቡብ ኮርያን 
ጃፓንን ዘካይዳኦ ዘለዋ ተዂታዂ 
ወተሃደራዊ ልምምዳት” ክብል መንግስቲ 
ሰሜን ኮርያ ወሲኹ ሓቢሩ።
ፕረዚደንት ኪም ዮንግ ኡን፡ ነቲ ፈተነ 

ብኣካል ከምእተዓዘቦ ድማ፡ ወግዓዊት 

መደበር ተለቪዥን ሰሜን ኮርያ ኣቃሊሓ።
ይዂን’ምበር፡ “እቲ ፈተነ ብናጻ ኣካል 

ዘይተረጋገጸን ዓቕሙ ዝተጋነነን እዩ” 
ክብሉ ሰበ-ስልጣን ደቡብ ኮርያ ገሊጾም።
ሰሜን ኮርያ፡ ዝሓለፈ 14 ጥሪ እውን 

ናይ ልዕሊ ፍጥነት ድምጺ ዝውንጨፍ 
ተመራሒ ሚሳይል ፈተነ ምክያዳ 
ይዝከር።
ኣመሪካ፡ ደቡብ ኮርያን ጃፓንን፡ ኣብ 

መጀመርታ ናይ’ዚ ሰሙን’ዚ ኣብ 
ደቡባዊ ገማግም ባሕሪ ደቡብ ኮርያ፡ 
ትሽዓተ መራኽብ ውግእ ዘሳተፈ ሓባራዊ 
ልምምድ ሓይሊ ባሕሪ ኣካይደን ምንባረን 
ኣይርሳዕን።
ኣመሪካን መሻርኽታ ሃገራት ናይ’ቲ 

ዞባን፡ ኣብ ሓውሲ ድሴት ኮርያ ዘካይዳኦ 
ዘለዋ ወተሃደራዊ መናውራታት ከየቋረጸ፡ 
እተካይዶ ምምዕባል ዘመናዊ ኣጽዋር 
ብዝሓየለ መልክዑ ከምእትቕጽሎ እያ 
ሰሜን ኮርያ እተጠንቅቕ።

መንገዲ ኣየር ህንዲ፡ 150 ቦይንግ ዝዓይነተን
 ነፈርቲ ይሽምት

ኣብ ህንዲ ዝመደበሩ ‘ኣካሳ’ ዝተሰምየ 
ሓዲሽ መንገዲ ኣየር - 150 ቦይንግ 737 
ማክስ ዝዓይነተን ነፈርቲ ክገዝእ ምዃኑ 
ሓቢሩ።
እቲ መንገዲ ኣየር ነዚ ናይ ዕድጊ 

ስምምዕ ዝገለጸ፡ ኣብ መጀመርታ ናይ’ዚ 
ወርሒ’ዚ ብኩባንያ ቦይንግ ዝተሰርሐት 
ካልእ ዓይነት ሞዴል ኣብ በረራ እንከላ 

ማዕጾኣ ከምእተሰብረ ድሕሪ ምቅላሑን፡ 
ሓያሎ ሃገራት ምስቲ ኩባንያ ዝጸንሐን 
ስምምዕ ከምዝሰረዛ ኣብ ዝገልጻሉ ዘለዋ 
እዋንን እዩ።
 መንገዲ ኣየር  ‘ኣካሳ’፡ ኣብ ደቡባዊ 

ህንዲ ከተማ ሃይደርኣባድ ድሕሪ ዝተኻየደ 
ምርኢት - ጠለብ ናይተን ቦይንግ 737 
ማክስ 10ን ማክስ 8-200ን ዝዓይነተን 

ነፈርቲ፡ ናብቲ ኩባንያ ከምዘረከበ ዋና 
ኣካያዲ ስራሕ ናይቲ መንገዲ ኣየር 
ኣፍሊጡ።
እቲ መንገዲ ኣየር፡ እዘን ጠሊብወን ዘሎ 

ነፈርቲ - ምስ’ታ ኣብ ዝሓለፈ እዋን ኣብ 
በረራ እንከላ ማዕጾኣ ዝተሰብረ ቦይንግ 
737 ማክስ 9 ዝዓይነታ ነፋሪት፡ ዘመሳስል 
ከምዘይብለን እዩ ዝሕብር።
‘ኣካሳ’ ኣብ 2022 ስራሑ ካብ ዝጅምር 

ንደሓር፡ ኣስታት 4 ሚእታዊት ካብ 
ውሽጣዊ ዕዳጋ ህንዲ ዝሽፍን ኮይኑ፡ ኣብ 
18 ቦታታት ድማ ኣገልግሎት ይህብ። 
ዋና ኣካያዲት ስራሕ ኩባንያ ቦይንግ 

ስቴፋኒ ፖፕ ብወገና ኣብ ዝሃበቶ 
መግለጺ፡ “እዚ መሸጣ ምስ ኣካሳ ዘለና 
ሽርክነት ዘርኢ እዩ” ኢላ።
ኣብ 2023 ኣብ ዝተኻየደ ንግዳዊ 

ገምጋም፡ ኩባንያ ቦይንግ ከምዝገልጾ - ኣብ 
ዝቕጽሉ 20 ዓመታት 2,705 ሓደስቲ 
ነፈርቲ ንዞባ ደቡብ ኤስያ ክቕርብ 
ትጽቢት ይግበር።

ሀይቲ - ግጭት ጉጅለታት ገበን ብኢሱ
ኣብ ‘ሀይቲ’፡ ኣብ መንጎ ጉጅለታት ገበን 

ዝካየድ ዕጥቃዊ ግጭት ዳግማይ ብዝሓየለ 
መልክዑ ከምእተወልዐ ተሓቢሩ። 
በቲ ግጭት፡ ዝሓለፈ ሓሙስ ሰፊሕ ክፋል 

ከተማ ፖርት ኦ ፕሪንስ ብጉጅለታት ገበን 
ድሕሪ ምዕጻዉ፡ ዜጋታት ኣብ ኣባይቶም 
ተዓጽዮም ክውዕሉ ከምእተገደዱ 
ተገሊጹ።
ብዘይካ’ዚ፡ ርእሰ-ከተማ ፖርት ኦ ፕሪንስ፡ 

ብድምጺ ጠያይቲን ተተኮስቲን ተናዊጻ 
ምውዓላ ተፈሊጡ ኣሎ። 
እዚ ንኣዋርሕ ቀጺሉ ዘሎ - ኣብ 

መንጎ ጉጅለታት ገበን ዝካየድ ዕጥቃዊ 
ግጭታት፡ ነቲ ዝመጽእ 7 ለካቲት ስልጣኑ 
ዘብቅዕ ብቀዳማይ ሚኒስተር ኣርያል ሄንሪ 

ዝምራሕ ግዝያዊ መንግስቲ ጸቕጢ 
ንምፍጣር ዝዓለመ ምዃኑ እዮም፡ ምስ’ታ 
ሃገር ቅርበት ዘለዎም ተንተንቲ ዝገልጹ።
እቶም ጉጅለታት ገበነኛታት፡ 

ንመንግስቲ’ታ ሃገር ንምብትታን ዝዓለመ 
መጥቃዕቲታት ከካይዱ ምጽንሖም 
ዝጠቕሱ ጸብጻባት፡ እዚ - ነቲ ግጭት 
ሰማይ ንኽዓርግን ዘውርዶ ሰባውን 
ንዋታውን ክሳራታት እውን ንኽዛይድ 
ገይርዎ ከምዘሎ የረድኡ።
ተጣበቕቲ መሰላት፡ ኣህጉራዊ ማሕበረ-

ሰብ ነቲ ግጭት ንምዕራፍን ጸጥታን 
ውሕስነት በርጌስን ሀይቲ ንምርግጋጽን 
ቅልጡፍ ስጉምቲ ክወስድ ይጽውዑ 
ኣለው።

ኔቶ፡ “ሰፊሕ ወተሃደራዊ ልምምድ ከካዪድ እየ” ይብልኪዳን ሰሜን ኣትላንቲክ - ኔቶ፡ 
ድሕሪ ዝሑል ኲናት ካብ ዝተኻየዱ 
ወተሃደራዊ ልምምዳት - እቲ ዝሰፍሐ 
ምዃኑ ዝገለጾ ወተሃደራዊ ልምምድ፡ 
ዝመጽእ ሰሙን ከካይድ ምዃኑ ናይ’ቲ 
ኪዳን ላዕለዋይ ወተሃደራዊ ሓላፊ 
ገሊጹ።
ኣብ’ቲ ንኣዋርሕ ክቕጽል ምዃኑ 

ዝተገልጸ ወተሃደራዊ ልምምድ፡ ልዕሊ 
90 ሽሕ ወተሃደራት ክሳተፉ ምዃኖም 
እውን ሓቢሩ ኣሎ።
ብዘይካ’ዚ፡ እቲ ወተሃደራዊ ልምምድ 

ብልዕሊ 50 ወተሃደራውያን መራኽብ፡ 
ልዕሊ 80 ነፈርቲ ውግእን ሰብ-ኣልቦ 
ነፈርትን፡ ከምኡ’ውን ብውሕዱ 133 
ታንክታትን 533 ናይ ውግእ መካይንን 
ክስነ ምዃኑ ተፈሊጡ።
“እዚ ወተሃደራዊ ልምምድ እዚ፡ 

ኔቶ - ካብ ሰሜን ኣመሪካን ካልኦት 

ኣባል ሃገራት ናይ’ቲ ኪዳንን ቅልጡፍ 
ሓይልታት ብምውፋር፡ ናይ ኤውሮጳ 
ናይ ምክልኻል ዓቕሚ ንምድልዳል 
ዘካዪዶ ዘሎ ጻዕሪታት ዘጉልሕ እዩ” 

ክብል እቲ ወተሃደራዊ ኪዳን ገሊጹ።
እቲ ክፋላት ከምዘለውዎ ዝተገልጸ 

‘ስቴድፋስት ዲፈንደር’ ዝተሰምየ 
ወተሃደራዊ ልምምድ፡ ኣብ ካልኣይ 

ክፋሉ ኣብ ምውፋር ሓይሊታት ኔቶ 
ናብ ፖላንድ ትዂረት ሂቡ ክሰርሕ 
ምዃኑ - ኔቶ ኣፍሊጡ ኣሎ።
ኣብ’ቲ ክሳብ መወዳእታ ወርሒ 

ግንቦት ክቕጽል ትጽቢት ተገይርሉ 
ዘሎ ወተሃደራዊ ልምምድ፡ ካብ ኣባል 
ሃገራት ኔቶን ኣብ ቀረባ እዋን ናብቲ 

ኪዳን ክትጽንበር ተስፋ ዘለዋ ሽወደንን 
ዝመጽኡ ምዃኖም እውን ተገሊጹ።
ኣብ 1988 ኣብ እዋን ዝሑል ኲናት 

ዝተኻየደ 125 ሽሕ ወተሃደራት ዘሳተፈ 
ልምምድ ‘ሪፎርገር’፡ ኣብ 2018 ድማ 
- 50 ሽሕ ተሳተፍቲ ዝነበሮ ልምምድ 
‘ትራይደንት ጃንክቸር’፡ ምስ’ዚ 
ዝመሳሰል ደረጃ ዝነበሮም ልምምዳት 
ናይቲ ኪዳን ምዃኖም ኔቶ ይሕብር።

ኣመሪካ - ክካየድ ዝተወጠነ ብሕታዊ 
ጠፈራዊ ምርምር ፈሺሉ

ኣብ ‘ወርሒ’ ጠፈራዊ ምርምር 
ንምክያድ ዝተላእከት መንኮርኮር 
ኣመሪካ፡ ብዘጋጠማ ቴክኒካዊ ጸገማት 
ከምእትባራዕ ከምእተገብረ ተገሊጹ።
እታ ኩባንያታት ቦይንግን ሎክ-ሄድ 

ማርቲንን ብምትሕብባር ዘማዕበላኣ 
መንኮርኮር፡ ዝሓለፈ ሓሙስ ድሕሪ 
ምውንጫፋ - ኣብ ጉዕዞ እንከላ ብዘጋጠማ 
ጸገማት፡ ንኽትነድድ ከምእተወሰነ፡ ሰብ-
መዚ ጠፈራዊ ምርምር ኣመሪካ ገሊጾም።

እቲ በዘን ብሕታውያን ኲባንያታት 
ዝተበገሰ ጠፈራዊ ምርምር፡ ኣብ ‘ወርሒ’ 
ጠፈርተኛታት ብኣካል ንምዕላብ ዝወጽአ 
ውጥን ንምትግባር፡ ብዛዕባ ‘ወርሒ’ 
ዘድሊ ጠፈራዊ ምርምራት ንምክያድ 
ዝዓለመ ምንባሩ ተሓቢሩ።
ሶቭየት ሕብረት፡ ኣመሪካን ህዝባዊት 

ሪፓብሊክ ቻይናን፡ ዛጊት ኣብ ‘ወርሒ’ 
ጠፈርተኛታት ከዕልባ ዝኸኣላ ሃገራት 
ምዃነን ይፍለጥ።

ዜና ወጻኢዜና ወጻኢዜና ወጻኢዜና ወጻኢ
ሸዊት ተኽለሸዊት ተኽለ

